
Útdráttur	  

Kvennasmiðjan	   er	   úrræði	   sem	   Tryggingastofnun	   ríkisins	   og	   Velferðarsvið	  

Reykjavíkurborgar	   vinna	   að	   saman,	   til	   að	   bæta	   hag	   einstæðra	   mæðra	   sem	   eru	   á	  

endurhæfingarlífeyri.	   Konurnar	   eiga	   það	   sameiginlegt	   að	   hafa	   glímt	   við	   langvarandi	  

félagslega	  erfiðleika	  og	  af	  þeim	  sökum	  ekki	  verið	  virkar	  á	  vinnumarkaði	  eða	   í	  námi	  um	  

lengri	  eða	  skemmri	  tíma.	  	  

	   Meginmarkmið	   þessarar	   rannsóknar	   var	   að	   kanna	   lífskjör	   þeirra	   kvenna	   sem	  

lokið	   hafa	   námi	   úr	   Kvennasmiðjunni	   á	   tímabilinu	   2008-‐2012.	   Megindlegri	  

rannsóknaraðferð	  var	  beitt	  í	  gagnaöflun,	  þar	  sem	  staðlaður	  spurningalisti	  var	  lagður	  fyrir	  

þátttakendur,	  í	  formi	  símaviðtals	  og	  var	  svarhlutfall	  76,3%.	  	  

	   Helstu	   niðurstöður	   rannsóknarinnar	   voru	   þær	   að	   yfirgnæfandi	   meirihluti	  

þátttakenda	  taldi	  að	  lífskjör	  sín	  hefðu	  batnað	  í	  kjölfar	  námsins	  hjá	  Kvennasmiðjunni	  og	  

að	   námið	   hefði	   nýst	   þeim.	   Um	   90%	   þátttakenda	   taldi	   námið	   vera	   skemmtilegt	   og	  

langflestar	  kvennanna	  gátu	  mælt	  með	  Kvennasmiðjunni.	  Meirihluti	  þátttakenda	  taldi	  að	  

félagsleg	  staða	  sín	  hefði	  batnað	  eftir	  Kvennasmiðjuna	  og	  jafnframt	  að	  námið	  hefði	  aukið	  

tækifæri	   þeirra	   á	   vinnumarkaði	   og/eða	   til	   frekara	   náms.	   Um	   80%	   þátttakenda	   taldi	  

námið	   hafa	   haft	   jákvæð	   áhrif	   á	   sjálfsmynd	   þeirra	   og	   andlega	   vellíðan.	   Þátttakendum	  

gafst	  tækifæri	  til	  að	  koma	  með	  persónulegar	  ábendingar	  í	   lok	  rannsóknarinnar	  í	  opinni	  

spurningu.	  Þar	  kom	  afdráttalaust	  fram	  að	  eftirfylgni	  við	  úrræðið	  vantar	  sárlega.	  

	  

Lykilorð:	   Félagslegir	   erfiðleikar,	   lífskjör,	   félagsleg	   staða,	   sjálfsmynd,	   andleg	   vellíðan,	  

eftirfylgni.	  

Abstract	  

The	   Social	   Security	   Institute	   of	   Iceland	   and	   the	   Social	   Services	   in	   Reykjavík	   work	  

together	  on	  a	  resource,	  called	  The	  Women‘s	  Workshop,	  to	  benefit	  single	  mothers	  who	  

receive	   rehabilitation	   pension.	   These	   women	   have	   all	   experienced	   prolonged	   social	  

difficulties	  and	  therefore	  not	  been	  active	  in	  the	  labor	  market	  or	  in	  education	  for	  a	  while.	  	  

The	  main	  objective	  of	   this	   study	  was	   to	  evaluate	   the	   living	   conditions	  of	  women	  who	  

have	   completed	   the	   program	   at	   The	   Women's	   Workshop	   in	   the	   years	   2008-‐2012.	  

Quantitative	   research	   method	   was	   applied	   to	   provide	   the	   data,	   as	   standardized	  

questionnaire	  was	  presented	  to	  participants	  in	  the	  form	  of	  a	  telephone	  interview,	  and	  

the	  response	  rate	  was	  76,3%.	  

The	  main	  findings	  of	  this	  study	  indicate	  that	  overwhelming	  majority	  of	  the	  participants	  

felt	   that	  their	  standard	  of	   living	  had	   increased	  following	  their	  studies	  at	  The	  Women's	  

Workshop	   and	   that	   the	   program	   had	   been	   beneficial	   to	   them.	   About	   90%	   of	   the	  

participants	  considered	  the	  program	  to	  be	  enjoyable	  and	  most	  of	  the	  women	  were	  able	  

to	   recommend	   the	   program	   at	   The	  Women's	  Workshop.	  Majority	   of	   the	  women	   felt	  

that	   their	   social	   status	   had	   improved	   and	   also	   that	   the	   studies	   had	   increased	   their	  

chances	  on	  the	  labor	  market	  and/or	  for	  further	  studies.	  About	  80%	  of	  the	  participants	  

said	  that	  the	  program	  had	  had	  a	  positive	  impact	  on	  their	  self-‐esteem	  and	  psychological	  

wellbeing.	  At	  the	  end	  of	  the	  study	  the	  women	  had	  an	  opportunity	  to	  give	  their	  personal	  

pointers	  about	  their	  experiences	  at	  The	  Women's	  Workshop,	  where	  it	  was	  quite	  evident	  

that	  the	  recourse	  at	  The	  Women's	  Workshop	  definitely	  lacked	  a	  follow	  up.	  	  

	  

Keywords:	   Social	   problems,	   living	   conditions,	   social	   status,	   identity,	  mental	  wellbeing,	  

follow	  up.	  

Formáli	  

Rannsókn	   þessi	   er	   30	   eininga	   lokaverkefni	   í	   meistaranámi	   til	   starfsréttinda	   í	  

félagsráðgjöf,	   við	   Félagsráðgjafardeild	   Háskóla	   íslands.	   Von	   mín	   er	   að	   niðurstöður	  

rannsóknarinnar	  nýtist	  þeim	  sem	  standa	  að	  og	  skipuleggja	  námið	  í	  Kvennasmiðjunni	  og	  

verði	  þeim	  til	  frekari	  hvatningar	  til	  að	  gera	  enn	  betur.	  	  

	   Þátttakendum	  mínum	   í	   rannsókninni	   vil	   ég	   færa	  mínar	   allra	   bestu	   þakkir	   fyrir	  

svör	   og	   ábendingar,	   án	   þeirra	   hefði	   rannsóknin	   ekki	   orðið	   að	   veruleika.	   Erla	   B.	  

Sigurðardóttir	   verkefnisstjóri	   rannsókna	   og	   þjónustumats	   hjá	   Velferðarsviði	  

Reykjavíkurborgar	  fær	  þakkir	  fyrir	  veitta	  aðstoð.	  Sigurveig	  H.	  Sigurðardóttir,	  leiðbeinandi	  

minn,	  fær	  þakkir	  fyrir	  góða	  leiðsögn	  og	  haldgóðar	  leiðbeiningar.	  Foreldrum	  mínum,	  Erlu	  

Magnúsdóttur	   og	   Hallvarði	   Einvarðssyni,	   færi	   ég	   mínar	   bestu	   þakkir	   fyrir	   aðstoð	   og	  

hlýhug,	  nú	  sem	  alltaf.	  Að	  lokum	  fær	  eiginmaður	  minn,	  Þröstur	  Jóhannsson,	  endalausar	  

þakkir	   fyrir	   hvatningu,	   þolinmæði	   og	   ástríki.	   Án	   hans	   stuðnings	   hefði	   háskólanámið	  

síðustu	  fimm	  ár	  verið	  ógjörningur.	  

1 Inngangur	  	  
Snemma	  á	  vordögum	  2013	  lá	  nokkuð	  ljóst	  fyrir	  hvert	  viðfangsefni	  mitt	  yrði	  í	  lokaverkefni	  

mínu	   í	   meistaranámi,	   í	   félagsráðgjöf	   til	   starfsréttinda,	   við	   Háskóla	   Íslands.	   Grettistaki	  

kynntist	   ég	   fyrir	   nokkrum	  misserum,	   en	   það	   er	   svipað	   úrræði	   og	   Kvennasmiðjan	   sem	  

byggir	  á	  sömu	  hugmyndafræði.	  Ég	  kenndi	  í	  Grettistaki	  á	  haustönn	  2009	  og	  má	  segja	  að	  

þar	  hafi	  upphaflega	  kviknað	  áhugi	   fyrir	  efnisvali	  mínu.	  Mér	  fannst	  ég	  standa	  of	  nálægt	  

Grettistakinu	  til	  að	  gera	  á	  því	  rannsókn	  og	  því	  varð	  Kvennasmiðjan	  fyrir	  valinu.	  	  

	   Kvennasmiðjan	   er	   ætluð	   einstæðum	   mæðrum	   sem	   hafa	   átt	   við	   langvarandi	  

félagslega	   erfiðleika	   að	   stríða	   og	   var	   tilgangur	   og	  markmið	   rannsóknarinnar	   að	   varpa	  

ljósi	  á	  stöðu	  þeirra	  kvenna	  sem	  hafa	  útskrifast	  úr	  Kvennasmiðjunni,	  á	  tímabilinu	  2008-‐

2012.	  

	   Athyglisvert	   var	   að	   kanna	   hvort	   Kvennasmiðjan	   hefði	   aukið	   lífskjör	   og	   hvort	  

námið	  hefði	  gefið	  konunum	  aukið	  tækifæri	  á	  vinnumarkaði	  eða	  verið	  hvati	  fyrir	  þær	  til	  

frekara	   náms.	   Kannað	   var	   hvort	   námið,	   sem	   Kvennasmiðjan	   býður	   upp	   á,	   hafi	   aukið	  

sjálfstraust	   kvennanna	   og	   hvort	   það	   hafi	   bætt	   andlega	   líðan	   þeirra.	   Niðurstöður	  

rannsóknarinnar	   ættu	   að	   geta	   varpað	   fram	   raunhæfri	   mynd	   af	   árangri	  

Kvennasmiðjunnar	   og	   nýtast	   þeim	   er	   standa	   að	   starfssemi	   úrræðisins,	   en	   rannsóknin	  

öðlast	  þar	  með	  hagnýtt	  gildi.	  	  

	   Í	  samræmi	  við	  markmið	  og	  tilgang	  rannsóknarinnar	  er	  aðalrannsóknarspurningin	  

sem	  leitast	  verður	  við	  að	  svara:	  

	  

	  	   Hver	  eru	  lífskjör	  eftir	  Kvennasmiðju?	  
	  

	  	   Undirrannsóknarspurningar	  eru:	  
	  

a) Hefur	  nám	  við	  Kvennasmiðju	  haft	  áhrif	  á	  andlega	  líðan	  og	  sjálfsmynd?	  

b) Hefur	  Kvennasmiðjan	  verið	  hvatning	  til	  frekara	  náms	  eða	  aukið	  möguleika	  á	  
vinnumarkaði?	  

Megindleg	   rannsóknaraðferð	   var	   notuð	   til	   að	   leita	   svara	   við	   rannsóknarspurningum.	  

Spurningalistakönnun	   í	   formi	   símaviðtals	   fór	   fram	   í	   húsakynnum	   Velferðarsviðs	  

Reykjavíkurborgar,	   að	   kröfu	   Persónuverndar,	   og	   engin	   persónugögn	   er	   tengdust	  

rannsókninni	   fóru	   þaðan	   úr	   húsi.	   Rannsóknin	   var	   unnin	   í	   samstarfi	   við	   Velferðarsvið	  

Reykjavíkurborgar.	  

	   Ritgerðin	  skiptist	  í	  fjóra	  meginkafla	  og	  hefst	  á	  fræðilegri	  og	  sögulegri	  samantekt.	  Í	  

þessum	  fyrsta	  kafla	  verður	  Kvennasmiðjunni	  gerð	  skil.	  Fjallað	  verður	  um	  velferðarkerfi	  

og	  þróun	  þess,	  lög	  um	  félagslega	  þjónustu	  sveitafélaga,	  örorku	  og	  endurhæfingarlífeyrir	  

fær	  umfjöllun	  sem	  og	  Vinnumálastofnun.	  	  

	   Ýmsar	  kenningar	  og	  hugtök	  tengjast	  viðfangsefninu	  og	  verður	  þeim	  gerð	  skil.	  

Hugtakið	  lífskjör	  verður	  skoðað	  og	  út	  frá	  því	  rýnt	  í	  þætti	  eins	  og	  fjölskylduna,	  menntun,	  

áhrif	  atvinnuleysis	  á	  líf	  fólks	  og	  fátækt.	  Valdefling	  og	  kerfiskenningar	  eru	  kenningar	  sem	  

tengjast	  efniviðnum	  og	  þeim	  verða	  gerð	  skil,	  en	  jafnframt	  verður	  fjallað	  um	  hópavinnu	  

til	  valdeflingar	  einstaklingsins.	  Hugtakið	  félagsauður	  verður	  til	  umfjöllunar,	  en	  hugtakið	  

hefur	   rutt	   sér	   til	   rúms	   í	   félagsvísindum	   síðustu	   áratugi.	   Rýnt	   verður	   í	   merkingu	  

hugtakanna	   félagsráðgjöf	   og	   heildarsýn.	   Til	   að	   dýpka	   skilninginn	   enn	   frekar	   á	  

rannsóknarefninu	  verða	  rannsóknir	  sem	  gerðar	  hafa	  verið,	  bæði	  innlendar	  og	  erlendar,	  

tengdar	  viðfangsefninu.	  

	   Í	  þriðja	  kafla	  ritgerðarinnar	  verður	  fjallað	  um	  aðferð	  og	  framkvæmd	  rannsóknar.	  

Rannsóknarspurningum	   verður	   gerð	   skil	   ásamt	   rannsóknaraðferðinni	   sem	   beitt	   var.	  

Jafnframt	  verður	  fjallað	  um	  spurningalistann,	  þátttakendur	  og	  siðferði.	  

	   Fjórði	   kafli	   ritgerðarinnar	   verður	   helgaður	   niðurstöðum	   rannsóknarinnar.	   Þar	  

verður	   gerð	   grein	   fyrir	   þeim	   grunnupplýsingum	   sem	   fengust	   úr	   rannsókninni,	  

áhyggjuefnum	   þátttakenda,	   tengslum	   lífskjara	   við	   Kvennasmiðjuna	   og	   í	   lokin	   sagt	   frá	  

ábendingum	   þátttakenda,	   en	   í	   lok	   rannsóknar	   gátu	   þátttakendur	   komið	   sínum	  

sjónarmiðum	  á	  framfæri	  ef	  áhugi	  á	  því	  var	  fyrir	  hendi.	   	  

	   Í	   kjölfar	   kafla	   um	   niðurstöður	   verður	   umræðukafli	   þar	   sem	   rýnt	   verður	   í	  

niðurstöður	   rannsóknarinnar	   og	   þær	   tengdar	   fræðilegri	   umfjöllun	   og	   vangaveltum	  

rannsakanda.	  	  

2 Fræðileg	  og	  söguleg	  samantekt	  
Í	  upphafi	  þessa	  fyrsta	  kafla	  verður	  sagt	  frá	  Kvennasmiðjunni	  og	  jafnframt	  verður	  íslenskt	  

velferðarkerfi	   skoðað.	   Umfjöllun	   verður	   um	   kenningar	   og	   hugtök	   sem	   tengjast	  

rannsóknarefninu,	   en	   eins	   og	   áður	   hefur	   komið	   fram	   er	   Kvennasmiðjan	   ætluð	  

einstæðum	  mæðrum	  sem	  hafa	  átt	  við	  langvarandi	  félagslega	  erfiðleika	  að	  stríða.	  

2.1 	  Kvennasmiðjan	  

Kvennasmiðjan	   er	   verkefni	   sem	   er	   unnin	   í	   samstarfi	   við	   Tryggingarstofnun	   ríkisins	   og	  

Velferðarsvið	  Reykjavíkurborgar.	  Verkefnið	  hófst	  árið	  2001	  og	  er	  endurhæfingarúrræði	  

fyrir	  einstæðar	  mæður	  á	  aldrinum	  22	  til	  45	  ára	  sem	  hafa	  þegið	   fjárhagslegan	  stuðning	  

frá	   Reykjavíkurborg.	   Þær	   eiga	   það	   sameiginlegt	   að	   hafa	   gengið	   illa	   að	   fóta	   sig	   á	  

vinnumarkaði	  og/eða	   í	  námi	  vegna	  heilsufars	  og/eða	  félagslegra	  aðstæðna.	  Náminu	  er	  

skipt	   upp	   í	   þrjár	  mislangar	   annir,	   í	   samtals	   18	  mánuði	   og	   eru	   tveir	   hópar	  með	   16-‐20	  

konum	  í	  gangi	  hverju	  sinni.	  Helsta	  markmiðið	  er	  að	  bæta	  lífsgæði	  og	  styðja	  konurnar	  til	  

sjálfshjálpar.	  Kennsla	  fer	  fram	  alla	  virka	  daga	  og	  skuldbinda	  þátttakendur	  sig	  til	  að	  mæta	  

100%.	  Námið	  er	  þríþætt:	  Sjálfsefling,	  uppbygging	  og	  starfs-‐	  og/eða	  námsundirbúningur.	  

Námið	  er	  afar	  fjölbreytt	  og	  kenndar	  eru	  bæði	  bóklegar	  og	  verklegar	  greinar.	  Reynt	  er	  að	  

miða	   kennsluna	   eftir	   getu	   hvers	   og	   eins.	   Ýmsir	   koma	   að	   verkefninu	   og	   þar	   á	   meðal	  

Námsflokkar	  Reykjavíkur	  og	  Hússtjórnarskólinn.	   Stýrihópur	   fundar	  mánaðarlega	  og	   fer	  

yfir	   framvindu	   endurhæfingar.	   Í	   stýrihóp	   sitja	   fagaðilar	   frá	   hverri	   þjónustumiðstöð	  

Reykjavíkurborgar	  og	  fulltrúi	  frá	  Tryggingastofnun	  ríkisins.	  Sótt	  er	  um	  í	  Kvennasmiðju	  hjá	  

félagsráðgjafa	   á	   þjónustumiðstöðvum	   Reykjavíkur.	   Tryggingarstofnun	   ríkisins	   greiðir	  

konunum	  endurhæfingarlífeyri	  á	  meðan	  þær	  sækja	  nám	  við	  Kvennasmiðjuna.	  Að	  námi	  

loknu	   geta	   konurnar	   sótt	   um	   endurhæfingarlífeyri	   í	   18	   mánuði	   til	   viðbótar	   hefji	   þær	  

annað	   nám	   í	   framhaldi	   af	   náminu	   í	   Kvennasmiðjunni	   (Reykjavíkurborg,	   e.d.;	   Virk	  

Starfsendurhæfingarsjóður,	  2009).	  	  

	   Hugmyndin	  með	  Kvennasmiðju	  minnir	  um	  margt	  á	  þróunarvinnu	  (e.	  community	  

development).	  Með	  þróunarvinnu	  er	   leitast	  við	  að	  aðstoða	  hópa	   til	  að	  öðlast	   færni	  og	  

sjálfstraust	   til	   að	   bæta	   lífskjör	   sín	   og	   er	   áhersla	   lögð	   á	   sjálfshjálp	   með	   kennslu.	   Í	  

samfélagsvinnu	   eru	   hinir	   ýmsu	   hópar	   samfélagsins	   hvattir	   til	   að	   mæta	   vandamálum	  

sínum	  með	  því	  að	  vinna	  úr	  þeim	  og	  finna	  lausnir.	  Rannsóknir	  hafa	  sýnt	  fram	  á	  að	  með	  

þróunarvinnu	  er	  unnið	  brautryðjendastarf	  sem	  hefur	  þýðingarmiklu	  hlutverki	  að	  gegna	  

fyrir	  einstaklinginn	  og	  samfélagið.	  Þekking	  og	  kunnátta	  sem	  er	  til	  staðar	  í	  samfélagslegri	  

þróunarvinnu	  nýtist	  vel	  til	  að	  hjálpa	  einstaklingum	  til	  að	  ná	  stjórn	  og	  valdi	  yfir	   lífi	  sínu.	  

Oft	  vill	  brenna	  við	  að	  þeir	  hópar	  sem	  eru	  á	  atvinnuleysisbótum,	   fá	   fjárhagsaðstoð	  eða	  

annars	  konar	  bætur	  einangrast.	  Þróun	  tengslanets	  er	  því	  gríðarlega	  mikilvæg	  fyrir	  þessa	  

hópa,	  en	  með	  þróunarvinnu	  er	  hægt	  að	  rjúfa	  þann	  vítahring	  sem	  einangrun	  getur	  orðið.	  

Einstaklingar	   í	  þessum	  kringumstæðum	  missa	  gjarnan	  getuna	   til	  að	  bæta	  aðstöðu	  sína	  

eða	  leysa	  eigin	  vanda.	  Í	  samfélagsvinnu	  er	  aðstoð	  til	  úrbóta	  einkum	  fólgin	  í	  því	  að	  hjálpa	  

einstaklingum	   til	   að	   hjálpa	   sér	   sjálfir	   og	   þannig	   öðlast	   þeir	   færni	   til	   að	   geta	   skilgreint	  

eigin	   vandamál	  og	   sjá	   aðferðir/lausnir	   til	   að	  bæta	  þær	  aðstæður	   sem	  viðkomandi	   er	   í	  

hverju	   sinni.	  Með	   samfélagsþróunarvinnu	   eru	   einstaklingar	   hvattir	   til	   að	   taka	   stjórn	   á	  

eigin	  aðstæðum,	  hjálp	  til	  sjálfshjálpar	  (Popple,	  2005;	  Twelvetrees,	  2001).	  

	   Kvennasmiðjan	   er	   tiltölulega	   nýtt	   úrræði	   hér	   á	   landi	   og	   hefur	   ekki	   verið	  mikið	  

rannsakað.	  Kristín	  Lilja	  Diðriksdóttir	  (2009)	  gerði	  úttekt	  á	  úrræðinu	  fyrir	  nokkrum	  árum	  

bæði	   með	   megindlegri	   og	   eigindlegri	   aðferð.	   Markmið	   hennar	   var	   að	   kanna	   hvernig	  

endurhæfingarúrræðið	  Kvennasmiðjan	  hafði	  nýst	  þátttakendum	  og	  að	  kanna	  stöðu	  og	  

líðan	  kvennanna	  sem	  lokið	  höfðu	  endurhæfingunni.	  Niðurstaða	  hennar	  var	  í	  stuttu	  máli	  

sú	   að	   konurnar	   sem	   lokið	   höfðu	   námi	   í	   Kvennasmiðjunni	   áttu	   það	   sameiginlegt	   að	  

finnast	  lífskjör	  sín	  betri	  en	  fyrir	  þátttöku,	  auk	  þess	  sem	  sjálfsmynd	  þeirra	  og	  samskipti	  í	  

fjölskyldum	  höfðu	  þróast	   til	   betri	   vegar.	   Flestar	   upplifðu	  meira	   öryggi	   og	   reglu	   á	   hinu	  

daglega	   lífi.	   Niðurstaða	   úttektar	   Kristínar	   Lilju	   sýnir	   að	   Kvennasmiðjan	   hefur	   skilað	  

árangri	  yfir	  það	  tímabil	  sem	  hún	  skoðaði.	  

2.2 Velferðarkerfi	  

	  Félagsleg	   aðstoð	   er	   margbreytileg	   þó	   formið	   sé	   staðlað,	   hvort	   sem	   áherslan	   er	   á	  

markaðinn,	   samfélagið	   eða	   fjölskylduna.	   Áherslurnar	   eru	   jafnframt	   mismunandi	   eftir	  

samfélögum	   og	   menningarstigum	   (Turner,	   2006).	   Velferð	   og	   félagsleg	   aðstoð	   skipar	  

mikilvægan	  sess	  gagnvart	  einstaklingnum	  og	  samfélaginu	  og	  hefur	  tuttugasta	  öldin	  verið	  

nefnd	   öld	   velferðarríkisins.	   Gífurlegar	   framfarir	   urðu	   í	   lok	   19.	   aldar	   og	   við	   upphaf	   20.	  

aldar	  sem	  leiddu	  til	  mikilla	  samfélagsbreytinga	  og	  voru	  Íslendingar	  þátttakendur	  í	  þeirri	  

þróun,	   þó	   þeir	   væru	   seinni	   til	   en	   nágrannalöndin.	   Þjóðfélagsbreytingarnar	   kölluðu	   á	  

nýjar	  lausnir	  sem	  lögðu	  grunninn	  að	  því	  að	  tryggja	  félagslegt	  og	  fjárhagslegt	  öryggi	  fólks,	  

ef	   það	   varð	   að	   fara	   af	   vinnumarkaði	   vegna	   örorku,	   elli	   eða	   atvinnuleysis.	  

Almannatryggingar	   litu	   dagsins	   ljós	   og	   urðu	   drjúgur	   þáttur	   í	   þróun	   velferðarríkis	   sem	  

skóp	  öryggisnet	  fyrir	  þegnana	  og	  tryggði	  þeim	  afkomu	  ef	  í	  nauðir	  rak.	  Allar	  nútímalegar	  

þjóðir	   búa	   við	   einhvers	   konar	   velferðarríkisskipan,	   enda	   er	   hugmyndin	   um	   að	  

ríkisvaldinu	   beri	   skylda	   til	   að	   láta	   sig	   lífskjör	   þegna	   sinna	   miklu	   varða	   nátengd	  

hugmyndinni	  um	  lýðræðislega	  stjórnsýslu.	  Saga	  velferðakerfisins	  tók	  stórt	  framfaraskref	  

upp	   úr	   1960	   þegar	   skandinavísku	   þjóðirnar	   Svíþjóð,	   Noregur,	   Danmörk	   og	   Finnland	  

sköpuðu	   sér	   sérstöðu	   í	   heiminum	   vegna	   mikillar	   áherslu	   á	   jöfnuð	   og	   velferð	   í	   þróun	  

þjóðfélagsins.	  Ríkisvaldið,	   sem	  oftast	   var	  undir	   forystu	   jafnaðarmannaflokka,	  beitti	   sér	  

fyrir	   víðtækari	   lífskjaratryggingum	   og	   velferðarþjónustu	   á	   vegum	   hins	   opinbera	   en	  

annars	   staðar	   þekktist.	   Á	   áttunda	   áratugnum	   varð	   hugtakið	   ,,skandinavíska	   leiðin”	   (e.	  

the	   Scandinavian	   model)	   vel	   þekkt	   í	   fræðaheiminum	   og	   í	   þjóðmálaumræðu	   á	  

Vesturlöndum	  (Stefán	  Ólafsson,	  1999;	  Stefán	  Ólafsson	  og	  Kolbeinn	  Stefánsson,	  2005).	  	  

	   Esping-‐Andersen	   (1998)	   prófessor	   í	   félagsfræði	   og	   höfundur	   fjölda	   fræðigreina	  

og	  bóka	  um	  velferðarkerfi	   flokkar	  þau	   í	  þrjár	  mismunandi	  gerðir.	  Það	  eru	   félagsleg	   (e.	  

democratic)	   velferðarkerfi,	   frjálslynd	   (e.	   liberal)	   velferðarkerfi	   og	   íhaldssöm	   (e.	  

conservative)	   velferðarkerfi.	   Esping-‐Andersen	   telur	   að	   orsök	   þess	   að	   velferðarríkin	  

aðgreini	  sig	  með	  mismunandi	  velferðarkerfum	  fari	  eftir	  skipulagi	  og	  sögu	  hverrar	  þjóðar.	  

Félagsleg	   velferðarkerfi	   eins	   og	   þekkist	   til	   dæmis	   í	   Svíþjóð,	   einkennast	   af	   jafnrétti	   í	  

bótagreiðslum,	   háu	   stigi	   vöruvæðingar	   og	   altækum	   bótarétti.	   Frjálslynd	   kerfi	   eru	  

velferðarkerfi	   eins	   og	   þekkist	   til	   dæmis	   í	   Bandaríkjunum	   og	   einkennast	   þau	   af	  

markaðslegri	   aðgreiningu	   velferðar	   og	   lágu	   stigi	   af	   vöruvæðingu.	   Íhaldssöm	  

velferðarkerfi	  eins	  og	  þekkist	  til	  dæmis	  í	  Þýskalandi	  einkennast	  af	  millistigi	  vöruvæðingar	  

og	  að	  bætur	  eru	  starfstengdar	  og	  bótaréttur	  áunninn.	  	   	  

	   Stefán	  Ólafsson	  (1999)	  segir	  í	  bók	  sinni,	  Íslenska	  leiðin,	  að	  íslenskt	  velferðarkerfi	  

beri	  merki	  um	  að	  það	  sé	  blandað	  velferðarkerfi.	  Á	  Íslandi	  er	  altækur	  bótaréttur	  og	  góð	  

velferðarþjónusta	   að	   mörgu	   leyti	   en	   þó	   eru	   þjóðarútgjöld	   til	   velferðarmála	   og	  

lífeyrisgreiðslur	   mun	   lægri	   en	   hjá	   nágrannaríkjunum.	   Sjúkradagpeningar	  

almannatrygginga	   eru	   lágir	   og	   einstaklingar	   sem	   hafa	   til	   dæmis	   ekki	   aðgang	   að	  

atvinnutengdum	   sjúkradagpeningum	   eru	   illa	   settir	   hvað	   þetta	   varðar.	   Munur	  

velferðarríkjanna	   felst	   þannig	   að	   stórum	   hluta	   í	   mismunandi	   verkaskiptingu	   ríkisins,	  

markaðarins,	   fjölskyldunnar	   og	   frjálsra	   samtaka	   í	   mótun	   lífskjaranna.	   Í	   dag	   hafa	  

skandinavísku	  þjóðirnar	  hæstu	  útgjöldin	   til	   velferðarmála	  og	  hafa	   skapað	   sér	   sérstöðu	  

þar	   að	   lútandi	   sem	   felst	   í	   því	   að	   þær	   verja	   mun	   stærri	   hluta	   þjóðartekna	   til	  

velferðarþjónustu	  við	  þegnana.	  

2.2.1 Íslenska	  velferðarkerfið	  

Af	  Grágás,	  elstu	   lögbók	  Íslendinga,	  má	  ráða	  að	  framfærslumál	  hafi	  verið	  helsta	  og	  nær	  

eina	  viðfangsefni	   sem	  sveitarfélögum	  var	   falið	  með	   lögum	  á	  Þjóðveldisöld	   (930-‐1262).	  

Löggjöf	  um	  fátækraframfærslu	  tók	  í	  öllum	  aðalatriðum	  litlum	  breytingum	  frá	  gildistöku	  

Jónsbókar	   1280	   og	   fram	   til	   1834.	   Fátækraframfærsluna	   má	   hins	   vegar	   rekja	   til	  

tíundurlaga	   Gissurar	   biskups	   Ísleifssonar	   frá	   1096.	   Hin	   fornu	   ákvæði	   Grágásar	   og	  

Jónsbókar	  um	  framfærslu	  fátækra	  urðu	  furðu	   lífsseig	  og	   litlar	  breytingar	  voru	  gerðar	  á	  

þeim	  allt	  fram	  á	  19.	  öld.	  Reglugerð	  um	  málefni	  fátækra	  voru	  sett	  árið	  1834	  og	  var	  það	  

fyrsta	   heildarlöggjöfin	   um	   fátækramálefni	   sem	   sett	   voru	   allt	   frá	   gildistöku	   Jónsbókar.	  

Reglugerðin	   setti	   skýrari	   ákvæði	   um	   ýmis	   atriði	   sem	   áður	   höfðu	   verið	   á	   reiki.	   Fyrr	   á	  

öldum	  var	   algengasta	   form	   fátæktaraðstoðar	   samhjálp	   í	   formi	   góðgerða	  og	  ölmusu	   til	  

fólks	   í	  neyð.	  Aflögufærir	  þegnar	   lögðu	  þjáðu	  bræðrum	  sínum	  og	  systrum	  eitthvað	  til.	   Í	  

íslenska	  þjóðveldinu	  var	  snemma	  komið	  á	  samtryggingarskipan	  sem	  fól	  í	  sér	  endanlega	  

ábyrgð	   hreppanna	   á	   framfærslu	   fólks	   sem	   var	   ófært	   um	   að	   afla	   sér	   lífsviðurværis.	  

Samtrygging	  gagnvart	  eldsvoða	  og	  farsótta	   í	  bústofni	  var	  einnig	  komin	  á,	  en	  lögð	  var	  á	  

tíund	   til	  að	  standa	  straum	  af	  útgjöldum	  sem	  þessum	  (Gísli	  Ágúst	  Gunnlaugsson,	  1982;	  

Stefán	  Ólafsson,	  1999).	  

	   Segja	   má	   að	   í	   sögu	   almannatrygginga	   standi	   tveir	   þættir	   hæst.	   Annars	   vegar	  

þegar	  lög	  um	  alþýðutryggingar	  voru	  sett	  árið	  1936	  þar	  sem	  helsta	  hlutverk	  þeirra	  var	  að	  

skapa	   nýtt	   heildstætt	   kerfi	   félagslegra	   trygginga	   til	   að	   taka	   við	   af	   gömlu	  

fátæktarlöggjöfinni,	  og	  færa	  þar	  með	  verkefni	  frá	  sveitarfélögum	  og	  góðgerðarfélögum	  

yfir	  til	  ríkisins.	  Hins	  vegar	  þegar	  lög	  um	  almannatryggingar	  tóku	  gildi	  árið	  1947,	  en	  þau	  

leystu	  af	  lögin	  um	  alþýðutryggingar	  frá	  1936,	  en	  fram	  að	  þeim	  tíma	  má	  segja	  að	  málefni	  

aldraðra	  hafi	   verið	   í	   ólestri	   og	  þátttaka	   í	   frjálsum	   sjúkrasamlögum	   lítil.	   Slysatryggingar	  

voru	   tæpast	   til	   staðar	   og	   atvinnuleysistryggingar	   eingöngu	   að	   nafninu	   til.	  

Almannatryggingalögin	   áttu	   að	   taka	   á	   öllum	   þessum	   þáttum.	   Fyrirmyndin	   að	   þessari	  

löggjöf	  var	  sótt	  til	  hugmynda	  Beveridges	  og	  til	   löggjafar	  sem	  Nýsjálendingar	  höfðu	  sett	  

nokkrum	  árum	  áður,	  eða	  um	  1938	  (Stefán	  Ólafsson,	  1999).	  Hugmyndir	  Beveridge	  voru	  

því	   teknar	   upp	   hér	   á	   landi	   við	   lok	   síðari	   heimsstyrjaldar	   eða	   um	   sama	   leyti	   og	   aðrar	  

þjóðir	   gerðu	   svipaðar	   breytingar	   á	   sínum	   félagslegu	   tryggingakerfum.	   Eftir	   stríð	   voru	  

Íslendingar	  á	  svipuðum	  stað	  í	  þessum	  málaflokki	  og	  nágrannaþjóðirnar,	  enda	  var	  eitt	  af	  

markmiðum	  hinna	  nýju	   íslensku	  almannatryggingalaga	  að	  vera	  ekki	  eftirbátar	  annarra.	  

Fljótlega	  kom	  þó	  í	   ljós	  að	  framþróun	  velferðarkerfisins	  hér	  á	  landi	  varð	  ekki	  með	  sama	  

hætti	   og	   í	   nágrannalöndunum	   og	   fór	   það	   svo	   að	   umfang	   og	   þróun	   velferðarmála	  

nágrannaþjóða	  okkar	  og	  þá	  sérstaklega	  Norðurlandaþjóðanna	  fór	  langt	  fram	  úr	  því	  sem	  

tíðkaðist	   á	   Íslandi.	   Um	   1960	   var	   félagsleg	   þjónusta	   hér	   orðin	   nokkuð	   fastmótuð	   en	  

hefðbundin.	  Starfið	  var	  markað	  gömlu	  framfærslusjónarmiði	  og	  mótaðist	  af	  framfærslu	  

og	   tryggingalöggjöf	   undangenginna	   áratuga.	   Sérstaða	   íslenska	   velferðarkerfisins	   er	  

fólgin	   í	   því	   hversu	   mjög	   Íslendingar	   grundvölluðu	   sitt	   velferðarkerfi	   á	   löggjöf	  

Nýsjálendinga	   frá	   1938	   og	   fóru	   þar	   með	   á	   skjön	   við	   það	   sem	   Danir	   og	   aðrar	  

Norðurlandaþjóðir	   gerðu	   þrátt	   fyrir	   náin	   stjórnarfarsleg	   tengsl.	   Í	   dag	   er	   Ísland	   með	  

nokkuð	  blönduð	  einkenni	  velferðakerfa,	  líkt	  skandinavísku	  þjóðunum	  að	  hluta	  en	  einnig	  

með	  nokkur	  einkenni	  enskumælandi	  þjóðanna	  í	  bótakerfinu,	  mikið	  er	  um	  tekjutengingar	  

og	  lágar	  bætur	  á	  sumum	  sviðum	  (Stefán	  Ólafsson,	  1999,	  2012).	  

2.2.2 Örorku	  og	  endurhæfingarlífeyrir	  

Á	  Íslandi	  fellur	  örorkulífeyrir	  undir	  lög	  um	  almannatryggingar,	  en	  einstaklingar	  sem	  eiga	  

rétt	  á	  honum	  eru	  á	  aldrinum	  16-‐67	  ára.	  Þeir	  eru	  metnir	  til	  að	  minnsta	  kosti	  75%	  örorku	  

til	   langframa	   vegna	   afleiðinga	   læknisfræðilegra	   viðurkenndra	   sjúkdóma	   eða	   fötlunar.	  

Örorkulífeyrisþegar	  verða	  að	  hafa	  verið	  búsettir	  á	  Íslandi	  í	  að	  minnsta	  kosti	  þrjú	  síðustu	  

árin	  áður	  en	  umsókn	  er	   lögð	  fram	  eða	  í	  sex	  mánuði	  ef	  starfsorka	  var	  óskert	  þegar	  þeir	  

fluttust	   til	   landsins	   (Lög	   um	   almannatryggingar	   nr.	   100/2007).	   Hlutverk	  

Tryggingastofnunnar	   ríkisins	   er	   að	   meta	   örorku	   þeirra	   sem	   sækja	   um	   örorkulífeyri	  

samkvæmt	   sérstökum	   örorkustaðli.	   Heimilt	   er	   að	   setja	   skilyrði	   um	   að	   umsækjandi	  

gangist	   undir	   sérhæft	   mat	   til	   að	   kanna	   möguleika	   á	   endurhæfingu	   áður	   en	   til	  

örorkumats	   kemur	   (Lög	   um	   almannatryggingar	   nr.	   100/2007).	   Tryggingarlæknir	  metur	  

læknisfræðilegar	   forsendur	   þess	   að	   umsækjandi	   fái	   endurhæfingarlífeyri	   eða	  

örorkulífeyri.	  Tekið	  er	   tillit	   til	  umsóknar,	  umsagnar	  meðferðarlæknis	  og	  annarra	  gagna	  

eftir	   því	   sem	  við	   á	   (Sigurður	   Thorlacius,	   Sigurjón	  B.	   Stefánsson,	  Halldór	  Baldursson	  og	  

Haraldur	  Jóhannsson,	  2004).	  

	   	  Rannsóknir	   hafa	   bent	   á	   að	   fjölgun	   á	   nýskráningu	   öryrkja	   á	   Íslandi	   er	   mjög	  

breytileg	   á	  milli	   ára.	   Á	   síðasta	   áratug	   jókst	   fjöldi	   öryrkja	  með	   geðraskanir	   sem	   helstu	  

ástæðu	  örorku.	  Ástæða	  þess	  virðist	  vera	  vakning	  að	  einstaklingar	  með	  geðraskanir	  hafi	  

rétt	   á	   örorkulífeyri	   og	   eru	   þeir	   farnir	   að	   leita	   sér	  meðferðar	   og	   greiningar.	   Sýnt	   hefur	  

verið	  fram	  á	  að	  staða	  á	  atvinnumarkaði	  hefur	  líka	  sitt	  að	  segja	  um	  nýskráningu	  öryrkja.	  

Sem	  dæmi	  jókst	  atvinnuleysi	  á	  árunum	  2002-‐2004	  og	  tíðni	  örorku	  einnig,	  en	  árið	  2005	  

dró	  úr	  atvinnuleysi	  og	  þá	  hægði	  einnig	  á	  fjölgun	  öryrkja.	  Aðrir	  þættir	  stuðla	  jafnframt	  að	  

hægfara	   fjölgun	  öryrkja	  eins	  og	  hækkun	  meðalaldurs	  og	  auknar	  kröfur	  á	  vinnumarkaði	  

(Sigurður	  Thorlacius,	  Sigurjón	  B.	  Stefánsson	  og	  Stefán	  Ólafsson,	  2007).	  	  

	   Í	  íslenskri	  rannsókn,	  Sigurðar	  Thorlacius	  og	  Stefáns	  Ólafssonar	  (2008)	  sem	  styðst	  

við	  tölur	  frá	  1.	  desember	  2005	  kemur	  fram	  að	  örorka	  er	  algengari	  hjá	  konum	  en	  körlum.	  

Um	   8%	   kvenna	   á	   aldrinum	   16-‐66	   ára	   voru	   með	   fulla	   örorku	   en	   um	   5,5%	   karla.	  

Hugsanlegt	  er	  að	  óvenjuhátt	  hlutfall	  einstæðra	  mæðra	  á	  Íslandi	  geti	  átt	  þátt	  í	  hærri	  tíðni	  

örorku.	  Jafnframt	  getur	  það	  haft	  áhrif	  að	  minna	  er	  um	  úrræði	  til	  starfsendurhæfingar	  og	  

önnur	  virkniúrræði	  fyrir	  jaðarhópa	  á	  vinnumarkaði	  hér	  á	  landi	  miðað	  við	  nágrannaríkin.	  

Geðraskanir	  og	  stoðkerfisvandamál	  voru	  algengustu	  orsakir	  fyrir	  örorku	  bæði	  hjá	  körlum	  

og	  konum	  eða	  samtals	  í	  66,4%	  tilvika	  hjá	  konum	  og	  58,1%	  tilvika	  hjá	  körlum.	  Þegar	  árin	  

2004	  og	  2005	  eru	  borin	  saman	  kemur	  í	  ljós	  að	  örorka	  vegna	  geðraskana	  jókst	  úr	  28,7%	  

og	  upp	  í	  31,3%	  hjá	  konum	  en	  úr	  37,8%	  og	  upp	  í	  40,8%	  hjá	  körlum.	  Sýnt	  hefur	  verið	  fram	  

á	   tengsl	   atvinnuleysis	   og	   geðraskana.	   Hugsanlega	   gæti	   atvinnuleysið	   á	   árunum	   2002-‐

2004	  skýrt	  þessa	  aukningu	  að	  hluta.	  Endurhæfingarlífeyrir	  er	  greiddur	  þegar	  ekki	  liggur	  

fyrir	   hver	   starfshæfni	   einstaklings	   verður	   til	   frambúðar	   í	   kjölfar	   slyss	   eða	   sjúkdóma.	  

Heimilt	  er	  að	  greiða	  einstaklingum	  á	  aldrinum	  18-‐67	  ára	  endurhæfingarlífeyri	  í	  allt	  að	  18	  

mánuði.	   Umsækjandi	   endurhæfingarlífeyris	   þarf	   að	   hafa	   lokið	   öllum	   áunnum	  

veikindaréttindum	   sínum	   hjá	   atvinnurekanda,	   réttindum	   til	   sjúkradagpeninga	   frá	  

sjúkrasjóði	   og	   eiga	   ekki	   rétt	   á	   atvinnuleysisbótum.	   Einstaklingur	   þarf	   að	   hafa	   búið	   á	  

Íslandi	  þrjú	  síðustu	  árin,	  eða	  í	  6	  mánuði	  ef	  starfsorka	  var	  óskert	  er	  þeir	  tóku	  hér	  búsetu.	  

Við	   sérstakar	   aðstæður	   er	   hægt	   að	   sækja	   um	   aðra	   18	   mánuði	   til	   viðbótar.	   Til	   að	  

einstaklingur	   fái	   greiddan	  endurhæfingarlífeyri	   þarf	   hann	   að	  uppfylla	   skilyrði	   um	  virka	  

endurhæfingu	  með	  það	  að	  markmiði	  að	  öðlast	  starfshæfni	  til	  að	  komast	  aftur	  til	  vinnu.	  Í	  

samstarfi	   við	   lækni,	   meðferðaraðila	   eða	   félagsráðgjafa	   þarf	   að	   gera	  

endurhæfingaráætlun,	  huga	  að	  eftirfylgni	  og	  stuðningi.	  Endurhæfingaráætlunin	  þarf	  að	  

innihalda	   upplýsingar	   um	   skammtíma-‐	   og	   langtímamarkmið	   endurhæfingar.	  

Tryggingarstofnun	   ríkisins	   sér	   um	   að	   endurhæfingaráætlun	   sé	   framfylgt	   og	   skilyrðum	  

fyrir	   greiðslu	   séu	   uppfyllt.	   Endurhæfingarlífeyrir	   fellur	   niður	   þegar	   einstaklingur	   sinnir	  

ekki	   fyrirliggjandi	   endurhæfingaráætlun	   og	   ef	   tekjur	   umsækjanda	   fara	   yfir	   ákveðin	  

tekjumörk.	  Þegar	  endurhæfingarmat	  fellur	  úr	  gildi	  fellur	  endurhæfingarlífeyrir	  niður	  og	  

einnig	  ef	  lífeyrisþegi	  verður	  67	  ára.	  Ef	  umsækjandi	  á	  ekki	  lengur	  lögheimili	  á	  Íslandi,	  eða	  

ef	   einstaklingur	   hefur	   dvalið	   lengur	   en	   eitt	   ár	   á	   stofnun	   í	   greiningar	   og	  

endurhæfingarskyni	   og	   við	   andlát	   lífeyrisþega	  fellur	   endurhæfingarlífeyrir	   jafnframt	  

niður	  (Lög	  um	  almannatryggingar	  nr.	  100/2007;	  Tryggingastofnun,	  2012).	  	  

	   Tryggingastofnun	   ríkisins	   hefur	   komið	   á	   fót	   teymi	   til	   að	   meta	   möguleika	  

óvinnufærs	   fólks	   til	   endurhæfingar.	   Teymið	   starfar	   sjálfstætt,	   samkvæmt	  

þjónustusamningi	   við	   Tryggingastofnun	   ríkisins.	   Í	   teyminu	   eru	   endurhæfingarlæknir,	  

sem	  veitir	  því	  forystu,	  félagsráðgjafi,	  sálfræðingur	  og	  sjúkraþjálfari.	  Læknirinn	  kynnir	  sér	  

fyrirliggjandi	   gögn,	   aflar	   frekari	   gagna	   ef	   þörf	   krefur	   og	   boðar	   viðkomandi	   í	   viðtal	   og	  

skoðun.	  Í	  því	  felst	  meðal	  annars	  að	  meta	  færni	  og	  kanna	  áhuga	  viðkomandi	  á	  því	  að	  gera	  

eitthvað	   í	   sínum	  málum.	   Félagsráðgjafi	   ræðir	   við	   viðkomandi	   og	   fer	   yfir	   fjölskyldu-‐	   og	  

félagssögu,	  náms-‐	  og	  atvinnusögu	  og	  kannar	  upplifun	  á	  eigin	  stöðu	  og	  hvað	  viðkomandi	  

vilji	   og	   geti	   gert	   til	   að	   bæta	   stöðu	   sína.	   Sálfræðingurinn	   kannar	   andlegt	   ástand	  

viðkomandi,	  meðal	  annars	  með	  því	  að	  leggja	  fyrir	  þunglyndispróf	  og	  meta	  greind	  þegar	  

við	   á	   og	   fer	   yfir	   verkjavandamál	   ef	   þörf	   krefur.	   Sjúkraþjálfarinn	   talar	   við	   og	   skoðar	  

viðkomandi	  og	  prófar	  þol	  hans.	  Hver	  fyrir	  sig	  skrifar	  skýrslu	  eftir	  að	  hafa	  hitt	  viðkomandi	  

og	   kemur	   með	   tillögur	   að	   meðferð.	   Teymið	   hittist	   síðan	   og	   ræðir	  

endurhæfingarmöguleika.	  Læknirinn	  tekur	  að	  lokum	  saman	  heildarniðurstöðu	  teymisins	  

fyrir	   Tryggingastofnun	   ríkisins.	   Teymið	   metur	   hvort	   endurhæfing	   sé	   líkleg	   til	   að	   auka	  

starfshæfni	   matsþega	   og	   ef	   svo	   er,	   hvernig	   henni	   verði	   best	   háttað.	   Jafnframt	   er	  

teyminu	   ætlað	   að	   leiðbeina	   matsþegum	   um	   “frumskóg”	   velferðarkerfisins,	   hvar	   þeir	  

kunna	  að	  eiga	  rétt	  á	  aðstoð	  og	  hvernig	  megi	  nálgast	  hana.	  Matsaðilar	  skila	  niðurstöðum	  

sínum	   til	   Tryggingastofnunar	   ríkisins	   sem	   vísar	   einstaklingi	   í	   viðeigandi	  

endurhæfingarúrræði	  (Virk	  Starfsendurhæfingarsjóður,	  2009).	  

Í	   rannsókn	   sem	   framkvæmd	  var	  hér	   á	   landi	   fyrir	   örfáum	  árum	   til	   að	   kanna	  aðstæður,	  

viðhorf	  og	  samfélagsþátttöku	  örorku-‐	  og	  endurhæfingarlífeyrisþega	  kemur	  fram	  að	  tíðni	  

örorku	  er	  mun	  hærri	  hjá	  konum	  en	  körlum.	  Hlutfall	  örorkulífeyrisþega	  af	   íbúum	  20-‐64	  

ára	  á	  Íslandi	  er	  það	  fimmta	  hæsta	  meðal	  OECD	  ríkjanna.	  Fjöldi	  örorkulífeyrisþega	  er	  að	  

nokkru	  leyti	  háður	  notkun	  annarra	  þátta	  velferðarkerfisins	  svo	  sem	  atvinnuleysisbóta	  og	  

sjúkradagpeninga	   en	   lengst	   af	   hafa	   þessir	   þættir	   verið	   með	   minna	   móti	   á	   Íslandi.	  

Örorkulífeyrisþegar	   telja	   helstu	   hindranir	   sínar	   fyrir	   atvinnuþátttöku	   vera	   takmörkuð	  

tækifæri	   og	   takmarkaður	   skilningur	   og	   fordómar	   á	   vinnumarkaði,	   ófullnægjandi	  

stuðningur	   og	   endurhæfing.	   Meirihluti	   öryrkja	   upplifir	   félagslega	   einangrun	   og	   hátt	   í	  

helmingur	   finnur	   fyrir	   fordómum	  vegna	  örorku	   sinnar	   (Guðrún	  Hannesdóttir,	   Sigurður	  

Thorlacius	  og	  Stefán	  Ólafsson,	  2010).	  Í	  samantekt	  Tryggva	  Þórs	  Herbertssonar	  (2005)	  um	  

fjölgun	  öryrkja	  á	  Íslandi	  kemur	  fram	  að	  endurhæfing	  öryrkja	  skipar	  veigamikinn	  sess	  en	  

endurhæfingin	   snýst	   um	   að	   bæta	   lífsgæði	   þeirra	   einstaklinga	   sem	   hennar	   njóta	  

jafnframt	  því	  að	  draga	  úr	  kostnaði	  þjóðfélagsins	  af	  völdum	  örorku.	  Leggja	  þarf	  áherslu	  á	  

að	   efla	   endurhæfingarúrræði	   en	   þau	   eru	   margbreytileg	   og	   enginn	   einn	   aðili	   hefur	  

yfirumsjón	  eða	  eftirlit	  með	  þeim.	  

2.2.3 Vinnumálastofnun	  

Á	   vef	   Vinnumálastofnunar	   eru	   tilgreind	   ýmis	   úrræði	   sem	   standa	   atvinnuleitendum	   til	  

boða	  og	  sýna	  tölurnar	  aukningu	  þátttakenda	  í	  úræðum	  þeirra	  á	  milli	  ára.	  Árið	  2005	  sóttu	  

828	   einstaklingar	   um	   grunnúrræði	   en	   2.662	   árið	   2010.	   Einstaklingar	   er	   sóttu	   nám	   í	  

smiðjum	   og	   klúbbum	   á	   vegum	  Vinnumálastofnunarinnar	   árið	   2005	   voru	   23	   talsins	   en	  

samtals	   1279	   manns	   sóttu	   úrræðið	   árið	   2010.	   Á	   starfstengd	   námskeið	   sóttu	   92	  

einstaklingar	  árið	  2005	  en	  alls	  1243	  sóttu	  námskeiðin	  árið	  2010.	  	  

Fjallað	  er	  um	  starfsemi	  Vinnumálastofnunar	   í	   lögum	  um	  vinnumarkaðsaðgerðir	  

nr.	  55/2006.	  Markmið	  laganna	  er	  að	  veita	  einstaklingum	  viðeigandi	  aðstoð	  til	  að	  verða	  

virkir	   þátttakendur	   á	   vinnumarkaði.	   Vinnumálastofnun	   annast	   skipulag	  

vinnumarkaðsúrræða,	   en	   þar	   eru	   einstök	   námskeið	   svo	   sem	   námskeið	   um	   gerð	  

starfsleitaráætlunar	   eða	   sjálfstyrkingu	   og	   námskeið	   til	   að	   bæta	   tiltekna	   færni,	  

námsúrræði	   og	   atvinnutengd	   endurhæfing.	   Vinnumálastofnun	   er	   heimilt	   að	   gera	  

þjónustusamninga	   um	   þátttöku	   atvinnuleitenda	   í	   einstökum	   vinnumarkaðsúrræðum	  

sem	  aðrir	  þjónustuaðilar	  annast	  framkvæmd	  á.	  Fagaðilar	  Vinnumálastofnunar	  skulu	  hafa	  

eftirlit	   með	   því	   að	   atvinnuleitendur	   fylgi	   eftir	   áætlun	   um	   atvinnuleit	   og	   þátttöku	   í	  

viðeigandi	   vinnumarkaðsúrræðum.	   Vinnumálastofnun	   er	   heimilt	   að	   synja	  

atvinnuleitanda	   um	   þjónustu	   samkvæmt	   lögum	   þessum	   þegar	   hann	   fylgir	   ekki	   eftir	  

áætlun	   um	   atvinnuleit	   og	   þátttöku	   í	   vinnumarkaðsaðgerðum,	   þar	   á	   meðal	   ef	  

atvinnuleitandi	   hafnar	   ítrekað	   þátttöku	   í	   einstökum	   vinnumarkaðsúrræðum,	   leitar	   sér	  

ekki	  aðstoðar	  hjá	  öðrum	  þjónustuaðilum,	  eða	  lætur	  hjá	  líða	  að	  veita	  Vinnumálastofnun	  

nauðsynlegar	  upplýsingar	  um	  vinnufærni	  sína	  eða	  þær	  breytingar	  er	  kunna	  að	  verða	  á	  

vinnufærni	   hans	   eða	   aðstæðum	   að	   öðru	   leyti	   (Vinnumálastofnun,	   e.d.-‐a).	   Þegar	  

atvinnuleysi	   er	   skoðað	   sem	   hlutfall	   af	   mannafla	   eftir	   kyni	   og	   búsetu	   í	   október	   2013	  

kemur	  í	  ljós	  að	  alls	  eru	  það	  3,9%	  yfir	  landið.	  Höfuðborgarsvæðið	  er	  með	  hæsta	  hlutfallið	  

eða	  4,4,%	  að	  Suðurnesjum	  undanskildum	  en	  þar	  er	  5,7%	  atvinnuleysi.	   Fleiri	   konur	  eru	  

skráðar	   atvinnulausar	   og	   er	   kynjaskiptingin	   3,3%	   karlar	   en	   4,6%	   konur	  

(Vinnumálastofnun,	  e.d.-‐b).	  

2.2.4 Lög	  um	  félagslega	  þjónustu	  sveitarfélaga	  

Markmið	   félagsþjónustu	   á	   vegum	   sveitarfélaga	  er	   að	   tryggja	   fjárhagslegt	   og	   félagslegt	  

öryggi	  og	  stuðla	  að	  velferð	  íbúa	  á	  grundvelli	  sjálfshjálpar.	  Það	  skal	  gert	  með	  því	  að	  bæta	  

lífskjör	  þeirra	  sem	  standa	  höllum	  fæti	  og	  að	  tryggja	  þroskavænleg	  uppeldisskilyrði	  barna	  

og	  ungmenna.	  Jafnframt	  ber	  félagsþjónustu	  sveitafélaga	  að	  veita	  einstaklingum	  aðstoð	  

svo	  þeir	   geti	  búið	   sem	   lengst	   í	  heimahúsum,	   stundað	  atvinnu	  og	   lifað	   sem	  eðlilegustu	  

lífi,	   jafnframt	   því	   að	   grípa	   til	   aðgerða	   til	   að	   koma	   í	   veg	   fyrir	   félagsleg	   vandamál.	   Við	  

framkvæmd	   félagsþjónustunnar	   skal	   þess	   gætt	   að	   hvetja	   einstaklinginn	   til	   ábyrgðar	   á	  

sjálfum	   sér	   og	   öðrum,	   virða	   sjálfsákvörðunarrétt	   hans	   og	   styrkja	   hann	   til	   sjálfshjálpar	  

(Lög	  um	  félagsþjónustu	  sveitarfélaga	  nr.	  40/1991).	  Þrátt	  fyrir	  umfangsmiklar	  breytingar	  

á	   hlutverki	   félagsþjónustu	   sveitarfélaganna	   ber	   þeim	   samkvæmt	   lögum	   um	  

félagsþjónustu	  að	  veita	  aðstoð	  þegar	  framfærslu	  fjölskyldu	  eða	  annarra	  aðila	  nýtur	  ekki	  

við	   samkvæmt	   þeim	   reglum	   sem	   sveitarfélagið	   setur	   sér.	   Í	   stað	   lögbundinnar	  

framfærsluskyldu	   sem	   var	   í	   lögum	   1947	   er	   í	   lögum	   um	   félagsþjónustu	   lögð	   áhersla	   á	  

ábyrgð	   einstaklingsins	   á	   sjálfum	   sér	   og	   samborgurum	   sínum	   (Lög	   um	   félagsþjónustu	  

sveitarfélaga	  nr.	  40/1991).	  	  

	   Síðustu	   ár	   hefur	   félagsþjónusta	   sveitarfélaga	   tekið	   miklum	   breytingum.	  

Lagaumgjörð	  þjónustunnar	  hefur	  þróast	  og	   tekur	   í	  meira	  mæli	  mið	  af	  því	   sem	  gerist	  á	  

Norðurlöndunum.	  Í	  kjölfar	  aukinnar	  sérfræðiþekkingar	  og	  lagasetningar	  um	  réttindi	  íbúa	  

sveitarfélaganna	   til	   þjónustu,	   sameiningu	   sveitarfélaga	   eða	   samstarfs	   um	   einstaka	  

málaflokka	  hafa	  sífellt	  fleiri	  sveitarfélög	  getað	  byggt	  upp	  og	  sinnt	  grunnþjónustu	  við	  íbúa	  

sína.	   Þjónustan	   hefur	   vaxið	   að	   umfangi	   bæði	   hvað	   varðar	   starfsmannahald,	   fjölgun	  

úrræða	  og	  notenda.	  Sveitarfélög	  hafa	  haft	  mikið	  sjálfræði	  um	  mótun	  þjónustunnar	  eins	  

og	  rammalöggjöf	  býður	  upp	  á	  (Guðný	  Björk	  Eydal	  og	  Halldór	  S.	  Guðmundsson,	  2012).	  	  

	   Hlutverk	   félagsþjónustu	   sveitarfélaga	   í	   velferðarþjónustunni	   er	   að	   vera	   síðasti	  

hluti	   í	   öryggisneti	   samfélagsins	   við	   að	   tryggja	   velferð	   allra	   þegna.	   Félagsþjónusta	  

sveitarfélaga	   þarf	   að	   vera	   virk	   í	   samstarfi	   við	   aðrar	   stofnanir	   og	   tryggja	   samstarf	   við	  

Tryggingastofnun	   ríkisins	   og	   Vinnumálastofnun,	   til	   dæmis	   þegar	   kemur	   að	  

einstaklingsúrræðum	   á	   sviði	   virkni	   eða	   endurhæfingar	   til	   vinnu.	   Einstaklingar	   eiga	   að	  

geta	   leitað	   aðstoðar	   félagsþjónustu	   sveitafélaga	   vegna	   atvinnuleysis	   eða	   af	   öðrum	  

ástæðum	  vegna	  aðstoðar	  við	  framfærslu,	  ef	  þeir	  eiga	  ekki	  rétt	  til	  atvinnuleysisbóta	  eða	  

hafa	   verið	   án	   tekna	   um	   lengri	   eða	   skemmri	   tíma.	   Út	   frá	   markmiðum	   laga	   um	  

félagsþjónustu	  sveitarfélaga	  um	  að	  styrkja	  einstaklinga	   til	   sjálfshjálpar	  er	  gert	   ráð	   fyrir	  

að	  veitt	  sé	  aðstoð	  og	  ráðgjöf	  sem	  líkleg	  er	  til	  að	  leiða	  til	  þess	  að	  viðkomandi	  geti	  stundað	  

atvinnu	   og	   borið	   ábyrgð	   á	   sjálfum	   sér.	   Í	   þessu	   skyni	   á	   félagsþjónusta	   sveitafélaga	   að	  

vinna	  með	  öðrum	   stofnunum	  og	   virkja	  úrræði	  og	   réttindi	   á	  þeirra	   vegum	  og	  þar	  með	  

talið	   vinnumiðlun	   og	   starfstengda	   endurhæfingu	   eða	   aðra	   aðstoð	   sem	   getur	   leitt	   til	  

þátttöku	  á	  vinnumarkaði	  (Lög	  um	  félagsþjónustu	  sveitarfélaga	  nr.	  40/1991).	  

2.3 Lífskjör	  

Samkvæmt	  íslenskri	  orðabók	  (Mörður	  Árnason,	  2002)	  er	  hugtakið	  lífskjör	  skilgreint	  sem	  

kjör	  eða	  aðstæður	  fólks	  til	  að	  fullnægja	  nauðþurftum	  sínum	  og	  kröfum	  til	  lífsins.	   Fram	  

kemur	  í	  	  lífskjaramælingu	  Sameinuðu	  Þjóðanna,	  (e.	  human	  development	  index)	  að	  Ísland	  

er	   í	   hópi	   þeirra	   þjóða	   sem	   búa	   við	   hvað	   bestu	   lífskjör	   á	   heimsvísu.	   Ísland	   er	   í	  

lífskjaramælingunni	   í	   13.	   sæti	   yfir	   þær	   þjóðir	   sem	   búa	   við	   bestu	   lífskjör	   heims,	   en	  

Noregur	  trónir	  á	  toppnum.	  Nágrannaþjóðir	  okkar,	  Finnar	  eru	   í	  21.	  sæti,	  Danir	  eru	   í	  15.	  

sæti	  og	  Svíar	  í	  sjöunda	  sæti.	  (Human	  development	  reports,	  e.d.).	  

	   Hvað	   teljast	   góð	   og	   eftirsóknarverð	   lífskjör	   getur	   verið	   breytilegt	   milli	   svæða,	  

menningarhópa	  og	  einnig	   verið	  persónubundið.	  Hvernig	  og	  hvaða	  mat	   er	   lagt	   á	   þætti	  

eins	  og	  hreint	  loft,	  náttúru,	  menningu	  og	  listir	  er	  vandasamt	  að	  greina	  en	  ljóst	  er	  að	  án	  

efnahagslegra	  forsenda	  og	  frítíma	  er	  bæði	  erfitt	  að	  byggja	  upp	  og	  njóta	  slíkra	   lífskjara.	  

Þrátt	  fyrir	  takmarkanir	  geta	  efnahagslegir	  mælikvarðar	  þar	  af	  leiðandi	  gefið	  góða	  mynd	  

af	   lífskjörum	   þar	   sem	   fylgni	   þeirra	   og	   þátta	   á	   borð	   við	   góða	   heilsu,	   langlífi	   og	  

menntunarstig	  er	  oft	  mikil.	  Samkvæmt	  Alþýðusambandi	   Íslands	   (2013)	  búa	   Íslendingar	  

almennt	   við	   góð	   lífskjör.	   Alþýðusamband	   Íslands	   gaf	   út	   skýrsluna	   Lífskjör	   á	  

Norðurlöndum	  í	  byrjun	  árs	  2006.	  Í	  skýrslunni	  voru	  laun	  og	  ráðstöfunartekjur	  Íslendinga	  

borin	  saman	  við	  sambærileg	  gögn	  frá	  Danmörk,	  Noregi	  og	  Svíþjóð.	  Þrátt	  fyrir	  að	  Ísland	  

stæðist	  samanburð	  þegar	  litið	  var	  til	  heildarlauna	  voru	  laun	  hér	  almennt	  lægri	  en	  annars	  

staðar	   á	   Norðurlöndum,	   séu	   þau	   reiknuð	   á	   hverja	   vinnustund.	   Íslendingar	   þurftu	   að	  

vinna	   lengri	   vinnuviku	   til	   að	   halda	   uppi	   samanburðarhæfum	   lífskjörum	   við	  

nágrannalöndin.	   Jafnframt	   mátti	   sjá	   að	   þótt	   Íslendingar	   hefðu	   samanburðarhæf	  

heildarlaun	  og	  greiddu	  lægri	  skatta,	  þá	  var	  stuðningur	  við	  tekjulága	  og	  barnafjölskyldur	  

almennt	  minni	  og	  ráðstöfunartekjur	  lægri.	  

	   Eflaust	  er	  mörgum	  ólíkum	  sjónarmiðum	  haldið	  á	  lofti	  og	  sitt	  sýnist	  hverjum	  þegar	  

rýnt	  er	  í	  innihald	  orðsins	  lífskjör.	  Flestir	  geta	  þó	  verið	  sammála	  um	  að	  vilja	  búa	  við	  góða	  

heilsu	  og	  atvinnu-‐	  og	  fjárhagslegt	  öryggi.	  Ólafur	  Páll	  Jónsson	  (2012)	  bendir	  á,	  í	  grein	  sinni	  

um	  Lífskjör	  og	   réttlæti,	   að	  mælikvarði	   á	   lífskjör	   verði	   að	   vera	  næmur	  á	   réttlæti	   og	   að	  

lífskjör	  batni	  með	  auknu	  réttlæti	  jafnvel	  þó	  að	  aðgangur	  að	  efnislegum	  gæðum	  skerðist.	  

Samkvæmt	  þessari	   hugmynd	   verða	   lífskjör	   tiltekins	   einstaklings	   ekki	  metin	  nema	  með	  

því	   að	  meta	   stöðu	  hans	   í	   samfélaginu	   á	   tilteknum	   tíma	  og	   stöðu	   samfélagsins	   á	   þeim	  

tíma	  sem	  um	  ræðir.	  Mat	  á	  því	  hvort	  líf	  tiltekinnar	  manneskju	  sé	  gott	  getur	  ýmist	  byggst	  

á	   huglægu	   mati	   hennar	   á	   eigin	   ánægju	   eða	   fullnægju,	   hlutlægum	   gögnum	   um	  

kringumstæður	  hennar	  eða	  hvoru	  tveggja.	  Ólafur	  Páll	  bendir	  jafnframt	  á	  að	  þegar	  meta	  

á	  lífskjör	  eru	  ekki	  eingöngu	  upplýsingar	  um	  stöðu	  einstaklinga	  í	  samfélaginu,	  efnislegar	  

kringumstæður	  þeirra	  og	  mat	  einstaklingsins	  á	  eigin	  stöðu	  sem	  skiptir	  máli	  heldur	  einnig	  

almennar	   upplýsingar	   um	   gerð	   samfélagsins,	   grunnstofnanir	   þess	   og	   virkni.	   Í	   þessu	  

samhengi	   skiptir	  máli	  hvort	  einstaklingar	  hafa	   tækifæri	   til	  að	  mennta	  sig	  og	  hvort	  þeir	  

eiga	  raunhæfa	  og	  sanngjarna	  möguleika	  á	  að	  lifa	  með	  sjálfbærum	  hætti.	  

	   Andleg	  vellíðan	  hefur	  ótvíræð	  áhrif	  á	  lífskjör	  einstaklinga	  og	  má	  segja	  að	  það	  séu	  

sjálfsögð	  mannréttindi	  að	  búa	  við	  andlegt	  heilbrigði.	   Sjálfstraust,	  hæfni	   til	   sjálfshjálpar	  

og	  félagsleg	  færni	  skipta	  megin	  máli	  þegar	  um	  andlegt	  heilbrigði	  er	  að	  ræða.	  Hins	  vegar	  

getur	   félagsleg	   einangrun	   og	   fátækt	   dregið	   verulega	   úr	   andlegu	   heilbrigði	   (Ruddick,	  

2013).	  	  

	   Í	   rannsókn	   sem	   framkvæmd	   var	   til	   að	   athuga	   heilsutengd	   lífskjör	   fullorðinna	  

Íslendinga	  kom	  í	  ljós	  að	  konur	  búa	  við	  mun	  lakari	  heilsutengd	  lífskjör	  en	  karlar.	  Konum	  

er	   fremur	   ávísað	   svefnlyfjum	   en	   körlum,	   en	   þessi	   niðurstaða	   er	   í	   samræmi	   við	  

sambærilegar	   erlendar	   rannsóknir	   (Tómas	   Helgason,	   Júlíus	   K.	   Björnsson,	   Kristinn	  

Tómasson	  og	  Erla	  Grétarsdóttir,	  2000).	  

2.3.1 Fjölskyldan	  

Fjölskylduform	   nútímans	   er	   afar	   fjölbreytt,	  McGoldrick,	   Carter	   og	   Preto	   (2013)	   en	   þó	  

getur	   samfélagið	   haft	   tilhneigingu	   til	   þess	   að	   sjá	   hina	   dæmigerðu	   fjölskyldu	   sem	  

gagnkynhneigt	  par	  og	  börn	  þeirra.	  Slíkt	  fjölskylduform	  þykir	  sjálfgefið	  og	  til	  fyrirmyndar	  

á	   meðan	   önnur	   form	   þykja	   jafnvel	   ófullnægjandi	   og	   oft	   dæmd	   fyrirfram	   Kyn,	   staða,	  

menning,	  þjóðerni	  og	  andleg	  viðleitni	  hefur	  djúpstæð	  áhrif	  á	  afstöðu	  okkar	  hvað	  varðar	  

gildismat,	   viðmið,	   samskipti	   við	   aðra	   og	   hvernig	   við	   högum	   okkur	   í	   hinu	   daglega	   lífi.	  

Grunn	   þennan	   ber	   hvert	   barn	   frá	   fæðingu,	   til	   fullorðinsára	   og	   jafnvel	   dauðadags.	  

Arfleiðin	   hefur	   áhrif	   á	   næstu	   kynslóð	   en	   þó	   getur	   hver	   kynslóð	   verið	   ólík	   þar	   sem	  

umhverfi	  okkar	  er	  í	  stöðugri	  þróun	  undir	  áhrifum	  pólitískra	  og	  félagslegra	  afla.	  Öll	  höfum	  

við	  þörf	  fyrir	  að	  finna	  til	  öryggis	  og	  að	  ,,tilheyra”	  (e.	  belonging)	  ákveðnum	  hópi,	  sér	  í	  lagi	  

í	  þeim	  samfélögum	  sem	  eru	  fjölbreytt	  eins	  og	  nútímasamfélög	  eru	  gjarnan	  og	  tengsl	  við	  

aðra,	  sem	  eru	  ólík	  okkur,	  geta	  verið	  ögrandi.	  

	   Þroskaskeið	  kvenna	  var	  hér	  áður	  fyrr	  skoðað	  út	  frá	  sjónarhorni	  karlmannsins,	  þar	  

sem	  helsta	  hlutverk	   konunnar	   var	   að	   fóstra	  og	  hlúa	  að	  afkvæmum	  og	   fjölskyldunni.	  Á	  

síðustu	   áratugum	   hefur	   þetta	   sjónarmið	   tekið	   breytingum	   og	   styrkur	   konunnar	   er	  

metinn	  til	  jafns	  á	  við	  karlsins.	  Börn	  sem	  alast	  eingöngu	  upp	  hjá	  mæðrum	  sínum	  virðast	  

hafa	   tilhneigingu	   til	   að	  verða	   fyrir	   sterkum	  áhrifum	   frá	  móður.	   Yfirleitt	  hafa	  börn	   sem	  

alast	   upp	   við	   fátækt	   minni	   möguleika	   á	   jákvæðum	   þroska,	   upplifa	   síður	   öryggi,	   eiga	  

frekar	  við	  heilsubresti	  að	  stríða	  og	  meiri	  hætta	  er	  á	  félagslegum	  erfiðleikum	  (McGoldrick	  

o.fl.,	  2013).	  

	   Rannsóknir,	  bæði	  erlendar	  og	  íslenskar,	  hafa	  sýnt	  fram	  á	  að	  mæður	  sem	  fá	  forsjá	  

barna	  eftir	  skilnað	  geta	  átt	  í	  erfiðleikum	  með	  uppeldisaðferðir	  og	  aðbúnað	  barna	  sinna.	  

Þeim	  veitist	   oft	   erfiðara	   að	   sýna	  þolinmæði,	   vera	   sjálfum	   sér	   samkvæmar	  og	  að	  beita	  

ákveðni	   og	   aga	   í	   uppeldi.	   Rannsókn	   frá	   árinu	   2008,	   sem	   Sigrún	   Júlíusdóttir	   gerði	   á	  

íslenskum	   fjölskyldum,	   sýnir	   til	   dæmis	   bágan	   hag	   einstæðra	   foreldra	   með	   lakari	  

húsnæðiskost	   og	   lægri	   tekjur.	   Slíkur	   aðbúnaður	   hefur	   áhrif	   á	   heilsu	   barna	   í	   þeim	  

fjölskyldum	  sem	  bera	  oft	  merki	   álags	  og	   kvíða.	  Rannsóknin	   varpaði	   enn	   fremur	   ljósi	   á	  

lakari	  heilsu	  einstæðra	  foreldra	  og	  sýndi	  mun	  meiri	  kvíða	  hjá	  þeim	  en	  foreldrum	  sem	  eru	  

í	  sambúð	  eða	  í	  hjónabandi.	  Börn	  og	  fullorðnir	   í	  fjölskyldum	  þar	  sem	  annað	  foreldrið	  er	  

eingöngu	   til	   staðar	   hafa	   gjörólíkar	   aðstæður	   en	   þekkist	   hjá	   hefðbundnum	  

kjarnafjölskyldum	  og	  í	  slíkum	  fjölskyldum	  skapast	  að	  mörgu	  leyti	  óhagstæðari	  forsendur	  

í	  lífsbaráttunni.	  Fjölmörg	  atriði	  skipta	  máli	  um	  afkomu	  fjölskyldunnar,	  uppvaxtarskilyrði	  

og	   velferð,	   bæði	   foreldra	   og	   barna.	   Fyrst	   ber	   að	   nefna	   eina	   fyrirvinnu	   en	   sá	   opinberi	  

stuðningur	   sem	   einstæðir	   foreldrar	   fá	   dugar	   ekki	   til	   að	   bæta	   upp	   þann	  mismun	   sem	  

skapast	   af	   stöðu	  þeirra	   sem	  getur	  haft	   áhrif	   á	   fjölskylduna.	   Skert	  persónulegt	   svigrúm	  

einstæðra	  foreldra	  sem	  getur	  orðið	  þegar	  vinnutími	  er	   langur	  og	  frítími	   lítill	  getur	  haft	  

þær	   afleiðingar	   að	   torvelt	   er	   að	   rækta	   eigin	   þarfir,	   sem	   aftur	   á	   móti	   getur	   leitt	   til	  

félagslegrar	   einangrunar.	   Einstæðir	   foreldrar	   virðast	   oft	   glíma	   við	   lægri	   þolmörk	   sem	  

hefur	  áhrif	  á	  meiri	  viðkvæmni	  fyrir	  sveiflum	  og	  minna	  þoli	  fyrir	  ytra	  áreiti.	  Takmarkaðir	  

möguleikar	  til	  sjálfseflingar	  og	  þar	  með	  minni	  möguleikar	  til	  menntunar	  og	  tekjuöflunar	  

eru	  gjarnan	  til	  staðar	  hjá	  einstæðum	  foreldrum	  og	  oft	  á	  tíðum	  verður	  þetta	  læst	  staða	  

sem	   getur	   minnt	   á	   vítahring.	   Rannsóknir	   hafa	   sýnt	   fram	   á	   að	   félagsleg	   aðlögun	  

einstæðra	  foreldra	  og	  sálfélagslegt	  heilbrigði	  þeirra	  sem	  einstaklinga	  hefur	  jákvæð	  áhrif	  

á	  þá	  sjálfa	  og	  hvernig	  börnum	  þeirra	  vegnar.	  Þar	  skiptir	  máli	  að	  vera	   félagslega	  virkur,	  

með	   gott	   stuðningsnet	   til	   félagslegra	   athafna	   og	   að	   tækifæri	   séu	   nýtt	   til	   framdráttar	  

(Sigrún	  Júlíusdóttir,	  2001).	  Síðustu	  ár	  hafa	  orðið	  breytingar	  á	  ýmsum	  þáttum	  er	  lúta	  að	  

fjölskyldustefnu	   hér	   á	   landi.	   Málefni	   barnafjölskyldna	   hafa	   loksins	   fengið	   svigrúm	   í	  

stjórnmálaumræðu	   hérlendis	   og	   samþætting	   vinnu	   og	   einkalífs	   er	   ekki	   lengur	   álitin	  

einkamál	  foreldra	  með	  ung	  börn	  (Guðný	  Björk	  Eydal,	  2012).	  

2.3.2 Menntun	  í	  nútímasamfélagi	  

Í	  nútímasamfélagi	  er	  aukin	  áhersla	  á	  menntun	  Rumberger	  og	  Thomas	   (2000)	  og	   í	   ljósi	  

þess	  eru	  ungmenni	  sem	  ljúka	  ekki	  framhaldsskóla	  að	  mörgu	  leyti	  verr	  stödd	  nú	  en	  áður	  

fyrr.	  Þau	  eru	   í	  meiri	  hættu	  á	  að	  vera	  atvinnulaus,	   fá	   léleg	   laun	  og/eða	  glíma	  við	  ýmsa	  

heilsuerfiðleika.	  Menntun	   telst	   til	   sjálfsagðra	  mannréttinda	  en	   til	  þess	  að	  einstaklingar	  

fái	   notið	   þeirra	   samfélagslegu	   gæða	   sem	   í	   kringum	   það	   er,	   hvort	   sem	   gæðin	   eru	  

efnahagsleg,	   félagsleg	   eða	   menningarleg,	   skiptir	   menntun	   miklu	   máli.	   Ljóst	   er	   að	  

menntun	   getur	   gefið	   einstaklingum	   tækifæri	   til	   að	   brjótast	   út	   úr	   fátækt	   og	   auk	   þess	  

veitir	   menntun	   þeim	   tækifæri	   til	   að	   vera	   virkir	   þátttakendur	   í	   þjóðfélaginu	   sem	   þeir	  

tilheyra.	   Rétturinn	   til	   frelsis	   tekur	   til	   sjálfstæðis	   menntastofnana	   sem	   og	   frelsi	  

einstaklinga	  til	  þess	  að	  velja	  þá	  menntun	  sem	  hentar	  börnum	  þeirra	  eða	  þeim	  sjálfum	  

(Mannréttindaskrifstofa	  Íslands,	  e.d.).	  

	   Í	   rannsókn	   sem	   Salinas-‐Jiménez,	   Joaquín	   og	   Salinas	   Jiménez	   (2011)	   gerðu	   um	  

áhrif	  menntunar	  á	   lífskjör,	  kom	  í	   ljós	  að	  bein	  tengsl	  eru	  á	  milli	  aukinnar	  menntunar	  og	  

betri	  lífskjara.	  Mikilvægi	  menntunar	  dylst	  engum	  í	  nútímasamfélagi	  og	  almennt	  er	  litið	  á	  

menntun	   sem	   fjárfestingu,	   ekki	   bara	   fyrir	   einstaklinginn	   heldur	   líka	   samfélagið	   í	   heild	  

sinni.	  Horft	  er	  til	  menntunar	  sem	  undirstöðu	  lífskjara	  sem	  gerir	  einstaklingnum	  kleift	  að	  

eflast	  og	  þroskast	   (Sigrún	  Harðardóttir,	  Halldór	  S.	  Guðmundsson	  og	  Sigrún	   Júlíusdóttir	  

2012).	  

	   Áhugaverðar	   niðurstöður	   komu	   fram	   í	   rannsókn	   Lipman	   og	   Boyle	   (2006),	   sem	  

gerð	  var	  í	  Bandaríkjunum	  fyrir	  nokkrum	  árum.	  Kannað	  var	  áhrif	  félagslegs	  stuðnings	  og	  

fræðslu	   fyrir	   einstæðar	   mæður.	   Rannsóknin	   sýnir	   fram	   á	   að	   einstæðar	   mæður	   eru	   í	  

aukinni	  hættu	  við	  að	  kljást	  við	  sálfélagsleg	  og	  geðræn	  vandamál.	  Rannsóknin	  leiddi	  enn	  

fremur	  í	  ljós	  að	  einstæðum	  mæðrum	  er	  mun	  hættara	  við	  þunglyndi	  og	  streitu	  en	  öðrum	  

mæðrum.	  Helsta	  markmið	  umræddrar	   rannsóknar	  var	  að	  skoða	  áhrif	  af	   samfélagslegu	  

úrræði	  sem	  byggði	  á	  stuðnings-‐	  og	   fræðsluhópum	  og	  ætlað	  einstæðum	  mæðrum	  með	  

ung	   börn.	   Rannsaka	   átti	   hvaða	   áhrif	   inngripið	   hefði	   haft	   á	   líðan	   þeirra.	   Alls	   tóku	   116	  

einstæðar	   mæður	   með	   ung	   börn	   þátt	   í	   rannsókninni	   og	   var	   þeim	   skipt	   í	   níu	   hópa.	  

Úrtakið	  var	  valið	  handahófskennt	  en	  þó	  var	  áhersla	   lögð	  á	  að	  ná	   til	  einstæðra	  mæðra	  

með	   lága	   tekjuinnkomu.	   Rannsóknin	   spannaði	   tíu	   vikur	   í	   hópameðferð	   þar	   sem	  

þungamiðjan	  var	  á	  félagslega	  aðstoð	  og	  fræðslu.	  Spurningar	  voru	  lagðar	  fyrir	  konurnar	  á	  

mismunandi	   tímum	   rannsóknarinnar	   þar	   sem	   kannaðir	   voru	   ýmsir	   þættir	   eins	   og	  

skapsveiflur	   og	   sjálfstraust.	   Meðferðin	   sem	   þátttakendur	   rannsóknarinnar	   hlutu	   á	  

meðan	   á	   henni	   stóð	   var	   félagslegur	   stuðningur	   og	   fræðsla	   og	   kom	   í	   ljós	   að	  hún	  hafði	  

jákvæð	   áhrif	   á	   skapsveiflur	   og	   sjálfstraust	   þátttakenda	   yfir	   rannsóknartímann.	   En	  

eftirfylgni	   rannsóknarinnar	   sýndi	   hins	   vegar	   að	   jákvæðu	   áhrifin	   fóru	   dvínandi	   eftir	   að	  

meðferð	  lauk.	  Meðferðin	  hafði	  því	  jákvæð	  áhrif	  en	  þó	  einungis	  til	  skamms	  tíma.	  

2.3.3 Áhrif	  atvinnuleysis	  á	  líf	  fólks	  

Á	   vefsvæði	   hagstofu	   Evrópusambandsins	   (e.eurostat)	   er	   hægt	   að	   sjá	   tölur	   um	  

atvinnuleysi	   í	   Evrópu	   og	   víðar	   og	   bera	   saman	   einstaka	   þjóðir.	   Í	   ljós	   kemur	   að	   þegar	  

Ísland	  er	  borið	  saman	  við	  önnur	  Evrópuríki	  þá	  stendur	  landið	  vel	  að	  vígi,	  en	  á	  Íslandi	  var	  

tæpt	   5%	   atvinnuleysi	   á	   meðal	   kvenna	   mánuði	   áður	   en	   rannsókn	   um	   lífskjör	   eftir	  

Kvennasmiðju	  var	  framkvæmd.	  Þetta	  er	  mun	  lægri	  tala	  en	  hjá	  hinum	  Evrópuþjóðunum.	  

Til	   samanburðar	  má	  nefna	  að	  atvinnuleysi	   á	  meðal	   kvenna	  mældist	   rúm	  8%	   í	   Svíþjóð,	  

rúm	  11%	  í	  Frakklandi	  og	  á	  Írlandi	  og	  27%	  á	  Spáni	  (Eurostat,	  e.d.).	  Zabiewicz	  (2010)	  gerði	  

rannsókn	   um	   tengsl	   andlegrar	   heilsu	   og	   aukinnar	   atvinnuþátttöku	   hjá	   fátækum	  

einstæðum	   mæðrum.	   Niðurstöður	   rannsóknarinnar	   sýndu	   fram	   á	   að	   föst	   atvinna	   til	  

lengri	  tíma	  hafði	  jákvæð	  áhrif	  á	  andlega	  heilsu	  þessa	  hóps.	  Þunglyndi	  hefur	  bein	  áhrif	  á	  

afkastagetu	  einstaklinga	  og	  getur	  þar	  af	  leiðandi	  orsakað	  atvinnumissi.	  	  

	   Í	   skýrslu	   Tryggva	   Þórs	   Herbertssonar	   (2005)	   kemur	   fram	   að	   rekja	  megi	   fjölgun	  

öryrkja	   á	   Íslandi	  meðal	   annars	   til	   hertrar	   kröfur	   á	   vinnumarkaðnum	  en	   þeir	   sem	  hafa	  

misst	  vinnuna	  og	  verða	  atvinnulausir	  í	  lengri	  tíma	  eru	  líklegir	  til	  að	  enda	  á	  örorkubótum	  

þar	  sem	  örorkulífeyrir	  er	  hærri	  en	  atvinnuleysisbætur.	  

	   Án	   efa	   geta	   áhrif	   atvinnuleysis	   verið	   mörgum	   þungbær.	   Í	   rannsókn	   Sigurðar	  

Thorlacius	  og	  Stefáns	  Ólafssonar	  (2008)	  sem	  framkvæmd	  var	  hér	  á	  landi	  kemur	  fram	  að	  

þó	  að	  samband	  sé	  á	  milli	  atvinnuleysis	  og	  nýgengi	  örorku	  er	  augljóst	  að	  ekki	  verða	  allir	  

atvinnulausir	   öryrkjar.	   Flestir	   sem	   eru	   nýskráðir	   öryrkjar	   eru	   það	   vegna	   veikinda,	  

fötlunar	  eða	  vegna	  andlegra	  eða	  líkamlegra	  hamlana	  sem	  skerða	  starfsgetu	  með	  einum	  

eða	  öðrum	  hætti.	  Áhrifin	  á	  milli	  atvinnuleysis	  og	  örorku	  eru	  mest	  jaðaráhrif.	  Áhrifin	  geta	  

lýst	  sér	  þannig	  að	  við	  hærra	  atvinnuleysisstig	  verður	  minna	  svigrúm	  á	  vinnumarkaði	  fyrir	  

þá	  sem	  búa	  við	  einhverja	  hömlun	  fyrir	  og	  það	  getur	  leitt	  til	  meira	  atvinnuleysis	  hjá	  þeim	  

hópi.	   Aðgengi	   þessara	   einstaklinga	   að	   störfum	   sem	   í	   boði	   eru	   á	   vinnumarkaði	   verður	  

erfiðara	  þegar	  atvinnuleysi	  er	  mikið.	  Auknar	  kröfur	  og	  meiri	  samkeppni	  á	  vinnumarkaði	  

getur	  einnig	  útilokað	  einstaklinga	   sem	  standa	  höllum	   fæti	  vegna	  veikinda	  eða	  annarra	  

hamlana.	  Sá	  möguleiki	  er	  fyrir	  hendi	  að	  þeir	  sem	  verða	  atvinnulausir	  bíði	  heilsufarslegan	  

skaða	  af,	  sem	  verður	  síðar	  til	  þess	  að	  þeir	  enda	  inni	  í	  örorkulífeyriskerfinu.	  Atvinnuleysi	  

getur	   leitt	   til	   heilsubrests	   og	   sem	   dæmi	   má	   nefna	   getur	   það	   stuðlað	   að	   óhollum	  

lífsháttum	   eins	   og	   aukningu	   á	   neyslu	   áfengis	   og	   tóbaks,	   hreyfingaleysi	   og	   óhollara	  

mataræði.	  Atvinnuleysi	  getur	  jafnframt	  valdið	  því	  að	  einstaklingar	  einangrast,	  félagslegt	  

stuðningsnet	   rofnar	   og	   það	   getur	   haft	   áhrif	   á	   samskipti	   innan	   fjölskyldunnar.	  

Atvinnuleysi	  getur	   leitt	  til	  kvíða	  og	  þunglyndis	  og	  fjárhagur	  fólks	  versnar	  til	  muna.	  Slíkt	  

leiðir	   oft	   til	   þess	   að	   einstaklingar	   einangra	   sig	   og	   leita	   sér	   ekki	   aðstoðar.	   Hér	   hafa	  

sálfélagslegar	  aðstæður	  ekki	  síður	  áhrif	  en	  efnislegar	  og	  félagslegar	  aðstæður.	  Að	  mati	  

Sigurðar	   og	   Stefáns	   þá	   kallar	   samspil	   atvinnuleysis	   og	   heilsufars	   á	   tafarlausar	  

endurbætur	  í	  íslenska	  velferðarkerfinu.	  Þar	  þurfi	  að	  koma	  til	  samþætting	  á	  heilsugæslu,	  

starfsendurhæfingu	   og	   vinnumarkaðsúrræðum,	   ásamt	   betri	   hvatavirkni	   í	   bótakerfinu.	  

Þessar	  umbætur	  eru	  mikilvægar	  til	  að	  draga	  úr	  heilsubresti	  vegna	  atvinnuleysis	  og	  til	  að	  

bæta	   stöðu	   einstaklinganna	   sem	   að	   af	   einhverjum	   ástæðum	   standa	   höllum	   fæti	   á	  

vinnumarkaði.	  Umbæturnar	  þurfa	  að	  auka	  starfshæfni	  og	  starfstækifæri	  einstaklinga	  og	  

auka	  líkur	  á	  að	  þessi	  hópur	  haldi	  vinnu	  þegar	  þrengir	  að	  á	  vinnumarkaði.	  	  

	   Félagsleg	   og	   heilsufarsleg	   áhrif	   atvinnuleysis	   fyrir	   einstaklinga	   geta	   verið	  

margvísleg	   (Guðný	   Björk	   Eydal,	   Halldór	   S.	   Guðmundsson	   og	   Tómas	   Björn	   Bjarnason,	  

2012).	  Neikvæðar	  félagslegar	  afleiðingar	  geta	  birst	   í	   fjárhagslegri	  skerðingu,	  minnkandi	  

samskiptum,	   versnandi	   líðan	   og	   álagi,	   minnkandi	   sjálfsvirðingu	   og	   breytingum	   í	  

fjölskyldulífinu.	  Heilsufarslegar	  afleiðingar	  geta	  verið	  andleg	  og	  líkamleg	  streita	  og	  getur	  

langvarandi	   streita	   haft	   veruleg	   áhrif	   á	   heilsu	   einstaklinga.	   Viðbrögð	   við	   neikvæðum	  

afleiðingum	   atvinnuleysis	   eru	   virkniaðgerðir	   og	   atvinnuskapandi	   aðgerðir.	   Áhersla	   á	  

virkni	   atvinnulausra	   byggist	   á	   því	   að	   koma	  megi	   í	   veg	   fyrir	   eða	   draga	   úr	   neikvæðum	  

afleiðingum.	   Á	   Vesturlöndum	   hefur	   áhersla	   verið	   á	   virka	   vinnumarkaðsstefnu,	   Guðný	  

Björk	  Eydal	   (2009).	  Rök	   fyrir	  mikilvægi	  þess	  að	  einstaklingar	  án	  atvinnu	  séu	  virkir	  geta	  

verið	   mjög	   ólík	   en	   greina	   má	   tvö	   veigamikil	   atriði.	   Í	   fyrsta	   lagi	   að	   leggja	   áherslu	   á	  

mikilvægi	  virkni	  fyrir	  einstaklinginn.	  Til	  þess	  að	  hann	  geti	  viðhaldið	  vellíðan	  og	  vinnugetu	  

er	  mikilvægt	   að	   hann	   taki	   þátt	   í	   úrræðum	   eins	   og	   til	   dæmis	   þjálfun	   eða	  menntun	   af	  

ýmsu	   tagi.	   Í	   öðru	   lagi	   að	   leggja	   áherslu	   á	   að	   atvinna	   verði	   að	   borga	   sig	   og	   því	   sé	  

mikilvægt	  að	  einstaklingurinn	  geti	  ekki	  valið	  milli	  vinnu	  og	  bóta.	  	  

	   Virkri	   vinnumarkaðsstefnu	   hefur	   verið	   beitt	   á	   Norðurlöndum	   allt	   frá	   seinni	  

heimstyrjöld	   og	   því	   er	   löng	   hefð	   fyrir	   því	   að	   opinberar	   vinnumiðlanir	   og	  

atvinnuleysistryggingakerfið	  beiti	  sér	  fyrir	  úrræðum	  til	  að	  tryggja	  að	  fólk	  án	  atvinnu	  eigi	  

afturkvæmt	  á	  vinnumarkað.	  Áhersla	  á	  virkni	  skjólstæðinga	  velferðarkerfisins	  hefur	  haft	  

mikil	   áhrif	   á	   þróun	   atvinnuleysistrygginga	   í	   flestum	   löndum	  Evrópu.	   Evrópusambandið	  

hefur	   einnig	   lagt	   áherslu	   á	   mikilvægi	   virkrar	   vinnumarkaðsstefnu	   og	   hefur	   sú	   áhersla	  

verið	  aukin	  í	  kjölfar	  efnahagskreppunnar	  sem	  hófst	  árið	  2008.	  Í	  kjölfar	  atvinnuleysis	  hér	  

á	  fyrri	  hluta	  tíunda	  áratugarins	  fór	  að	  örla	  á	  slíkum	  hugmyndum	  í	  umræðum	  á	  Alþingi.	  

Norðurlöndin	  hafa	   í	   síauknum	  mæli	   farið	  að	  gera	  kröfur	  um	  virka	  þátttöku	  þeirra	   sem	  

njóta	  fjárhagsaðstoðar	  og	  hafa	  öll	  Norðurlöndin,	  að	  Íslandi	  undanskyldu,	  breytt	   löggjöf	  

um	   fjárhagsaðstoð	   svo	   að	   þeir	   sem	   sækja	   um	   fjárhagsaðstoð	   eigi	   kost	   á	   þátttöku	   í	  

endurhæfingu	  eða	  úrræðum	  sem	  tryggja	  virkni	   (Guðný	  Björk	  Eydal,	  2009;	  Van	  Gerven,	  

2008).	  	  

Í	  rannsókn	  Dunham,	  Hurshman,	  Litwin	  og	  Gusella	  (1998)	  sem	  gerð	  var	  um	  áhrif	  

félagslegs	   stuðnings	   í	   gegnum	  veraldarvefinn	   (e.	   internet)	   fyrir	   einstæðar	  mæður	  með	  

ung	  börn	  kom	  í	  ljós	  að	  stór	  hluti	  kvennanna	  nýtti	  sér	  þá	  þjónustu	  og	  að	  hún	  hafði	  jákvæð	  

áhrif	   á	   líf	   þeirra.	   Um	   var	   að	   ræða	   42	   þátttakendur	   og	   var	   þeim	   gefinn	   aðgangur	   að	  

rafrænum	   stuðningi	   (e.	   cmss-‐	   computer-‐	   mediated	   social	   support).	   Á	   sex	   mánaða	  

tímabili,	   þegar	   rannsóknin	   átti	   sér	   stað,	   höfðu	   konurnar	   leitað	   sér	   aðstoðar	   og	  

upplýsinga	   í	   16.670	   skipti.	   Þessar	   konur	   sýndu	   síður	   merki	   um	   kvíða	   eða	   streitu.	  

Konurnar	   gátu	   sótt	   sér	   alls	   kyns	   upplýsingar	   og	   fræðsluefni,	   skipst	   á	   skilaboðum	   á	  

opnum	  spjallsvæðum	  og	  veitt	  hvor	  annarri	  stuðning,	  ásamt	  því	  að	  miðla	  upplýsingum	  sín	  

á	  milli.	  Rannsóknin	  sýndi	  fram	  á	  að	  þessi	  aðferð	  dró	  úr	  félagslegri	  einangrun	  þátttakenda	  

og	  hafði	  almennt	  jákvæð	  áhrif	  á	  þátttakendur.	  Niðurstöður	  rannsókna	  gefa	  til	  kynna	  að	  

markviss	   félagslegur	   stuðningur	   fyrir	   einstæðar	   mæður	   geti	   leitt	   til	   betri	   lífskjara	   og	  

aukið	  tækifæri	  þeirra	  enn	  frekar.	  

2.3.4 Fátækt	  

Að	  mati	   Stefáns	   Ólafssonar	   (1999)	   eru	   lífsskilyrði	   og	   lífshættir	   þjóða	   að	   stórum	   hluta	  

mótuð	   af	   skipan	   velferðarmála,	   enda	   hefur	   það	   hvað	   beinust	   áhrif	   á	   lífskjör	  

einstaklingsins.	  Helsta	  viðfangsefni	  velferðarstefnunnar	  hefur	  lengst	  af	  verið	  glíman	  við	  

vandamál	  fátæktarinnar.	  	  

	  	   Íslendingar	  eru	   taldir	   ein	   af	   ríkustu	  þjóðum	  heims	  á	  mælikvarða	  þjóðartekna	  á	  

mann	   (Harpa	   Njálsdóttir,	   2003)	   og	   hvað	   almenn	   lífsgæði	   varðar.	   Þrátt	   fyrir	   það	   búa	  

hópar	   fólks	   við	   fátækt	  hér	  á	   landi	  eða	  eiga	  á	  hættu	  að	   falla	   í	   fátækt	  vegna	  brotalama	  

velferðarkerfisins.	  Alþjóða	  heilbrigðismálastofnunin	  (World	  health	  organization	  [WHO],	  

2013)	   telur	   fátækt	   vera	   hnattrænan	   vanda	   sem	   þekkist	   í	   öllum	   löndum,	   óháð	  

efnahagsstöðu	  þjóða.	  WHO	  skilgreinir	  hugtakið	  fátækt	  eftir	  launainnkomu	  og	  er	  viðmið	  

þeirra	   það	   að	   einstaklingar	   sem	  hafa	  minna	   en	   tvo	   dollara	   (246,58	   íslenskar	   krónur)	   í	  

laun	  á	  dag	  falli	  undir	  fátæktarmörk.	  Hinir	  fátæku	  búa	  almennt	  við	  verri	  heilsu	  en	  aðrir	  og	  

hafa	  ekki	  eins	  greiðan	  aðgang	  að	  upplýsingaflæði	  og	  heilbrigðisþjónustu.	  	  

Hugtakið	  fátækt	  má	  skilgreina	  sem	  afstætt	  eða	  algilt.	  Afstæð	  fátækt	  felur	  í	  sér	  að	  

tekið	   sé	   mið	   af	   aðstæðum	   í	   samfélaginu.	   Algild	   fátækt	   er	   mæld	   út	   frá	   föstum	  

grunnstærðum.	   Í	   Vestrænum	   samfélögum	   er	   fátækt	   yfirleitt	   mæld	   út	   frá	   afstæðum	  

fátæktarmörkum	  (Stefán	  Ólafsson,	  1999).	  Rannsakendur	  á	  sviði	  fátæktarmælinga	  vinna	  

stöðugt	  að	  því	  að	  þróa	  betri	  aðferðir	  til	  að	  mæla	  fátækt	  og	  lögð	  hefur	  verið	  áhersla	  á	  að	  

mæla	   einnig	   neyslu	   og	   velferð	   í	   stað	   þess	   að	   takmarka	  mælingar	   einungis	   við	   tekjur.	  

Innan	   félagsfræðinnar	   hafa	   þróast	   rannsóknir	   á	   lífskjörum	   en	   þá	   er	   kannað	   með	  

nákvæmum	   hætti	   hvernig	   lífsskilyrði	   einstaklingar	   búa	   við	   og	   eru	   þá	   bæði	   tekjur	   og	  

útgjöld	  mæld	  (Guðný	  Björk	  Eydal,	  2004).	  

	   Fátækir	   einstaklingar	   glíma	   gjarna	   við	   flóknari	   vandamál	   en	   aðrir	   jaðarhópar	  

Farley,	  Smith	  og	  Boyle	  (2012).	  Mikilvægt	  er	  fyrir	  fagmanninn	  sem	  vinnur	  með	  fátækum	  

að	  þekkja	  andleg	  og	  tilfinningaleg	  vandkvæði	  þeirra	  og	  einnig	  að	  vinna	  með	  valdeflingu	  

fyrir	   þennan	   hóp	   þar	   sem	   sjónum	   er	   beint	   að	   eflingu	   sjálfsmyndar	   og	   sjálfsvirðingar,	  

jafnhliða	  því	  að	   taka	  ábyrgð	  á	  eigin	   lífi.	  Þar	  er	  einnig	  bent	  á	  að	  oft	   sé	  stuttur	  vegur	   til	  

örvæntingar	  hjá	  þessum	  hópi	  og	  mikilvægt	  að	  fá	  þá	  til	  að	  hafa	  trú	  á	  sjálfum	  sér	  og	  að	  

hinir	  fátæku	  fái	  tækifæri	  til	  að	  upplifa	  jákvæðar	  breytingar	  í	  lífi	  sínu.	  

	   Sett	  hefur	  verið	  fram	  áhugavert	   líkan	  af	  hringferli	   fátæktar	  og	  sjúkdóma	  (e.	  the	  

cycle	  of	  poverty	  and	  pathology)	  og	  Harpa	  Njálsdóttir	  (2003)	  greinir	  frá	  höfundi	  líkansins	  í	  

bók	   sinni.	   Þar	   kemur	   fram	   að	   höfundur	   þess	   er	   Diana	   Dutton	   sem	   telur	   ákveðna	  

meginþætti	  hafa	  áhrif	  á	   líf	  þeirra	  sem	  búa	  við	   fátækt.	  Hún	  nefnir	   jafnframt	  að	   fátækir	  

hafi	  almennt	  verri	  heilsu	  en	  þeir	  sem	  betur	  eru	  settir	  félags-‐	  og	  efnalega	  í	  samfélaginu	  

og	   bendir	   máli	   sínu	   til	   stuðnings	   á	   margar	   rannsóknir	   sem	   sýna	   fram	   á	   töluverðan	  

heilsufarsmun	  milli	   ríkra	   og	   fátæka.	   Í	   samspili	   fátæktar	   og	   sjúkdóma	   segir	   Dutton	   að	  

greina	   megi	   ákveðna	   lykilþætti	   í	   lífi	   og	   aðstæðum	   fátæks	   fólks.	   Óhagstæð	   og	   erfið	  

umhverfisáhrif,	   andlegt	   álag,	   félagsleg	   einangrun	   og	   óheilbrigður	   lífstíll	   eru	  

áhættuþættir	   til	   verra	   heilsufars.	   Andlegt	   álag	   (e.	  psychological	   stress)	   er	   áhrifaþáttur	  

þar	  sem	  álag	  og	  erfiðar	  aðstæður	  þeirra	  sem	  búa	  við	  fátækt	  valda	  streitu	  og	  líklegt	  er	  að	  

slík	  líðan	  taki	  toll	  af	  heilsunni,	  bæði	  andlega	  og	  líkamlega.	  Félagsleg	  einangrun	  (e.	  social	  

exclusion)	   er	   annar	   fylgifiskur	   andlegs	   álags	   hjá	   lágtekjuhópum	   samfélagsins	   en	  

takmörkun	  á	  félags-‐	  og	  menningarlegri	  þátttöku	  endurspeglar	  vanmátt	  og	  hömlur	  með	  

neikvæðum	  áhrifum.	  	  

	   Í	  rannsókn	  sem	  Rauði	  kross	  Íslands	  (2006)	  framkvæmdi,	  til	  að	  kanna	  hvaða	  hópar	  

á	   Íslandi	   standa	  höllum	  fæti	  og	  hvar	  þörfin	   sé	  mest	   fyrir	  aðstoð,	  kemur	   fram	  að	   fimm	  

hópar	   standa	   verst	   í	   íslensku	   samfélagi.	   Þessir	   hópar	   eru	   atvinnuleitendur,	  

barnafjölskyldur	   og	   einstæðir	   foreldrar,	   innflytjendur,	   öryrkjar,	   börn	   og	   ungt	   fólk	   sem	  

skortir	  tækifæri.	  Ekki	  eru	  allir	  sem	  tilheyra	  ofangreindum	  hópum	  bágstaddir,	  heldur	  þeir	  

sem	   auk	   þess	   að	   tilheyra	   hópunum	   búa	   við	   erfiðar	   félagslegar	   og/eða	   fjárhagslegar	  

aðstæður.	   Rannsóknin	   byggir	   á	   upplýsingum	   frá	   69	   einstaklingum	   víðs	   vegar	   að	   af	  

landinu,	  á	  ólíkum	  starfssviðum,	  sem	  allir	  starfa	  í	  nánum	  tengslum	  við	  berskjaldaða	  hópa.	  

Afleiðingar	   atvinnuleysis	   á	   andlega	   og	   líkamlega	   líðan	   einstaklinga	   geta	   verið	  

margvíslegar.	   Atvinnuleysi	   getur	   leitt	   til	   brostinnar	   sjálfsmyndar,	   minna	   sjálfstrausts,	  

aðgerðaleysis	   og	   einangrunar.	   Sumir	   upplifa	   einnig	   tilfinningalega	   vanlíðan,	   eins	   og	  

doða,	   vonleysi,	   kvíða,	   samviskubit	   og	   jafnvel	   þunglyndi.	   Barnafjölskyldur	   og	   einstæðir	  

foreldrar	  með	  lágar	  tekjur	  búa	  oft	  við	  fátækt.	  Kostnaður	  við	  framfærslu	  hefur	  hækkað,	  

en	  hvorki	  bætur	  né	  lægstu	  launin	  hafa	  hækkað	  til	  samræmis	  við	  það.	  Þessir	  hópar	  eiga	  

erfitt	  með	  að	  ná	  endum	  saman	  og	   leitar	  sér	  gjarnan	  aðstoðar	  vegna	  útgjalda	  tengdum	  

börnunum,	   til	   dæmis	   vegna	   skólamáltíða	   og	   tómstunda.	   Afleiðingar	   fjárhagslegrar	  

fátæktar	   eru	   margþættar.	   Margir	   viðmælendur	   í	   fyrrgreindri	   rannsókn	   benda	   á	   að	  

fátækir	  lifa	  við	  félagslega	  einangrun	  og	  að	  einstaklingar	  sem	  lifa	  við	  fátækt	  taki	  oft	  lítinn	  

þátt	   í	   menningar-‐	   og	   félagslífi.	   Atvinnuleitendur	   með	   litla	   menntun	   umfram	  

grunnskólapróf	  eru	  fjölmennasti	  hópurinn	  á	  atvinnuleysisskrá	  og	  þeir	  sem	  standa	  verst	  

innan	   hópsins.	   Þeir	   eiga	   erfiðara	   með	   að	   fá	   vinnu	   og	   voru	   áður	   með	   lágar	   tekjur.	  

Atvinnuleitendur	  með	   börn	   á	   framfæri	   eru	   einnig	   hópur	   sem	   stendur	   illa	   vegna	   þess	  

hversu	  erfitt	  þeir	  eiga	  með	  að	  ná	  endum	  saman	  og	  standa	  við	  skuldbindingar	  sínar.	  

2.4 Skilgreining	  hugtaka	  og	  kenninga	  

Ýmsar	   kenningar	   og	   hugtök	   má	   tengja	   við	   hugmyndina	   um	   Kvennasmiðjuna	   og	  

starfssemi	   hennar.	   Í	   þessum	   kafla	   verður	   farið	   yfir	   kenningar	   og	   hugtök	   sem	   tengist	  

viðfangsefninu	  og	  þeim	  gerð	   skil.	  Þar	  ber	   fyrst	  að	  nefna	  kenningar	  um	  valdeflingu	  þar	  

sem	   sjónum	   er	   beint	   að	   því	   að	   einstaklingurinn	   beri	   ábyrgð	   á	   eigin	   lífi	   og	   að	   lögð	   er	  

áhersla	  á	  hjálp	   til	   sjálfshjálpar.	  Almenn	  kerfiskenning	  og	  vistfræðikenning	  ganga	  út	   frá	  

því	  að	  manneskjan	  lifir	  og	  hrærist	  í	  mörgum	  kerfum	  sem	  gerir	  hana	  að	  því	  sem	  hún	  er.	  

Hvert	   kerfi	   sem	   við	   tilheyrum	   er	  mikilvægt	   og	   getur	   haft	   djúpstæð	   áhrif	   á	   framvindu	  

mála	   hjá	   einstaklingnum.	   Félagsráðgjafar	   hafa	   í	   gegnum	   tíðina	   unnið	   mikið	   með	  

skjólstæðingum	   sínum	   í	   hópavinnu	   og	  mun	   ég	   fjalla	   um	   áhrif	   og	   styrk	   hópavinnu.	   Að	  

lokum	  verður	  hugtakinu	  félagsauður	  gerð	  skil	  en	  það	  hefur	  fengið	  athygli	  síðustu	  áratugi	  

þegar	  skoðuð	  hafa	  verið	  félagsleg	  sambönd.	  

2.4.1 Valdefling	  (e.	  empowerment	  views)	  

Kenningar	  um	  valdeflingu	  ganga	  út	   frá	  því	  að	  einstaklingurinn	  sjálfur	  sé	  sérfræðingur	   í	  

sínu	  eigin	  lífi	  	  Payne	  (2010)	  og	  er	  þessi	  aðferð	  vel	  þekkt	  í	  starfi	  félagsráðgjafa.	  Áhersla	  er	  

á	  að	  efla	  einstaklinginn	  til	  að	  hafa	  jákvæð	  áhrif	  á	  líf	  sitt	  með	  það	  að	  leiðarljósi	  að	  hann	  

viti	  best	  hvað	  sé	  heillavænlegast	   fyrir	  hann.	  Stefna	  þeirra	  sem	  aðhyllast	  kenningar	  um	  

valdeflingu	   leggja	   áherslu	   á	   sjálfstæði	   einstaklingsins	   og	   að	   valdið	   liggi	   hjá	  

einstaklingnum	   sjálfum.	   Kenningar	   um	   valdeflingu	   innihalda	   lífsálfélagslegt	   (e.	  

biopsychosocial)	  sjónarhorn	  þar	  sem	  margir	  þættir	  tvinnast	  saman.	  

	  Í	  félagsráðgjöf	  getur	  orðið	  sú	  hætta	  að	  gera	  einstaklinga	  ósjálfbjarga	  með	  því	  að	  

virkja	   þá	   ekki	   til	   að	   taka	   ábyrgð	   og	   stjórn	   á	   eigin	   lífi	   Thompson	   (2010).	   Þá	   er	  

einstaklingnum	  ekki	  kunnugt	  um	  eigið	  vald	  og	  hvernig	  hægt	  sé	  að	  beina	  því	  í	  jákvæðan	  

farveg,	   en	   valdefling	   getur	   haft	   mikið	   að	   segja	   um	   afdrif	   einstaklingsins.	   Ef	  

einstaklingurinn	   gerir	   sér	   ekki	   grein	   fyrir	   því	   hversu	  megnugur	   áhrifavaldur	   hann	   er	   á	  

eigið	  líf	  er	  hætta	  á	  að	  einstaklingurinn	  verði	  óvirkur	  og	  leysi	  síður	  vandamál	  sín.	  	  

Valdefling	   er	   ekki	   eingöngu	   sálfræðilegt	   ferli	   heldur	   er	   valdefling	   einnig	   undir	  

áhrifum	   félags-‐	   og	   pólitískra	   afla	   og	   hægt	   er	   að	   skipta	   valdeflingu	   í	   þrjá	   ólíka	   hluta;	  

persónulega	   valdeflingu	   (e.	   personal	   empowerment),	   menningarlega	   valdeflingu	   (e.	  

cultural	   empowerment)	   og	   formgerðar	   valdeflingu	   (e.	   structural	   empowerment).	  

Persónuleg	  valdefling	   vísar	   í	   sálfræðileg	  atriði	   einstaklingsins	  og	  hvernig	  honum	  miðar	  

að	   ná	   settum	   markmiðum.	   Á	   þessu	   stigi	   skiptir	   máli	   í	   valdeflingunni	   að	   vinna	   með	  

sjálfstraust	  einstaklingsins.	  Menningarleg	  valdefling	  segir	  til	  um	  hvernig	  einstaklingnum	  

gengur	  að	  fara	  eftir	  óskrifuðum	  reglum	  og	  venjum	  samfélagsins	  og	  hvort	  að	  slíkt	  birtist	  

sem	   hindrun	   fyrir	   einstaklinginn.	   Valdefling	   á	   þessi	   stigi	   væri	   til	   dæmis	   að	   sporna	   við	  

ranghugmyndum	  um	  staðalímyndir.	  Formgerðar	  valdefling	  vísar	  í	  stöðu	  einstaklingsins	  í	  

samfélaginu	  með	  tilliti	  til	  stéttar,	  stöðu,	  kynþáttar	  og	  þess	  háttar.	  Valdefling	  á	  þessu	  stigi	  

væri	   að	   takast	   á	   við	   vandamál	   eins	   og	   fátækt	   eða	   kynþáttafordóma.	   Valdefling	   er	  

samkvæmt	   þessu	   mun	   flóknara	   fyrirbæri.	   Valdefling	   er	   stundum	   ofureinfölduð	   og	   er	  

algengur	  misskilningur	   í	   valdeflingu	   að	   félagsráðgjafinn	   þurfi	   að	   gefa	   allt	   vald	   frá	   sér.	  

Valdefling	  felur	  í	  sér	  að	  hjálpa	  einstaklingum	  að	  ná	  betri	  stjórn	  á	  lífi	  sínu,	  hjálpa	  þeim	  að	  

mæta	  erfiðleikum	  sínum	  og	  veita	  hvatningu.	  Markmið	  valdeflingar	  er	  að	  bæta	  félagslega	  

stöðu	  einstaklingsins	  og	  þar	  með	  auka	  lífskjör	  hans.	  Skjólstæðingar	  þekkja	  yfirleitt	  best	  

aðstæður	   sínar	   og	   markmið.	   Valdefling	   er	   því	   ekki	   íhlutun	   heldur	   ákveðin	  

hugmyndafræði	  sem	  unnið	  er	  eftir	  með	  einstaklingnum	  og	  honum	  skapaður	  farvegur	  til	  

að	  geta	  sjálfur	  komið	  til	  leiðar	  jákvæðum	  breytingum	  á	  lífi	  sínu	  (Payne,	  2005;	  Thompson,	  

2009).	  	  

2.4.2 Almenn	  kerfiskenning	  (e.	  general	  systems	  theory)	  

Einstaklingurinn	   hvorki	   dafnar	   né	   þroskast	   í	   einangrun	   og	   er	   hann	   hluti	   af	   alls	   kyns	  

kerfum,	   stórum	   sem	   smáum.	   Í	   þessum	   kerfum	   fær	   einstaklingurinn	   tækifæri	   til	   að	  

þroskast,	   dafna	   og	   breytast.	   Líf	   einstaklingsins	   tekur	   stöðugum	   breytingum	   og	   kerfin	  

sömuleiðis	  (Payne,	  2005).	   	  

	   Í	   þessum	   kafla	   verður	   tveimur	   helstu	   kerfiskenningum	   gerð	   skil.	   Það	   er	   hin	  

svokallaða	   almenna	   kerfiskenning	   (e.	   general	   systems	   theory)	   og	   vistfræðikenning	   (e.	  

ecological	  theory).	  	  

	   Í	  almennri	  kerfiskenningu	  er	  lögð	  áhersla	  á	  kerfin	  sem	  einstaklingurinn	  tengist	  og	  

samspil	   þeirra	   í	   félagslegu	   umhverfi.	   Sérhvert	   kerfi	   er	  með	   undirkerfi	   og	   til	   eru	  mörg	  

mismunandi	   kerfisstig.	   Hringrás	   er	   almennt	   einkenni	   kerfa	   og	   fer	   röð	   orsaka	   og	  

afleiðinga	  því	  ekki	  eingöngu	  í	  eina	  átt.	  Einstaklingurinn	  er	  ekki	  aðeins	   líffræðilegt	  kerfi,	  

búið	  til	  af	  mörgum	  undirkerfum,	  heldur	  einnig	  hluti	  af	  stærri	  kerfum,	  eins	  og	  samfélagi,	  

stofnunum,	  menningu	  og	  fjölskyldum.	  Einstaklingar	  deila	  með	  sér	  umhverfi	  og	  áhrifum	  

sem	  orka	  hvert	  á	  annað	  og	  á	  þetta	  við	  alla	  þjóðfélagshópa.	  Fjölskyldan	  er	  yfirleitt	  á	  háu	  

sambandsstigi	   sem	   nær	   yfir	   langan	   tíma.	   Fjölskyldan	   er	   kerfi	   sem	   er	   einstaklingnum	  

mikilvægt.	  Ef	  fjölskyldur	  eru	  eins	  og	  líffræðilegt	  kerfi,	  þurfa	  þær	  að	  vinna	  í	  því	  að	  halda	  

stöðugu	   ástandi.	   Tjáskipti	   og	   svörun,	   sem	   er	   hluti	   af	   fjölskyldukerfinu,	   er	   mikilvægur	  

hluti	   í	  virkni	  kerfisins.	  Ef	  skilja	  á	  hegðun	  hjá	  einum	  fjölskyldumeðlimi,	  er	  betra	  að	  skilja	  

hana	   með	   tilliti	   til	   hringlaga	   orsakasambanda	   fremur	   en	   línulegra.	   Til	   eru	   láréttir	   og	  

lóðréttir	  streituvaldar.	  Láréttir	  streituvaldar	  koma	  fram	  með	  tímanum,	  atburðir	  eins	  og	  

fæðing,	   unglingsárin	   og	   ófyrirsjáanlegir	   atburðir	   sem	   gætu	   verið	   alvarleg	   veikindi	   eða	  

skilnaður.	  Lóðréttir	  streituvaldar	  eru	  hins	  vegar	  arfleifð	  frá	  einni	  kynslóð	  til	  annarrar	  og	  

gæti	  verið	  til	  dæmis	  sterkt	  mæðraveldi	  eða	  alkóhólismi	  (Beckett	  og	  Taylor,	  2010;	  Payne,	  

2005).	  

2.4.3 Vistfræðikenning	  (e.	  ecological	  theory)	  

Sjónarhorn	  vistfræðikenningar	  er	  um	  margt	   líkt	  hinni	  almennu	  kerfiskenningu	  þar	  sem	  

áherslan	  er	  á	  kerfin	  sem	  einstaklingurinn	  tilheyrir	  og	  þau	  áhrif	  sem	  hann	  verður	  fyrir	  frá	  

kerfunum	  og	  öfugt.	  Fylgjendur	  vistfræðikenningarinnar	  telja	  að	  kerfin	  sem	  maðurinn	  er	  

hluti	  af,	  hafi	  áhrif	  á	  líðan	  og	  þroska	  einstaklingsins	  og	  í	  hvernig	  samskiptum	  hann	  er	  við	  

þau,	   en	   samfélagið	   er	   byggt	   upp	   af	  mörgum	   flóknum	   kerfum	   sem	   einstaklingurinn	   er	  

órjúfanlegur	   hluti	   af.	   Vistfræðikenningin	   leggur	   megin	   áherslu	   á	   víxlverkunaráhrif	  

umhverfis,	   einstaklings	   og	   samfélags	   og	   skoðar	   jafnvægi	   á	   milli	   þessara	   þátta.	   Í	  

vistfræðikenningunni	   er	   gjarnan	   talað	   um	   kerfi	   sem	   kallast	   nærkerfi	   (e.	  microsystem),	  

millikerfi	   (e.	  mezzosystem)	   og	   lýðkerfi	   (e.	  macrosystem).	  Með	   nærkerfi	   er	   átt	   við	   þau	  

kerfi	   sem	   hafa	   áhrif	   og	   sameinast	   einstaklingnum	   á	   líffræðilegan,	   sálfræðilegan	   og	  

félagslegan	   hátt.	   Nærkerfi	   eru	   minnst	   að	   einingu,	   á	   stigi	   einstaklingsins	   og	   snúa	   að	  

honum	   persónulega.	   Vinna	   félagsráðgjafa	   á	   þessu	   stigi	   einblínir	   á	   einstaklingsbundna	  

þætti	   og	   er	   með	   áherslu	   á	   einstaklinginn	   sjálfan,	   eiginleika	   hans	   og	   á	   sálræna,	  

líffræðilega	  og	  félagslega	  þætti	  sem	  hafa	  áhrif	  á	  hegðun	  hans.	  Með	  millikerfi	  er	  verið	  að	  

vísa	   til	   smærri	   hópa	   sem	   hafa	   mikil	   áhrif	   á	   einstaklinginn	   eins	   og	   fjölskyldan	   eða	  

vinnufélagar.	  Vinna	  félagsráðgjafans	  á	  þessu	  sviði	  felst	  í	  að	  vinna	  að	  lausn	  vanda	  innan	  

þeirra	  kerfa	  til	  dæmis	  með	  hópavinnu	  og	  með	  því	  að	  virkja	  einstaklinga	  sem	  eru	  innan	  

millikerfis	  einstaklingsins	  og	  aðstoða	  hann.	  Lýðkerfi	  innihalda	  mun	  stærri	  einingar	  en	  hin	  

tvö	  kerfin,	  til	  dæmis	  samtök,	  stofnanir	  eða	  menningu.	  Félagsráðgjafi	  sem	  vinnur	  á	  þessu	  

sviði	   getur	   meðal	   annars	   unnið	   að	   stefnumótun	   fyrirtækja	   og	   stjórnvalda,	  

samfélagsvinnu	  eða	  hjá	  hjálparstofnunum	  (Farley,	  o.fl.,	  2012;	  Payne,	  2005).	  	  

	   Báðar	   kenningarnar,	   almenn	   kerfiskenning	   og	   vistfræðikenning,	   beina	   sjónum	  

sínum	  að	  því	  hvernig	  einstaklingurinn	  mótast	  í	  umhverfi	  sínu	  þar	  sem	  áhrif	  víxlverkunar	  

og	  samskipta	  á	  sér	  stað.	  Umhverfið	  er	  sífellt	  á	  hreyfingu	  og	  stöðugar	  breytingar	  eiga	  sér	  

stað,	   hvort	   sem	   þær	   orsakast	   frá	   einstaklingnum	   sjálfum	   eða	   umhverfinu,	   en	   samspil	  

einstaklings	  og	  umhverfis	  er	  óumflýjanlegt	  (Berk,	  2007;	  Farley	  o.fl.,	  2012).	  

2.4.4 Hópavinna	  (e.	  group	  dynamic)	  

Allt	   frá	  upphafi	   félagsráðgjafar	  hefur	  hópavinna	   verið	   eitt	   af	  mikilvægum	  verkfærum	   í	  

faginu.	   Í	   gegnum	  tíðina	  hafa	   félagsráðgjafar	  unnið	  mikið	  með	  einstaklinga	   í	  hópum	  og	  

notað	   hópkraftinn	   sem	  myndast	   til	   að	   styrkja	   stöðu	   einstaklingsins.	   Hópavinna	   getur	  

verið	  árangursrík	  fyrir	  einstaklinginn	  og	  félagsfærni	  hans.	  Í	  hópavinnu	  er	  hægt	  að	  vinna	  

með	   einstaklinginn	   og	   hópinn,	   sem	   veitir	   okkur	   nýja	   sýn	   á	   einstaklinginn	   og	  

stuðningsferlið	  við	  hann.	  Einstaklingurinn	  er	  háður	  samskiptum	  við	  aðra	  og	  flest	  allt	  sem	  

við	   gerum	   í	   lífinu	   er	   gert	   í	   tengslum	   við	   aðra	   einstaklinga,	   á	   einn	   eða	   annan	   hátt.	  

Félagsráðgjöf	  í	  hópavinnu	  byggir	  einmitt	  á	  þessum	  mikilvægu	  áhrifum	  sem	  hópur	  getur	  

haft	  á	  einstaklinginn,	  á	  aðra	  hópa	  og	  samfélagið.	  Hópavinna	  er	  skilgreind	  sem	  meðferð	  

með	  einstaklingum,	  tveimur	  eða	  fleiri,	  til	  að	  efla	  færni	  og	  þroska	  og	  byggir	  hópavinna	  á	  

meðferð	   þar	   sem	   einstaklingurinn	   hefur	   þörf	   fyrir	   aðra	   í	   hópnum	   án	   þess	   að	   glata	  

sjálfstæði	  sínu.	  Hópavinna	  getur	  falið	  í	  sér	  orð,	  hugmyndir	  og	  upplýsingar	  sem	  hópurinn	  

meðtekur	  og	  veitir	  viðbrögð	  við,	  sem	  skiptir	  máli	  í	  þroskalegu	  samhengi	  hópsins	  (Farley	  

o.fl.,	   2012;	   Gladding,	   2012).	   Hvernig	   sem	   hópurinn	   er	   samansettur	   þá	   þarf	   að	   vera	  

meðvitund	   um	   þau	   beinu	   og	   óbeinu	   áhrif	   sem	   hópurinn	   hefur	   á	   einstaklinginn.	  

Einstaklingar	   í	   hópum	   taka	   ekki	  mikilvægar	   ákvarðanir	   er	   lúta	   að	   eigin	   lífi	   af	   vitrænni	  

þekkingu	  einni	   saman	  heldur	  hvernig	  hópurinn	  bregst	   við	  og	   víxláhrifum	   sem	  eiga	   sér	  

stað	   innan	   hópsins	   þar	   sem	   traust	   til	   hópmeðlima	   vegur	   þungt.	   Slíkt	   byggir	   á	   að	  

meðlimir	  hópsins	  fái	  viðeigandi	  upplýsingar	  til	  að	  skilja	  möguleika	  annarra	  og	  tækifæri	  til	  

að	   meta	   hugsun	   og	   tilfinningar	   með	   öðrum	   einstaklingum	   sem	   þeir	   treysta.	   Þegar	  

hópurinn	  hefur	  náð	  þessu	   stigi	   er	   talað	  um	  hópavinnuferli	   (e.	  group	  process)	  þar	   sem	  

stöðug	   víxlverkun	   á	   sér	   stað	   innan	   hópsins,	   en	   það	   getur	   haft	   þýðingamikil	   áhrif	   á	  

framvindu	   hópavinnunnar.	   Á	   þessum	   tímapunkti	   er	   yfirleitt	   minna	   dvalið	   við	   einstök	  

efnisatriði	  en	  horft	  áfram	  á	  tilgang	  vinnuferlisins.	  Hópar	  og	  meðlimir	  þeirra	  eru	  sjaldnast	  

í	  kyrrstöðu.	  Hópurinn	  tekur	  umbreytingum	  (e.	  transition	  period)	  eftir	  að	  formleg	  kynning	  

hefur	  átt	  sér	  stað	  og	  áður	  en	  vinnustig	  hópsins	  (e.	  working	  stage)	  hefst	  og	  tekur	  þetta	  

stig	  yfirleitt	  um	  5-‐20%	  af	  þeim	  tíma	  sem	  hópurinn	  hefur	  í	  heild.	  Stig	  þetta	  einkennist	  oft	  

af	   tilfinningum	   og	   víxláhrifum	   innan	   hópsins.	   Þessi	   breyting	   hefst	  með	   átakaskeiði	   (e.	  

storming	   stage)	   þar	   sem	   hópmeðlimir	   keppa	   innbyrðis	   um	   stöðu	   sína	   innan	   hópsins,	  

valdabaráttu,	   átökum	   og	   getur	   ríkt	   ringulreið	   innan	   hópsins	   á	   þessu	   stigi.	   Þrátt	   fyrir	  

þetta	  getur	  hópurinn	  haft	  alla	  burði	  til	  að	  gegna	  hlutverki	  sínu	  og	  stjórnandi	  hópsins	  og	  

meðlimir	  reyna	  að	  finna	  flöt	  sem	  hópurinn	  kemst	  að	  samkomulagi	  um.	  Næsta	  stig	  sem	  

hópurinn	  fer	  í	  gegnum	  einkennist	  ekki	  af	  umróti	  heldur	  samheldni	  (e.	  norming	  stage)	  en	  

þá	  setur	  hópurinn	  sér	  vinnureglur	  um	  hvað	  sé	  samþykkt	  og	  hvað	  ekki.	  Meðlimir	  hópsins	  

velja	  aðferðir	   til	  að	  þróa	  nánara	  samband	  og	  skapa	   félagsanda	  sem	  allir	  eru	  virkir	   í	  að	  

móta.	   Þetta	   ferli	   er	  mikilvægt	   fyrir	   næsta	   þrep	   sem	   farið	   er	   í	   gegnum	   en	   það	   er	   stig	  

framsetningar	  hópsins	   (e.	  performing	   stage).	  Á	  því	   stigi	   finna	  hópmeðlimir	   yfirleitt	   vel	  

fyrir	  því	  að	  tilheyra	  hópnum	  (e.	  belongingness)	  og	  er	  máttur	  hópsins	  mikilvægur	   til	  að	  

geta	  tekist	  á	  við	  áframhaldandi	  vinnuferli	  (Gladding,	  2012).	  

	   Þegar	  valið	  er	  í	  hópa	  ber	  að	  huga	  að	  ýmsu	  og	  fer	  það	  eftir	  tilgangi	  og	  markmiðum	  

hópavinnunnar	   hvernig	   samsetning	   hópsins	   er	   hve	   ákjósanlegust.	   Oft	   getur	  

aldursskipting,	   sameiginleg	   vandamál	   og	   markmið	   skipt	   meginmáli	   í	   árangursríkri	  

hópavinnu	  (Farley	  o.fl.,	  2012;	  Gladding,	  2012).	  	  

	   	  Í	   Kvennasmiðju	   á	   sér	   stað	   hópavinna	   kvenna	   sem	   stefnir	   að	   sameiginlegu	  

markmiði.	   Konurnar	   eru	   flestar	   á	   líkum	   aldri,	   eru	   einstæðar	   mæður	   og	   eiga	   það	  

sammerkt	   að	   vera	   í	   bágri	   félagslegri	   stöðu.	   Hópavinna	   á	   þeim	   vettvangi	   getur	   verið	  

gríðarlega	  gott	  hjálpartæki	  og	  tækifæri	  til	  að	  efla	  nemendur	  Kvennasmiðjunnar	  áfram	  til	  

sjálfshjálpar	  og	  þar	  með	  haft	  mikið	  að	  segja	  um	  lífskjör	  þeirra	  og	  afkomu	  þegar	  til	  lengri	  

tíma	  er	  litið.	  

2.4.5 Félagsauður	  (e.	  social	  capital)	  

Undanfarið	  hefur	  sérstök	  athygli	  beinst	  að	  einu	  formi	  táknbundins	  auðs	  sem	  nefndur	  er	  

félagsauður	   (e.	   social	   capital)	   sem	   er	   eitt	   útbreiddasta	   hugtak	   félagsvísindanna	   í	   dag.	  

Félagsauður	  felur	  einkum	  í	  sér	  að	  hafa	  félagsleg	  sambönd	  og	  vera	  laginn	  við	  að	  nýta	  þau	  

og	  efla.	  Sigurganga	  hugtaksins	  um	  félagsauð	  er	  líklega	  til	  marks	  um	  að	  nú	  á	  tímum	  örra	  

breytinga	   stofnana	  og	   samfélagshátta	   séu	   félagsnet	   samfélagins	   líklega	  mikilvægari	  en	  

fyrr	  og	  að	  margir	  einstaklingar	  verða	  illa	  úti	  af	  því	  að	  þá	  skortir	  slíkt	  net.	  Fyrir	  tilverknað	  

nokkurra	  fræðimanna,	  eins	  og	  Putnams,	  hófst	  félagsauðshugtakið	  til	  vega	   í	   félagsfræði	  

einkum	  eftir	  árið	  2000.	  Til	  eru	  ýmsar	  skilgreiningar	  á	  hugtakinu	  en	  margir	  höfundar	  þess	  

segja	   það	   menningarlegt	   fyrirbæri,	   í	   félagsfræðilegum	   tilgangi,	   sem	   samanstendur	   af	  

gildum	   sem	   meðlimir	   félagshóps	   aðhyllast	   og	   normunum	   sem	   þeir	   fylgja	   (Gestur	  

Guðmundsson,	  2012;	  Sjöfn	  Vilhelmsdóttir	  og	  Gunnar	  Helgi	  Kristinsson,	  2010).	  Bandaríski	  

prófessorinn	   og	   helsti	   hvatamaður	   hugtaksins,	   Robert	   Putnam	   (2000),	   telur	   félagsauð	  

vera	   auðlind	   samfélaga	   sem	  ber	   að	   varðveita.	   Félagsauður	   byggir	   á	   trausti,	   gildum	  og	  

tengslaneti.	  Kenningar	  um	  félagsauð	  ganga	  út	  á	  að	  tengsl	  og	  samskipti	  í	  samfélaginu	  eru	  

mikilvæg	   sem	   þarf	   að	   byggja	   á	   trausti	   og	   gagnkvæmi.	   Putnam	   telur	   að	  menningarleg	  

skilgreining	   á	   félagsauði	   samfélaga	   séu	   samborgaralegar	   dyggðir	   (e.	   civic	   virtues).	  

Félagsauður	  er	  misjafn	  og	  fjölbreyttur	  eftir	  samfélögum	  og	  segir	  Putnam	  félagsauð	  vera	  

lykil	  að	  almennri	  velferð	  sem	  hefur	  áhrif	  á	  daglegt	  líf	  einstaklingsins	  í	  samfélaginu.	  	  

	   Betri	  saman	  (e.	  better	  together)	  er	  verkefni	  sem	  hófst	  í	  Bandaríkjunum	  árið	  1996,	  	  

að	   frumkvæði	   Putnam.	   Verkefninu	   var	   beint	   gegn	   því	   sem	   mætti	   kalla	   borgarlegt	  

sinnuleysi.	  Þátttakendur	   voru	   úr	   breiðum	   hópi	   sérfræðinga	   frá	   öllum	   landshlutum	  

Bandaríkjanna	  og	  voru	  þar	  á	  meðal	  embættismenn,	  trúarleiðtogar,	  fulltrúar	  stéttafélaga,	  

stjórnendur	  úr	  viðskiptalífinu	  og	  fræðimenn.	  Vinnuhóparnari	  sem	  stofnaðir	  voru	  hittu	  

st	   átta	   sinnum	   og	   var	   niðurstöðum	   skilað	   í	   skýrslu	   sem	   kallast	   Saguaro	   Seminar.	  

Verkefninu	  var	  skipt	  upp	   í	   fimm	  aðalflokka;	  atvinnumál,	  menntamál,	   trúmál,	   stjórnmál	  

og	   listir	   og	   menning.	   Markmið	   verkefnisins	   var	   að	   skoða	   félagslegan	   auð	   og	   hvernig	  

mætti	  þróa	  hagnýtar	  aðferðir	   til	   að	  bæta	  hann.	  Þar	   var	   sjónum	  beint	  að	  undirstöðum	  

þjóðfélagsins	  og	  hvernig	  ætti	  að	  fá	  ólíka	  hópa	  til	  að	  vera	  virkari	   í	  samfélaginu.	  Skýrslan	  

hvetur	  til	  þess	  að	  fyrirtæki	  hugi	  betur	  að	  fjölskyldum	  og	  félagslegum	  gildum	  starfsmanna	  

sinna	   ásamt	   sveigjanlegri	   vinnutíma.	   Mælt	   er	   með	   því	   að	   fyrirtæki	   búi	   til	   hvetjandi	  

umhverfi	  fyrir	  starfsfólkið	  sitt,	  hvetji	  það	  til	  þess	  að	  sinna	  samfélagsþjónustu	  ásamt	  því	  

að	   mæla	   á	   móti	   óuppgefinni	   atvinnu	   þar	   sem	   starfsmenn	   þiggja	   einnig	  

atvinnuleysisbætur.	   Enn	   fremur	   kemur	   fram	   að	   í	   skýrslunni	   er	  mælt	  með	   því	   að	   nám	  

verði	  skyldað	  í	  menntaskólum	  og	  að	  bekkir	  verði	  fámennir.	  Skýrslan	  lítur	  á	  listir	  sem	  tæki	  

til	   að	   yfirstíga	   menningarlegan	   mismun	   og	   hvetur	   til	   aukins	   fjármagns	   til	   lista	   og	  

menningar.	  Nafn	   skýrslunnar,	  Saguaro	   Seminar	   er	   fengið	   af	   kaktus	   sem	  vex	   í	   Sonoran	  

eyðimörkinni	   í	  Bandaríkjunum,	  en	  dýr	   leituðu	   í	  skugga	  kaktussins	  úti	   í	  eyðimörkinni	  og	  

þótti	   því	   táknrænt	   að	   velja	   þetta	   nafn.	   Rétt	   eins	   og	   félagslegur	   auður	   er	   vaxtartími	  

Saguaros	  hægur	  og	  erfiður,	  en	  hann	  lifir	  lengi	  (Putnam,	  2001).	  

2.5 Félagsráðgjöf	  

Í	  þessum	  kafla	  verður	  stuttlega	  fjallað	  um	  skilgreiningu	  á	  félagsráðgjöf	  og	  rýnt	  í	  hugtakið	  

heildarsýn	   sem	  hefur	   verið	  órjúfanlegur	  hluti	   fagsins,	   allt	   frá	   fornu	   fari	  og	   til	   dagsins	   í	  

dag.	   Ástæða	   þessarar	   umfjöllunar	   er	   sú	   að	   hún	   tengist	   hugmyndafræði	  

Kvennasmiðjunnar	   á	   þann	   hátt	   að	   allt	   frá	   upphafi	   félagsráðgjafarinnar	   var	   unnið	  með	  

einstaklinga	   	   í	   bágum	   félagslegum	  aðstæðum,	  bæði	   í	   hópavinnu	  þar	   sem	  átti	   sér	   stað	  

valdefling	   og	   í	   einstaklingsvinnu	   (e.	   casework)	   þar	   sem	   áhersla	   var	   lögð	   á	   hjálp	   til	  

sjálfshjálpar	   og	   heildarsýn	   höfð	   að	   leiðarljósi.	   Frumkvöðlarnir	   mættu	   skjólstæðingum	  

sínum	   þar	   sem	   þeir	   voru	   staddir	   (Farley	   o.fl.,	   2012).	   Inntak	   Kvennasmiðjunnar	   byggir	  

einmitt	  meðal	  annars	  á	  því	  að	  mæta	  konunum	  þar	  sem	  þær	  eru	  staddar	  hverju	  sinni	  og	  

efla	  þær	  til	  sjálfshjálpar.	  

	   Á	  vef	  Félagsráðgjafarfélags	  Íslands	  kemur	  fram	  að	  grundvöllur	  félagsráðgjafar	  sé	  

virðing	   fyrir	   manngildi	   og	   sérstöðu	   hvers	   einstaklings	   og	   trú	   á	   getu	   hans	   til	   að	   nýta	  

hæfileika	  sína	  til	  fullnustu.	  Markmið	  félagsráðgjafar	  er	  að	  vinna	  að	  lausn	  félagslegra	  og	  

persónulegra	  vandamála	  og	  sporna	  við	  félagslegu	  ranglæti	  (Félagsráðgjafafélag	  Íslands,	  

e.d.).	   Félagsráðgjöf	   hefur	   fræðilega	   og	   vísindalega	   nálgun	   er	   byggir	   á	   ýmsum	  

fræðigreinum,	   meðal	   annars	   félagsfræði,	   sálfræði	   og	   heimsspeki.	   Einkenni	  

félagsráðgjafar	   er	   að	   taka	   skipulega	   á	   aðstæðum	   í	   samvinnu	   við	   fólk	   til	   að	   ná	   settum	  

markmiðum.	   Félagsráðgjöf	   er	   faggrein	   sem	   mætir	   félagslegum	   breytingum,	   vanda	   í	  

mannlegum	  samskiptum	  og	  stuðlar	  að	  valdeflingu	  fólks	  til	  velferðar.	  Félagsráðgjöf	  hefur	  

kenningar	  um	  mannlega	  hegðun,	  félagsleg	  kerfi	  og	  víxláhrif	  einstaklings	  og	  umhverfis	  að	  

leiðarljósi	  (Doel,	  2012;	  Payne,	  2005;	  Thompson,	  2009).	  	  

	   Á	   heimasíðu	   alþjóðasamtaka	   félagsráðgjafa	   (e.	   National	   association	   of	   social	  

workers	   [NASW])	  kemur	   fram	  að	   félagsráðgjafar	  skuldbindi	   sig	   til	  þess	  að	  aðstoða	   fólk	  

sem	  glímir	  við	  félagsleg	  vandamál	  þar	  sem	  umhyggja	  og	  virðing	  er	  fyrir	  einstaklingnum	  

(National	  association	  of	  social	  workers	  [NASW],	  e.d.).	  

2.5.1 Heildarsýn	  og	  rannsóknir	  í	  félagsráðgjöf	  

Frá	  upphafi	  hefur	  sú	  viðleitni	  fylgt	  starfi	  félagsráðgjafa	  að	  nálgast	  viðfangsefni	  sín	  út	  frá	  

heildarsýn.	   Að	   baki	   hugmyndafræðinni	   býr	   sú	   sýn	   á	   manneskjuna	   að	   hver	   og	   einn	  

einstaklingur	   sé	   margbreytilegur	   og	   sérstakur.	   Skoða	   þarf	   aðstæður	   hans	   frá	   öllum	  

hliðum	   og	   í	   samhengi	   við	   umhverfi	   hvers	   og	   eins,	   fjölskyldu,	   vini	   og	   vinnufélaga	   og	  

raunar	  samfélagsins	   í	  heild	  sinni.	  Félagsráðgjafar	  þurfa	  að	  vera	   jafnvígir	  á	  margt	  þó	  að	  

augljós	  þörf	  sé	  fyrir	  aukna	  sérhæfingu	  og	  þekkingu	  á	  ákveðnum	  sviðum,	  sem	  gerir	  það	  

að	   verkum	  að	  hið	   almenna	  og	  hið	   sérhæfða	  þarf	   að	  haldast	   í	   hendur.	   Félagsráðgjafar	  

verða	  bæði	  að	  þekkja	  til	  samfélagsins	  og	  hvaða	  bjargir	  þar	  er	  að	  finna,	  en	  jafnframt	  að	  

þekkja	   kenningar	   um	  mannlega	   hegðun.	   Ennfremur	   þurfa	   félagsráðgjafar	   að	   skilja	   og	  

geta	  greint	  hvernig	  fólk	  og	  umhverfi	  hefur	  áhrif	  hvort	  á	  annað.	  Hvernig	  félagsráðgjöfin	  

setur	  heildarsýnina	   í	  brennidepil	  er	  sameignlegt	  félagsráðgjöf	  hvar	  sem	  er	   í	  heiminum,	  

en	   hvernig	   félagsráðgjafar	   vinna	   og	   við	   hvaða	   verkefni	   er	   háð	   menningarlegum,	  

sögulegum	   og	   samfélagslegum	   aðstæðum	   í	   hverju	   landi	   fyrir	   sig.	   Hugmyndafræði	  

félagsráðgjafa	  byggir	  á	  heildarsýn	  og	  kerfishugsun	  þar	  sem	  áhersla	  er	  á	   lífsálfélags-‐	  og	  

vistfræðilega	   nálgun.	   Þar	   er	   sérstök	   áhersla	   lögð	   á	   samskiptaþáttinn	   og	   tengslin	   milli	  

ólíkra	  kerfa	  (Lára	  Björnsdóttir,	  2006;	  Sigrún	  Júlíusdóttir,	  2006).	  	  

	   Rannsóknir	   í	   félagsráðgjöf	  hafa	   víðtæk	  áhrif	   á	   faglega	  vinnu	   innan	   fagsins.	  Þær	  

geta	  auðveldað	  félagsráðgjafanum	  að	  meta	  bjargir	  einstaklingsins	  í	  umhverfinu	  og	  hafa	  

niðurstöður	  rannsókna	  áhrif	  á	  þjónustu	  félagsráðgjafa	  gagnvart	  skjólstæðingum	  sínum.	  

Jafnframt	  geta	  þær	  sýnt	  fram	  á	  kostnað	  og	  ávinning	  þjónustu	  félagsráðgjafa	  og	  aukið	  við	  

fræðslubanka	   fagmannsins.	   Rannsóknir	   geta	   sýnt	   fram	   á	   mikilvægi	   lagasetningar	   og	  

samfélagsstefnu	   í	   því	   umhverfi	   sem	   félagsráðgjafinn	   og	   skjólstæðingurinn	   tilheyra	  

(NASW,	   2013).	   Rannsóknir	   innihalda	   safn	   af	   aðferðum	   og	   aðferðarfræðum	   sem	  

rannsakendur	   framkvæma	   á	   kerfisbundinn	   hátt	   til	   að	   búa	   til	   þekkingu	   sem	   byggir	   á	  

vísindalegum	  rökum	  og	  það	  felur	  í	  sér	  lærdóm	  um	  félagslegan	  heim.	  Rannsakandinn	  þarf	  

að	  beita	  rökrænni	  hugsun,	  fylgja	  ákveðnum	  reglum,	  læra	  að	  beita	  réttum	  og	  viðeigandi	  

aðferðum	  til	  að	  rannsaka	  ákveðin	  fyrirbæri	  og	  til	  að	  varpa	  fram	  viðeigandi	  spurningum.	  

Rannsóknir	  eru	  forsendur	  framfara	  (Neuman,	  2005).	  	  

3 Aðferð	  og	  framkvæmd	  rannsóknar	  
Í	   þessum	   kafla	   verður	   aðferð	   og	   framkvæmd	   rannsóknar	   gerð	   skil.	  

Rannsóknarspurningum	   er	   varpað	   fram	   og	   fjallað	   verður	   um	   rannsóknaraðferðir.	  

Umfjöllun	   verður	  um	  spurningalistann,	  þátttakendur,	   siðferði	   rannsóknar,	   framkvæmd	  

og	  úrvinnslu	  gagna.	  

3.1 Rannsóknarspurningar	  

Helsta	   markmið	   rannsóknarinnar	   var	   að	   kanna	   lífskjör	   kvenna	   er	   lokið	   hafa	   námi	   úr	  

Kvennasmiðjunni,	   á	  árunum	  2008-‐2012.	  Skoðað	  var	  hvort	  námið	  hefði	  gefið	  konunum	  

aukið	   tækifæri	   á	   vinnumarkaði	   og/eða	   hvort	   Kvennasmiðjan	   hefði	   hvatt	   þær	   til	   enn	  

frekara	   náms.	   Auk	   þess	   kannaði	   rannsakandi	   hvort	   námið,	   sem	   Kvennasmiðjan	   býður	  

upp	  á,	  hefði	  aukið	  sjálfstraust	  kvennanna	  og	  hvort	  það	  hefði	  bætt	  andlega	  líðan	  þeirra	  

þegar	   til	   lengri	   tíma	   væri	   litið.	   Til	   að	   afmarka	   efnið	   er	   einni	   aðalrannsóknarspurningu	  

varpað	   fram	   en	   undirrannsóknarspurningar	   voru	   notaðar	   til	   að	   styðja	  

aðalrannsóknarspurninguna.	   	  

Aðalrannsóknarspurningin:	  

	  	   Hver	  eru	  lífskjör	  eftir	  Kvennasmiðju?	  	  

Undirrannsóknarspurningar:	  

a) Hefur	  nám	  við	  Kvennasmiðju	  haft	  áhrif	  á	  andlega	  líðan	  og	  sjálfsmynd?	  

b) Hefur	  Kvennasmiðjan	  verið	  hvatning	  til	  frekara	  náms	  eða	  aukið	  möguleika	  á	  	  

vinnumarkaði?	  

3.2 Rannsóknaraðferð	  

Helstu	   rannsóknaraðferðir	   sem	   notaðar	   eru	   í	   rannsóknum	   eru	   megindlegar	  

rannsóknaraðferðir	   (e.	   quantitative	   methods)	   og	   eigindlegar	   rannsóknaraðferðir	   (e.	  

qualitative	  methods)	   en	  einnig	  er	  þessum	   tveimur	  aðferðum	  stundum	  blandað	   saman	  

(e.	  mixed	  methods).	  Þrátt	   fyrir	  að	  aðferðirnar	  deili	  grundvallaratriðum	  vísinda	  eru	  þær	  

ólíkar	   á	  marga	   vegu	   en	   hvor	   aðferðin	   hefur	   sína	   styrkleika	   og	   takmarkanir	   (Creswell,	  

2009;	  Neuman,	  2005).	  	  

	   Megindlegri	   rannsóknaraðferð	  var	  beitt	   í	  þessari	   rannsókn	  en	  aðferðin	  byggir	  á	  

afleiðslu	   þar	   sem	   áhersla	   er	   lögð	   á	   að	   lýsa	   eingöngu	   ákveðnu	   fyrirbæri.	   Megindleg	  

aðferð	   er	   notuð	   til	   að	   gera	   nákvæma	   mælingu	   á	   mismunandi	   breytum	   og	   til	   að	   sjá	  

mögulegt	  samband	  þeirra	  á	  milli.	  Í	  stuttu	  máli	  má	  segja	  að	  megindleg	  aðferð	  sé	  mæling	  

á	   hlutlægum	   staðreyndum	   þar	   sem	   einblínt	   er	   á	   breytur	   og	   er	   áreiðanleiki	   lykilatriði.	  

Kenningar	   og	   gögn	   eru	   aðskilin,	   greiningin	   er	   tölfræðileg	   og	   rannsakandinn	   hlutlaus	  

(Creswell,	   2009;	   Neuman,	   2005).	  Megindleg	   aðferðarfræði	   byggir	   þannig	   á	   tölulegum	  

upplýsingum	  sem	  hægt	  er	  að	  mæla	  og	  telja,	  ólíkt	  eigindlegri	  aðferðarfræði	  sem	  leggur	  

áherslu	   á	   túlkun	   einstaklingsins	   á	   tilteknu	   fyrirbæri.	   Megindleg	   aðferð	   byggir	   á	  

staðreyndahyggju,	  mælingum	  og	  hörðum	  gögnum.	  Markmiðið	  getur	  til	  dæmis	  verið	  að	  

prófa	   kenningar,	   gera	   forspá	   ,	   tölfræðilega	   lýsingu	   eða	   sýna	   tengsl	   á	   milli	   breyta	  

(Sigurlína	  Davíðsdóttir,	  2003).	   Í	  rannsóknum	  sem	  byggja	  á	  megindlegri	  aðferðafræði	  er	  

unnið	  með	  breytur	  (e.	  variables)	  en	  breytur	  eru	  hvert	  það	  fyrirbæri	  sem	  er	  rannsakað	  og	  

er	  breytilegt	  milli	   einstaklinga	  eða	   fyrirbæra.	   Lýsandi	   tölfræði	   (e.	  descriptive	   statistics)	  

verður,	  meðal	  annars,	  notuð	  við	  úrvinnslu	  gagnanna	  en	  fyrsta	  skrefið	  í	  úrvinnslu	  gagna	  

er	  einföld	  lýsing	  á	  niðurstöðum.	  Með	  lýsandi	  tölfræði	  sést	  hvað	  er	  dæmigert	  fyrir	  gögnin	  

og	  hversu	  miklu	  munar	  á	  einstaklingum	  í	  hópnum.	  Í	  slíkum	  rannsóknum	  er	  tilgangurinn	  

að	   „mála	  mynd“	   af	   ákveðnum	   aðstæðum,	   félagslegu	   umhverfi	   eða	   samböndum	  með	  

notkun	  orða	  eða	  talna	  (Amalía	  Björnsdóttir,	  2003;	  Neuman,	  2005).	  

3.3 Spurningalistinn	  

Í	   rannsókninni,	   er	   falast	   eftir	   einstaklingsskoðunum,	   um	   afdrif	   eftir	   nám	   og	   í	  

gagnaöfluninni	   var	   notast	   við	   spurningalistakönnun.	   Spurningalistar	   henta	   vel	   í	  

rannsóknum	   þar	   sem	   einstaklingsmiðaðar	   skoðanir	   eru	   í	   brennidepli.	   Í	   megindlegum	  

rannsóknum	  spyr	   rannsakandinn	  kerfisbundið	   stóran	  hóp	   fólks	   sömu	   spurninganna	  og	  

skráir	   niður	   svör	   þeirra.	   Í	   spurnarkönnunum	   eru	   yfirleitt	   notaðir	   spurningalistar	   eða	  

formleg	  viðtöl	   til	   að	   safna	  upplýsingum	  um	  bakgrunn,	  hegðun	  og	   skoðanir	  hjá	   stórum	  

hópi	   fólks	   og	   er	   spurt	   fjölda	   spurninga	   á	   stuttum	   tíma.	   Gögnin	   eru	   dregin	   saman	   og	  

túlkuð	  með	  gröfum,	  línuritum	  eða	  töflum	  og	  útskýrð	  með	  tölfræði	  (Neuman,	  2005).	  

	   Spurningalistinn	  fyrir	  þessa	  rannsókn	  var	  hannaður	  í	  júní	  2013	  og	  var	  forprófaður	  

á	   sjálfboðaliða	   til	   að	   tímamæla	   svörun.	   Við	   samsetningu	   spurningalistans	   var	   lögð	  

áhersla	   á	   að	   hafa	   spurningarnar	   einfaldar,	   aðgengilegar	   og	   skýrar.	   Spurningalistinn	  

samanstendur	   af	   40	   spurningum,	   10	   innihalda	   bakgrunnsspurningar,	   10	   innihalda	  

möguleg	   áhyggjuefni	   þar	   sem	   svarmöguleikinn	   er	   já/nei	   og	   20	   innihalda	   staðhæfingar	  

með	  svarmöguleika	  á	  raðkvarða	  er	  kallast	  Likert	  kvarði;	  mjög	  sammála,	  frekar	  sammála,	  

hvorki	   né,	   frekar	   ósammála	   og	   mjög	   ósammála.	   Í	   lok	   spurningalistans	   var	   ein	   opin	  

spurning	  og	  þar	  gafst	  þátttakendum	  tækifæri	  til	  þess	  að	  koma	  eigin	  ábendingum	  að,	  er	  

tengdust	  Kvennasmiðjunni	  og	  veru	  þeirra	  þar.	   	  

	   Ástæða	  þess	  að	  valin	  var	  símakönnun	  fram	  yfir	  til	  dæmis	  póstkönnun	  var	  einkum	  

sú	  að	  auka	  möguleikann	  á	  enn	  frekari	  svörun.	  Einstaklingar	  hafa	  frekari	   tilhneigingu	  til	  

að	   hunsa	   fremur	   póstkannanir	   en	   símakannanir.	   Í	   símakönnun	   er	   jafnframt	   hægt	   að	  

útskýra	  samstundis	  ef	  eitthvað	  er	  óljóst	  og	  þar	  með	  hægt	  að	  koma	  í	  veg	  fyrir	  misskilning	  

(Neuman,	  2005).	  	  

3.4 Þátttakendur	  

Þýðið	  í	  rannsókninni	  voru	  76	  konur	  er	  luku	  námi	  úr	  Kvennasmiðju	  á	  árunum	  2008-‐2012.	  

Ekki	  var	  tekið	  úrtak	  úr	  þýðinu	  sökum	  þess	  hversu	  fámennur	  hópurinn	  var.	  	  

	   Alls	  tóku	  58	  konur	  þátt	  í	  rannsókninni,	  fimm	  höfðu	  flust	  erlendis,	  fjórar	  höfnuðu	  

þátttöku	  og	  ekki	  náðist	  í	  níu	  konur.	  

3.5 Siðferði	  rannsóknar	  

Ef	  rannsókn	  á	  að	  standa	  undir	  nafni	  þarf	  hún	  að	  uppfylla	  siðferðilegar	  kröfur	  ekki	  síður	  

en	  aðferðafræðilegar.	  Siðfræðin	  leitast	  við	  að	  byggja	  svör	  sín	  á	  traustum	  rökum	  og	  má	  

túlka	  siðfræðileg	  rök	  sem	  vísanir	  í	  siðareglur,	  boð	  og	  bönn.	  Virðing,	  skaðleysi,	  velgjörðir	  

og	   réttlæti	   liggja	   til	   grundvallar	   þeim	   siðareglum	   sem	   gilda	   um	   vísindarannsóknir	  

(Sigurður	  Kristinsson,	  2003).	  

	   Þátttakendur	   í	   rannsóknum	   þurfa	   að	   vera	   upplýstir	   um	   rannsóknina	   og	   er	   því	  

ekki	  einungis	  samþykki	  til	  þátttöku	  nægjanlegt.	  Þátttaka	  má	  aldrei	  vera	  þvinguð	  heldur	  

þarf	  ákvörðun	  um	  að	   taka	  þátt	   í	   rannsókn	  að	  vera	  á	  valdi	  þátttakenda.	  Ef	  þátttakandi	  

rannsóknar	  vill	  af	  einhverjum	  ástæðum	  hætta	  þátttöku	  eftir	  að	  rannsókn	  er	  hafin	  hefur	  

hann	  fullt	   leyfi	   til	  þess	  (Neuman,	  2005;	  Sigurður	  Kristinsson,	  2003).	  Siðferðilegir	  þættir	  

rannsóknarvinnu	   innihalda	   fjórar	   helstu	   reglur	   siðfræðinnar	   sem	   eru	   sjálfræðisreglan	  

sem	  krefst	  óþvingaðs	  og	  upplýsts	  samþykkis	  þátttakenda,	  skaðleysisreglan	  sem	  vísar	  í	  að	  

ekki	  megi	  valda	  þátttakendum	  skaða	  með	  rannsókninni,	  velgjörðarreglan	  sem	  vísar	  í	  að	  

rannsóknin	  sé	  til	  hagsbóta	  og	  að	   lokum	  réttlætisreglan	  sem	  byggir	  á	  því	  að	  hópar	  sem	  

eru	   veikir	   fyrir	   skulu	   vera	   verndaðir	   fyrir	   áhættu	   og	   að	   sanngirni	   sé	   gætt	   (Sigurður	  

Kristinsson,	  2003).	  

	   Velferðarsvið	  Reykjavíkurborgar	  og	  rannsakandi	  gerðu	  vinnslusamning	  sín	  á	  milli.	  

Lagagrundvöllur	   þess	   samnings	   eru	   Lög	   um	   persónuvernd	   nr.	   77/2000	   og	   samkvæmt	  

13.gr	   laganna	   er	   rannsakanda	   einungis	   heimilt	   að	   starfa	   samkvæmt	   fyrirmælum	  

ábyrgðaraðila	   á	   persónuupplýsingum	   um	   þátttakendur	   í	   Kvennasmiðjunni	   sem	   er	  

Velferðarsvið	  Reykjavíkurborgar.	  

3.6 Framkvæmd	  

Umsókn	  um	   leyfi	   fyrir	   rannsókninni	  var	  send	  til	  Persónuverndar	  sumarið	  2013.	  Gerður	  

var,	   eins	   og	   áður	   hefur	   komið	   fram,	   vinnslusamningur	   á	   milli	   rannsakanda	   og	  

Velferðarsviðs	   Reykjavíkurborgar	   í	   kjölfarið.	   Leyfi	   Persónuverndar	   var	   háð	   þeim	  

annmörkum	  að	  ekki	  fékkst	  afhentur	  nafnalisti	  yfir	  þátttakendur	  Kvennasmiðjunnar	  fyrir	  

árin	   2008-‐2012	   fyrir	   kynningarbréfin.	   Kynningarbréfin	   sem	   rannsakandi	   hafði	   útbúið	  

fóru	  í	  lokuðum	  umslögum	  á	  Velferðarsvið	  Reykjavíkurborgar	  sem	  prentaði	  út	  nafnalista	  

og	   sá	   um	   að	   senda	   bréfin	   til	   þeirra	   kvenna	   sem	   luku	   námi	   frá	   Kvennasmiðjunni	   á	  

umræddu	   tímabili.	   Persónuvernd	   setti	   einnig	   það	   skilyrði	   að	   rannsóknin	   yrði	  

framkvæmd	  í	  húsakynnum	  Velferðarsviðs	  og	  að	  engin	  rannsóknargögn	  sem	  rannsakandi	  

fengi	  frá	  þeim	  færi	  út	  úr	  húsi.	  Tímarammi	  var	  á	  leyfinu	  og	  krafa	  um	  að	  gögnum	  yrði	  eytt	  

strax	  að	  rannsókn	  lokinni.	  

	   	  Þátttakendur	   fengu	   sent	   kynningarbréf	   um	   rannsóknina	   þar	   sem	   fram	   kom	  

meðal	   annars	   tilgangur	   hennar	   og	   markmið	   (sjá	   Viðauka	   A).	   Þýðinu	   var	   gert	   ljóst	   að	  

hægt	   væri	   að	   hafa	   samband	   við	   Erlu	   Björg	   Sigurðardóttur	   á	   Velferðarsviði	  

Reykjavíkurborgar	  og	  hafna	  þátttöku,	  ef	  ekki	  væri	  vilji	  fyrir	  hendi	  til	  þess	  að	  taka	  þátt	   í	  

rannsókninni.	   Þátttakendur	   voru	   einnig	   upplýstir	   um	   það	   að	   innan	   tveggja	   vikna	   yrði	  

hringt	   í	   þá	   sem	  ekki	   höfðu	  hafnað	  þátttöku	  og	   spurningalistinn	   (sjá	  Viðauka	  B)	   lagður	  

fyrir	  símleiðis.	  

	  	   Rannsóknin	  var,	  eins	  og	  áður	  hefur	  komið	  fram,	  símarannsókn	  þar	  sem	  hringt	  var	  

í	   þátttakendur.	   Gagnaöflunin	   fór	   fram	   á	   tímabilinu	   18.	   október	   til	   25.	   október,	   2013.	  

Hvert	  símtal	  tók	  um	  8-‐15	  mínútur.	  

Söfnun	  gagna	  fór	  fram	  í	  gegnum	  Excel	  töflureikni	  í	  gagnaöfluninni	  til	  að	  halda	  utan	  um	  

efnið	   sem	   síðan	   var	   fært	   yfir	   í	   SPSS	   forritið	   (e.	   statistical	   packages	   for	   the	   social	  

sciences).	   Framsetning	   er	   í	   formi	   taflna,	   súlurita	   og	   skífurita	   þar	   sem	   fylgir	   texti	   um	  

innihald	  og	  nánari	  útskýringar	  af	  myndefni.	  	  

	   Í	  rannsóknarhugmyndafræði	  félagsráðgjafar	  má	  greina	  rannsóknarferlið	  í	  nokkur	  

stig.	   Rannsóknarefniviðurinn	   verður	   til	   í	   starfi	   með	   skjólstæðingum	   velferðarkerfisins.	  

Fagfólk	   heldur	   efniviðnum	   til	   haga	   með	   skráningu	   sinni	   og	   athugunum,	   miðlar	   henni	  

áfram	   og	   skilgreinir	   þannig	   að	   hún	   fái	   hljómgrunn	   stjórnvalda	   og	   stefnumótenda.	  

Afraksturinn	   með	   túlkun	   á	   niðurstöðum	   er	   skilað	   markvisst	   aftur	   til	   vettvangs	   með	  

aðgengilegri	   og	   skipulegri	   skráningu	   og	   kynningum.	   Vettvangur	   þeirra	   eru	   faglegar	  

ráðstefnur	  og	  málþing,	  tímarit,	  skýrslur	  og	  að	  lokum	  er	  meginþáttum	  niðurstaðna	  beint	  í	  

farveg	   til	   félagslegra	  úrbóta	   í	   þágu	   skjólstæðinga	  og	  hagsmunahópa	   sem	  málið	   varðar	  

(Sigrún	  Júlíusdóttir,	  Gísli	  Árni	  Eggertsson	  og	  Guðrún	  Reykdal,	  2004).	  

4 Niðurstöður	  
Í	   þessum	  kafla	   er	  niðurstöðum	   rannsóknarinnar	   skipt	  niður	   í	   fjóra	  undirkafla.	   Sá	   fyrsti	  

gerir	   grein	   fyrir	   grunnupplýsingum	  um	  þátttakendur.	   Í	   öðrum	   kafla	   er	   gerð	   grein	   fyrir	  

mögulegum	  áhyggjuefnum	  þátttakenda,	  þar	  sem	  svarmöguleikarnir	  voru	  já/nei.	  Í	  þriðja	  

kaflanum	   eru	   staðhæfingar	   með	   svarmöguleikum	   af	   raðkvarða	   sem	   snúa	   beint	   eða	  

óbeint	  að	  þátttakendum	  Kvennasmiðjunnar	  og	  auknum	  lífskjörum.	  Í	  fjórða	  kaflanum	  er	  

gerð	  grein	  fyrir	  niðurstöðum	  úr	  opnu	  spurningunni	  og	  farið	  yfir	  helstu	  ábendingar	  sem	  

komu	  frá	  þátttakendum	  og	  þeim	  skipt	  upp	  í	  fimm	  megin	  þemu.	  

	   Þýðið	   í	   rannsókninni	   var	   76	   konur	   sem	   höfðu	   lokið	   námi	   úr	   Kvennasmiðju	   á	  

árunum	   2008-‐2012.	   Alls	   tóku	   58	   konur	   þátt	   í	   rannsókninni	   eins	   og	   áður	   hefur	   komið	  

fram	  og	  svarhlutfall	  var	  rúm	  76%.	  	  

4.1 Grunnupplýsingar	  

Í	   upphafi	   þessa	   kafla	   er	   brottfall	   á	   nemendum	   Kvennasmiðjunnar	   á	   tímabilinu	   2008-‐

2012	   skoðað	   en	   að	   því	   loknu	   koma	   grunnupplýsingar	   um	   þátttakendur.	   Aldur	  

þátttakenda	  er	  sýndur	  og	  fundinn	  er	  meðalaldur.	  Skoðuð	  er	  hjúskaparstaða	  þátttakenda	  

og	  sett	  upp	  sem	  tvær	  breytur,	  annars	  vegar	  einhleypir	  þátttakendur	  og	  hins	  vegar	  þeir	  

sem	  eru	  giftir/í	   sambúð/í	   sambandi.	   Kannað	  var	  hversu	  mörg	  börn	  þátttakendur	  eiga,	  

búseta	   skoðuð	   ásamt	   menntunarstaða	   þeirra.	   Að	   lokum	   eru	   upplýsingar	   um	   áfengis	  

og/eða	  fíkniefnavanda.	  

	  	  	  Tafla	  1.	  Brottfall	  (Velferðarsvið	  Reykjavíkurborgar,	  2013)	  

Ár	   2008	   2009	   2010	   2011	   2012	   Meðaltal	  

Brottfall	   23%	   24%	   25%	   31%	   11%	   22%	  

	  

Þegar	  brottfall	  nemenda	  er	  skoðað	  í	  töflu	  1	  yfir	  tímabilið	  2008-‐2012	  kemur	  í	  ljós	  brottfall	  

var	   mest	   árið	   2011,	   eða	   31%,	   en	   minnst	   árið	   2012,	   eða	   11%.	   Brottfall	   mælist	   að	  

meðaltali	   22%	   yfir	   árin.	   Tölur	   þessar	   voru	   teknar	   saman	   af	   Velferðarsviði	  

Reykjavíkurborgar	  fyrir	  rannsakanda,	  til	  að	  meta	  brottfallið	  sem	  hefur	  verið	  á	  því	  tímabili	  

sem	  rannsóknin	  nær	  yfir.	  

Tafla	  2.	  Aldursdreifing	  þátttakenda	  

	   Fjöldi	   Yngst	   Elst	   Meðalaldur	   Staðalfrávik	  

Svörun	   58	   24	  ára	   52	  ára	   35	  ára	   6	  ár	  

	  

Tafla	  2	  sýnir	  aldursdreifingu	  þátttakenda.	  Yngsti	  þátttakandinn	  var	  24	  ára	  og	  sá	  elsti	  52	  

ára.	  Meðalaldur	  þátttakenda	  reiknast	  tæp	  35	  ár.	  Staðalfrávikið	  er	  tæp	  6	  ár	  en	  það	  segir	  

til	   um	   hvað	   þátttakendur	   víkja	   að	   meðaltali	   langt	   frá	   meðaltalinu.	   Við	   frekari	  

tölfræðilega	   úrvinnslu	   er	   aldursbreytan	   þríflokkuð;	   konur	   undir	   þrítugu,	   konur	   á	  

fertugsaldri	  og	  konur	  komnar	  yfir	  fertugt.	  	  

	  

	   	  

	  	  Mynd	  1.	  Aldur	  þátttakenda	  

Á	   mynd	   1	   má	   sjá	   aldursbreytuna	   þríflokkaða,	   þar	   sést	   að	   flestir	   þátttakendur	  

rannsóknarinnar	  eru	  á	  aldursbilinu	  30-‐39	  ára	  eða	  rúm	  70%.	  Einungis	  12,1%	  þátttakenda	  

eru	  29	  ára	  og	  yngri	  og	  17,2%	  þátttakenda	  eru	  40	  ára	  og	  eldri.	  

Mynd	  2.	  Hjúskaparstaða	  þátttakenda	  

Mynd	   2	   sýnir	   að	   yfirgnæfandi	   meirihluti	   þátttakenda	   er	   einhleypur	   eða	   tæp	   76%.	  

Þátttakendur	  sem	  eru	  giftir,	  í	  sambúð	  eða	  í	  sambandi	  eru	  settir	  saman	  í	  eina	  breytu	  og	  

eru	  rúm	  24%	  af	  heildinni.	  

	  

	  

Mynd	  3.	  Barneignir	  þátttakenda	  

Flestir	  þátttakenda,	  tæp	  38%,	  eiga	  tvö	  börn.	  Tæp	  26%	  þátttakenda	  eiga	  þrjú	  börn,	  19%	  

eiga	  eitt	  barn	  og	  þátttakendur	  sem	  eiga	  fjögur	  börn	  eða	  fleiri	  eru	  rúm	  17	  %.	  	  

Mynd	  4.	  Búseta	  þátttakenda	  

Í	   ljós	   kom	   þegar	   spurt	   var	   um	   búsetu	   að	   tæpur	   helmingur	   þátttakenda	   býr	   í	   íbúð	   á	  

vegum	  félagsbústaða,	  eins	  og	  sjá	  má	  á	  mynd	  4.	  Í	  leiguhúsnæði	  á	  almennum	  markaði	  búa	  

tæp	   30%.	   Í	   eigin	   húsnæði	   eru	   um	   17%	   og	   hjá	   ættingjum	   eða	   í	   foreldrahúsum	   búa	  

samtals	  um	  5%.	  

	   	  

Mynd	  5.	  Menntunarstig	  þátttakenda	  

Mynd	  5	  sýnir	  dreifingu	  á	  menntunarstigi	  þátttakenda	  með	  fjórum	  breytum	  sem	  eru;	  þeir	  

sem	   hafa	   einungis	   lokið	   grunnskólaprófi,	   þeir	   sem	   lokið	   hafa	   einhverjum	   önnum	   í	  

framhaldsskóla,	   þeir	   sem	   lokið	   hafa	   iðnnámi	   og	   þeir	   sem	   lokið	   hafa	   stúdentsprófi.	  

Þátttakendur	   sem	   eru	   einungis	   með	   grunnskólapróf	   eru	   um	   43%	   og	   þeir	   sem	   höfðu	  

tekið	   einhverjar	   annir	   í	   framhaldsskóla	   eru	   tæp	  35%.	   Iðnnámi	   höfðu	   tæp	  9%	   lokið	   og	  

tæp	  14%	  þátttakenda	  höfðu	  lokið	  stúdentsprófi.	  Í	  ljós	  kom	  að	  enginn	  þátttakandi	  hafði	  

lokið	  háskólanámi.	  

	  

Mynd	  6.	  Hvenær	  lauk	  þátttakandi	  námi	  frá	  Kvennasmiðjunni?	  

Af	  þátttakendunum	  luku	  flestir	  námi	  frá	  Kvennasmiðju	  árið	  2012	  eða	  26%	  og	  árið	  2008	  

luku	  25%	  námi.	  Fæstir	   luku	  námi	  árið	  2011	  eða	  11	  %.	  Árið	  2009	  luku	  21%	  þátttakenda	  

rannsóknarinnar	  námi	  og	  18%	  luku	  námi	  árið	  2010.	  

	  

	  

Mynd	  7.	  Staða	  þátttakenda	  í	  dag	  

Í	  dag	  eru	  36%	  þátttakenda	  öryrkjar,	  21%	  er	  í	  námi	  og	  16%	  í	  vinnu.	  Þátttakendur	  sem	  eru	  

atvinnulausir	  mælast	  12%	  og	  10%	  eru	  með	  fjárhagsaðstoð.	  

	  	  	  	  	  Tafla	  3.	  Hefur	  þú	  glímt	  við	  áfengis-‐	  og/eða	  fíkniefnavanda?	  

Hefur	  þú	  glímt	  við	  áfengis	  og/eða	  fíkniefnavanda	   %	  

Já	  og	  er	  edrú	  í	  dag	   34%	  

Já	  og	  er	  ekki	  edrú	  í	  dag	   6%	  

Nei	   60%	  

	  

Eins	  og	  sést	  í	  töflu	  3	  þá	  hafa	  40%	  þátttakendur	  glímt	  við	  áfengis	  og/eða	  fíkniefnavanda,	  

en	  af	  þeim	  segjast	  34%	  vera	  edrú	   í	  dag	  en	  6%	  enn	  í	  neyslu.	  Þátttakendur	  sem	  sögðust	  

ekki	  hafa	  glímt	  við	  áfengis	  og/eða	  fíkniefnavanda	  voru	  60%.	  

4.2 Áhyggjuefni	  þátttakenda	  

Þátttakendur	   voru	   spurðir	   út	   í	   þá	   þætti	   sem	   þeir	   hefðu	   mögulegar	   áhyggjur	   af.	  

Svarmöguleikarnir	  voru	  já/nei	  og	  talin	  voru	  upp	  10	  atriði	  sem	  þátttakendur	  áttu	  að	  svara	  

um	  hvort	  þeir	  hefðu	  áhyggjur	  af	  eða	  ekki.	  	  

	  

Mynd	  8.	  Helstu	  áhyggjuefni	  þátttakenda	  

Mynd	  8	   sýnir	   að	   fjármál	   er	   helsta	   áhyggjuefni	   þátttakenda,	   en	   tæp	  90%	   sögðust	   hafa	  

áhyggjur	  af	  fjármálum.	  Rétt	  um	  helmingur	  hafði	  áhyggjur	  af	  líkamlegum	  þáttum,	  en	  með	  

líkamlegum	   þáttum	   var	   átt	   við	   líkamlegt	   heilsufar	   og	   líkamlega	   kvilla.	   Tæp	   45%	  

þátttakenda	   höfðu	   áhyggjur	   af	   fjölskyldumálum	   en	   þar	   var	   átt	   við	   vandamál	   innan	  

nærfjörskyldunnar	   sem	   og	   stórfjölskyldunnar.	   Tæp	   35%	   höfðu	   áhyggjur	   af	  

húsnæðismálum.	   Að	   auki	   höfðu	   um	   80%	   áhyggjur	   af	   tekjum,	   15%	   áhyggjur	   af	  

barnaverndarmálum	  og	  9%	  höfðu	  áhyggjur	  af	  hegðun	  sem	  kom	  fram	  í	  neyslu.	  Áhyggjur	  

af	   skilnaði/sambúðarslitum	   höfðu	   einungis	   5%.	   Rúmlega	   helmingur	   hafði	   áhyggjur	   af	  

svefnvenjum	  sínum	  og	  34%	  höfðu	  áhyggjur	  af	  matarvenjum.	  

4.3 Staðhæfingar	  um	  Lífskjör	  

Í	  þessum	  hluta	  rannsóknarinnar	  var	  staðhæfingum	  varpað	  fram	  og	  höfðu	  þátttakendur	  

svarmöguleika	  á	   raðkvarða	  sem	  var;	  Mjög	  sammála,	   frekar	  sammála,	  hvorki	  né,	   frekar	  

ósammála	  og	  mjög	  ósammála.	  Um	  var	  að	  ræða	  20	  staðhæfingar	  sem	  tengjast	  lífskjörum	  

og	  Kvennasmiðjunni.	  

	  

Mynd	  9.	  Námið	  í	  Kvennasmiðjunni	  bætti	  lífskjör	  mín	  

Yfir	  80%	  þátttakenda	  voru	  sammála	  um	  að	  námið	  í	  Kvennasmiðjunni	  hefði	  bætt	  lífskjör	  

þeirra,	  eins	  og	  sjá	  má	  á	  mynd	  9.	  Tæpur	  helmingur	  var	  því	  mjög	  sammála	  og	  36%	  frekar	  

sammála.	  Um	  10%	  voru	  því	  frekar	  eða	  mjög	  ósammála	  og	  tæp	  9%	  þátttakenda	  svöruðu	  

því	  hvorki	  né.	  

Mynd	  10.	  Félagsleg	  staða	  batnaði	  eftir	  námið	  í	  Kvennasmiðjunni	  

Þegar	  staðhæfingunni	  um	  að	  félagsleg	  staða	  hefði	  batnað	  eftir	  námið	  í	  Kvennasmiðjunni	  

sögðust	  yfir	  65%	  þátttakenda	  vera	  því	  mjög	  eða	  frekar	  sammála,	  eins	  og	  sjá	  má	  á	  mynd	  

10,	  en	  rúmlega	  13%	  voru	  því	  frekar	  eða	  mjög	  ósammála.	  19%	  þátttakenda	  svöruðu	  því	  

hvorki	  né.	  	  

	  

Mynd	  11.	  Sambúðar-‐	  og	  félagsleg	  staða	  batnaði	  eftir	  námið	  í	  Kvennasmiðjunni	  

Á	  mynd	  11	  má	   sjá	   að	   þeir	   þátttakendur	   sem	  eru	   giftir	   eða	   í	   sambúð/í	   sambandi	   telja	  

frekar	   að	   félagsleg	   staða	   sín	   hafi	   batnað	   eftir	   námið	   í	   Kvennasmiðjunni,	   en	   þó	   er	  

munurinn	  ekki	  afgerandi	  eða	  um	  8%.	  	  

Mynd	  12.	  Námið	  í	  Kvennasmiðjunni	  hafði	  jákvæð	  áhrif	  á	  andlega	  vellíðan	  mína	  

Þegar	  staðhæfingunni	  um	  að	  námið	  í	  Kvennasmiðjunni	  hefði	  haft	  jákvæð	  áhrif	  á	  andlega	  

vellíðan	  þátttakenda	   (sjá	  mynd	  12)	   voru	   tæp	  84%	  mjög	  eða	   frekar	   sammála	  henni	   en	  

einungis	  12%	  voru	  frekar	  eða	  mjög	  ósammála	  og	  um	  3%	  svöruðu	  hvorki	  né.	  

	   	  

Mynd	  13.	  Námið	  í	  Kvennasmiðjunni	  hafði	  jákvæð	  áhrif	  á	  sjálfsmynd	  mína	  

Yfir	  80%	  þátttakenda	  voru	  mjög	  eða	  frekar	  sammála	  um	  að	  námið	  í	  Kvennasmiðju	  hefði	  

haft	   jákvæð	  áhrif	  á	  sjálfsmynd	  þeirra,	  eins	  og	  sjá	  má	  á	  mynd	  13.	  Rúm	  13%	  voru	  frekar	  

eða	  mjög	  ósammála	  staðhæfingunni	  og	  rúm	  5%	  völdu	  svarmöguleikann	  hvorki	  né.	  

Mynd	  14.	  Fíkn	  og	  hvort	  Kvennasmiðjan	  hafði	  haft	  jákvæði	  áhrif	  á	  sjálfsmynd	  

Þegar	  skoðuð	  eru	  tengsl	   fíknar	  við	   jákvæð	  áhrif	  á	  sjálfsmynd	  eftir	  Kvennasmiðjuna	  (sjá	  

mynd	  14)	  kom	   í	   ljós	  að	  meira	  en	  90%	  þátttakenda,	  sem	  hafa	  þurft	  að	   leita	  sér	  hjálpar	  

varðandi	  áfengis	  og/eða	  fíkniefnavanda,	  töldu	  að	  Kvennasmiðjan	  hefði	  haft	  jákvæð	  áhrif	  

á	  sjálfsmynd	  þeirra	  og	  eru	  því	  frekar	  eða	  mjög	  sammála.	  Einungis	  4%	  voru	  því	  frekar	  eða	  

mjög	  ósammála	  og	  4%	  svöruðu	  hvorki	  né.	  Þátttakendur	  sem	  hafa	  hins	  vegar	  ekki	  þurft	  

að	   leita	   sér	  hjálpar	   varðandi	   áfengis	  og/eða	   fíkniefnavanda	  voru	   í	   rúmlega	  70%	   tilvika	  

sammála	  um	  að	  Kvennasmiðjan	  hefði	  haft	  jákvæð	  áhrif	  á	  sjálfsmynd	  þeirra.	  Töluverður	  

munur	   er	   á	  milli	   þessara	   hópa	   en	   19%	   fleiri	   sem	   höfðu	   þurft	   að	   leita	   sér	   hjálpar	   við	  

áfengis	  og/eða	  fíkniefnavanda	  töldu	  að	  námið	  í	  Kvennasmiðjunni	  hefði	  haft	  jákvæð	  áhrif	  

á	  sjálfsmynd	  þeirra.	  

Mynd	  15.	  Kvennasmiðjan	  hefur	  aukið	  tækifæri	  mín	  til	  náms	  og	  starfs	  

Mynd	   15	   sýnir	   að	   yfir	   80%	   þátttakenda	   voru	   mjög	   eða	   frekar	   sammála	   því	   að	  

Kvennasmiðjan	  hefði	  aukið	  tækifæri	  þeirra	  til	  frekara	  náms	  og	  tæp	  60%	  voru	  mjög	  eða	  

frekar	  sammála	  því	  að	  Kvennasmiðjan	  hefði	  aukið	  tækifæri	  þeirra	  á	  vinnumarkaði.	  Nær	  

30%	   	   þátttakenda	   svöruðu	  með	   hvorki	   né	   við	   staðhæfingunni	   að	   Kvennasmiðjan	   hafi	  

aukið	  tækifæri	  á	  vinnumarkaði	  og	  tæp	  9%	  voru	  því	  mjög	  ósammála.	  12%	  svöruðu	  með	  

hvorki	  né	  staðhæfingunni	  að	  Kvennasmiðjan	  hafi	  aukið	  tækifæri	  til	  frekari	  náms	  og	  tæp	  

7%	  voru	  því	  ósammála.	  

	   	  

Mynd	  16.	  Hjúskaparstaða	  og	  tækifæri	  á	  atvinnumarkaði	  

Eins	  og	  sést	  á	  mynd	  16	  telja	  þeir	  þátttakendur	  sem	  eru	  giftir/í	  sambúð/í	  sambandi	  mun	  

frekar	   að	   Kvennasmiðjan	  hafi	   veitt	   þeim	  aukin	   tækifæri	   á	   vinnumarkaði	   eða	   tæp	  72%	  

sem	  voru	  frekar	  eða	  mjög	  sammála	  því.	  Rúmur	  helmingur	  einhleypra	  sögðust	  frekar	  eða	  

mjög	  sammála	  því	  að	  Kvennasmiðjan	  hefði	  veitt	  þeim	  aukin	  tækifæri	  á	  vinnumarkaði.	  

Rúm	  21%	  þátttakenda	  sem	  voru	  giftir/í	  sambúð/í	  sambandi	  og	  rúmlega	  9	  %	  einhleypir	  

þátttakendur	   voru	   frekar	   eða	   mjög	   ósammála	   því	   að	   Kvennasmiðjan	   hefði	   aukið	  

tækifæri	  þeirra	  á	  vinnumarkaði.	  

	  

Mynd	  17.	  Námið	  í	  Kvennasmiðjunni	  hefur	  nýst	  mér	  

65%	   þátttakenda	   voru	   mjög	   sammála	   og	   16%	   voru	   frekar	   sammála	   um	   að	   námið	   í	  

Kvennasmiðjunni	  hefði	  nýst	  þeim	  (sjá	  mynd	  17).	  Með	  öðrum	  orðum,	  þá	  voru	  rúm	  80%	  

þátttakenda	   sammála	   því	   að	   námið	   hefði	   nýst	   þeim.	   Einungis	   5%	   voru	   því	   mjög	  

ósammála	  og	  14%	  svöruðu	  með	  hvorki	  né.	  

	  

Mynd	  18.	  Námið	  í	  Kvennasmiðjunni	  var	  skemmtilegt	  

Yfirgnæfandi	  meirihluti	  eða	  yfir	  90%	  þátttakenda	  voru	  mjög	  eða	  frekar	  sammála	  því	  að	  

námið	  í	  Kvennasmiðjunni	  hefði	  verið	  skemmtilegt	  eins	  og	  sjá	  má	  á	  mynd	  18.	  Einungis	  5%	  

voru	  því	  frekar	  eða	  mjög	  ósammála	  og	  3%	  svöruðu	  hvorki	  né.	  

Mynd	  19.	  Námið	  í	  Kvennasmiðjunni	  var	  metnaðarlaust	  

Mynd	  19	  sýnir	  að	  þegar	  staðhæfingunni	  um	  hvort	  námið	  í	  Kvennasmiðjunni	  hefði	  verið	  

metnaðarlaust	  kom	  fram	  að	  tæp	  67%	  þátttakenda	  voru	  því	  frekar	  eða	  mjög	  ósammála,	  

en	  20%	  þátttakenda	  voru	  því	  sammála	  eða	  mjög	  sammála	  og	  12%	  þátttakenda	  svöruðu	  

hvorki	  né.	  

	   	  

Mynd	  20.	  Kröfur	  um	  mætingaskyldu	  voru	  sanngjarnar	  í	  Kvennasmiðjunni	  

Eins	   og	   sést	   í	   mynd	   20	   þá	   eru	   yfir	   80%	   þátttakenda	   frekar	   eða	   mjög	   sammála	  

mætingaskyldu	  í	  Kvennasmiðjuna.	  

Mynd	  21.	  Mér	  fannst	  Kvennasmiðjan	  vera	  tímasóun	  

Þátttakendur	   Kvennasmiðjunnar	   2008-‐2012	   telja	   flestir	   að	   námið	   hafi	   ekki	   verið	  

tímasóun	   (sjá	  mynd	   21)	   eða	   80%	   voru	   frekar	   eða	  mjög	   ósammála	   þeirri	   staðhæfingu.	  

Hins	   vegar	   voru	   15%	   þátttakenda	   því	   frekar	   eða	  mjög	   sammála	   og	   5%	   svöruðu	  með	  

hvorki	  né.	  

Tafla	  4.	  Fórst	  þú	  í	  áframhaldandi	  nám	  eftir	  Kvennasmiðju	  á	  endurhæfingarlífeyri?	  

	   Já	  	   Nei	  

Fórstu	  í	  áframhaldandi	  nám	  eftir	  

Kvennasmiðju	  á	  endurhæfingarlífeyri?	  

55%	   45%	  

	  

Tafla	  4	  sýnir	  að	  lítinn	  mun	  á	  þeim	  sem	  fóru	  í	  áframhaldandi	  nám	  og	  þeim	  sem	  fóru	  ekki	  

framhaldsnám.	   Rúmur	   helmingur	   þátttakenda,	   55%,	   fór	   í	   áframhaldandi	   nám	   eftir	  

Kvennasmiðjuna	  á	  endurhæfingarlífeyri	  og	  45%	  fóru	  ekki	  í	  áframhaldandi	  nám.	  

	   	  

Mynd	  22.	  Ég	  er	  í	  góðu	  sambandi	  við	  fjölskylduna	  mína	  

Í	  ljós	  kom,	  eins	  og	  sést	  á	  mynd	  22,	  að	  yfir	  80%	  þátttakenda	  eru	  mjög	  eða	  frekar	  sammála	  

því	  að	  vera	   í	  góðu	  sambandi	  við	   fjölskylduna	  sína	  en	  einungis	  12%	  voru	  því	   frekar	  eða	  

mjög	  ósammála.	  7%	  þátttakenda	  svöruðu	  því	  hvorki	  né.	  

	   	  

Mynd	  23.	  Ég	  lít	  jákvæðum	  augum	  á	  lífið	  í	  dag	  

Flestir	  þátttakendanna	  eða	  tæp	  90%	  líta	  jákvæðum	  augum	  á	  lífið	  í	  dag,	  40%	  voru	  mjög	  

sammála	  og	  49%	  frekar	  sammála	  eins	  og	  sjá	  má	  á	  mynd	  23.	  Einungis	  4%	  voru	  því	  frekar	  

eða	   mjög	   ósammála	   og	   7%	   þátttakenda	   svöruðu	   því	   þeir	   litu	   hvorki	   jákvæðum	   né	  

neikvæðum	  augum	  á	  lífið	  í	  dag.	  	  

	   	  

	   	  

Mynd	  24.	  Ég	  er	  ánægð	  með	  líf	  mitt	  eins	  og	  það	  er	  í	  dag	  

Þátttakendur	  sem	  eru	  ánægðir	  með	   líf	   sitt	  eins	  og	  það	  er	   í	  dag	  mælast	   tæp	  80%.	  29%	  

voru	  mjög	  sammála	  og	  50%	  frekar	  sammála	  eins	  og	  sést	  á	  mynd	  24.	  Einungis	  12%	  voru	  

frekar	  eða	  mjög	  ósammála	  og	  9%	  svöruðu	  hvorki	  né	  um	  það	  hvort	  þeir	  væru	  ánægðir	  

með	  líf	  sitt	  eins	  og	  það	  er	  í	  dag.	  

Mynd	  25.	  Mér	  finnst	  ég	  hafa	  fulla	  stjórn	  á	  lífi	  mínu	  

Tæp	  70%	  þátttakenda	  telja	  sig	  hafa	  fulla	  stjórn	  á	  lífi	  sínu	  eins	  og	  sjá	  má	  á	  mynd	  25	  þar	  

sem	  19%	  var	  mjög	  sammála	  staðhæfingunni	  og	  50%	  frekar	  sammála.	  19%	  þátttakenda	  

voru	  því	  frekar	  eða	  mjög	  ósammála.	  Þátttakendur	  voru	  12%	  sem	  svöruðu	  því	  með	  hvorki	  

né.	  

	  

	   	  

Mynd	  26.	  Mér	  finnst	  andleg	  heilsa	  mín	  góð	  

Rúmlega	  60%	  þátttakenda	  töldu	  andlega	  heilsu	  sína	  vera	  góða,	  þar	  sem	  23%	  voru	  mjög	  

sammála	  og	  40%	  frekar	  sammála	  eins	  og	  sjá	  má	  á	  mynd	  26.	  16%	  þátttakenda	  voru	  því	  

frekar	  eða	  mjög	  ósammála.	  21%	  þátttakenda	  svöruðu	  hvorki	  né.	  

Mynd	  27.	  Mér	  finnst	  líkamleg	  heilsa	  mín	  góð.	  

Þegar	  spurt	  var	  um	  líkamlega	  heilsu	  þá	  töldu	  51%	  þátttakenda	  hana	  vera	  góða	  þar	  sem	  

16%	   voru	   mjög	   sammála	   og	   35%	   frekar	   sammála	   eins	   og	   sjá	   má	   á	   mynd	   27.	   35%	  

þátttakenda	  voru	  því	  frekar	  eða	  mjög	  ósammála	  en	  14%	  svöruðu	  hvorki	  né.	  

	  

	   	  

Mynd	  28.	  Hefur	  fjárhagsleg	  staða	  þín	  batnað	  eftir	  þátttöku	  í	  Kvennasmiðjunni?	  

Í	   ljós	   kom	   (sjá	  mynd	   28)	   að	   67%	   þátttakenda	   voru	  mjög	   eða	   frekar	   sammála	   þessari	  

staðhæfingu.	   Einungis	   14%	   þátttakenda	   voru	   frekar	   eða	   mjög	   ósammála	   og	   19%	  

þátttakenda	  svöruðu	  hvorki	  né.	  

Mynd	  29.	  Ég	  mæli	  með	  Kvennasmiðjunni	  

Á	  mynd	  29	  má	  sjá	  að	  yfir	  90%	  þátttakenda	  telja	  sig	  geta	  mælt	  með	  Kvennasmiðjunni	  þar	  

sem	  86%	  voru	  mjög	  sammála	  staðhæfingunni	  og	  5%	  frekar	  sammála.	  Einungis	  5%	  mæla	  

ekki	  með	  Kvennasmiðjunni	  en	  4%	  svöruðu	  hvorki	  né.	  

4.4 Opin	  spurning	  -‐	  ábendingar	  frá	  þátttakendum	  

Í	   lok	  rannsóknarinnar	  gafst	  þátttakendum	  tækifæri	  til	  að	  koma	  ábendingum	  sínum	  eða	  

athugasemdum	  á	  framfæri.	  Ábendingarnar	  voru	  flokkaðar	  niður	  í	  5	  megin	  þemu	  eftir	  því	  

sem	   við	   á.	   Það	   eru	   eftirfylgni,	   framkoma	   starfsfólks,	   ýmislegt	   jákvætt,	   skipulag	   og	  

utanumhald	  og	  að	  lokum	  andlegur	  stuðningur	  og	  sjálfsstyrking.	  

4.4.1 Eftirfylgni	  

Nokkuð	  margir	  af	  þátttakendum	  rannsóknarinnar	  bentu	  á	  að	  eftirfylgni	  og	  stuðningur	  að	  

loknu	   námi	   væri	   ábótavant.	   Áberandi	   var	   hversu	   margir	   þátttakendur	   bentu	   á	  

eftirfylgnina	  og	  nokkrir	  nefndu	  brýna	  þörf	  á	  framhaldsnámskeiði.	  Sumir	  þátttakendanna	  

töldu	  óþægilegt	  hefði	  verið	  að	   fara	  aftur	  út	   í	   lífið	  án	  stuðnings	  og	  einn	  benti	  á	  að	  það	  

hefði	   verið	   eins	   og	   að	   vera	   „hent	   ósyndri	   í	   djúpu	   laugina“.	   Nokkrir	   þátttakendur	   sem	  

nefndu	   að	   eftirfylgni	   hefði	   verið	   ábótavant	   sögðust	   hafa	   byrjað	   í	   námi	   eftir	  

Kvennasmiðju	  en	  gefist	  fljótt	  upp.	  

4.4.2 Framkoma	  starfsfólks	  	  

Einhverjir	  þátttakenda	  nefndu	  að	  nemendum	  Kvennasmiðjunnar	  væri	  mismunað	  og	  að	  

kennarar	  hefðu	  talað	  niðrandi	  við	  suma	  samnemendur.	  Nokkrir	  þátttakendur	  nefndu	  að	  

ekki	  hefði	  gilt	  það	  sama	  fyrir	  alla	  nemendur	  og	  þá	  var	  aðallega	  bent	  á	  mætingaskylduna	  í	  

því	   samhengi.	   Nokkrir	   nefndu	   að	   starfsfólk	   líkamsræktarstöðvar,	   sem	   Kvennasmiðjan	  

hefur	  verið	  í	  samstarfi	  við,	  hafi	  sýnt	  þeim	  neikvætt	  viðhorf	  og	  sumar	  upplifðu	  fordóma	  

frá	  starfsfólki	  umræddrar	  líkamsræktarstöðvar.	  

4.4.3 Ýmislegt	  jákvætt	  

Margir	  þátttakenda	  töluðu	  um	  að	  Kvennasmiðjan	  hefði	  breytt	  lífi	  þeirra	  til	  betri	  vegar	  og	  

opnað	   fyrir	   þeim	   ýmsa	  möguleika.	   Sumir	   þátttakendur	   töluðu	  um	  að	  þeim	   langaði	   að	  

fara	   á	   framhaldsnámskeið.	   Nokkuð	   margir	   þátttakendur	   töluðu	   um	   hversu	   góður	  

stökkpallur	   Kvennasmiðjan	   hefði	   verið	   út	   í	   lífið	   aftur	   og	   þá	   sérstaklega	   þeir	   sem	   fóru	  

beint	   í	   annað	   nám.	   Sumir	   þátttakendur	   töluðu	   um	   besta	   tímabil	   lífs	   síns	   og	   að	   í	  

Kvennasmiðjunni	   hefði	   myndast	   ógleymanleg	   vinátta	   og	   einhverjir	   þátttakendur	  

eignuðust	  sínar	  bestu	  vinkonur	  í	  Kvennasmiðjunni.	  Nokkrir	  hópar	  hittast	  enn	  reglulega	  á	  

kaffihúsum.	   Þátttakendur	   nefndu	   nokkrir	   að	  með	   Kvennasmiðjunni	   hafi	   verið	   brotinn	  

múr	  og	  að	  þeir	  hafi	  öðlast	  annað	  tækifæri	  til	  að	  byrja	  upp	  á	  nýtt.	  Margir	  þátttakendanna	  

sögðu	  „frábært	  framtak“	  og	  „áfram	  Kvennasmiðjan“.	  

4.4.4 Skipulag	  og	  utanumhald	  	  

Mörgum	   þátttakendum	   fannst	   vanta	   stuðning	   og	   utanumhald	   á	   meðan	   á	  

Kvennasmiðjunni	  stóð	  og	  hefðu	  viljað	  hitta	  félagsráðgjafa	   í	  einkatíma	  á	  námstímanum.	  

Nokkrir	  þátttakendur	  nefndu	  að	  bæta	  þyrfti	  inn	  í	  námskeiðin	  framsögn,	  því	  sumir	  hefðu	  

átt	  erfitt	  með	  að	  koma	  fram	  og	  skorti	   til	  þess	  sjálfstrausts.	  Einhverjir	  nefndu	  að	  skipta	  

hefði	  mátt	  náminu	  meira	  upp	  þar	  sem	  einstaklingar	  voru	  námslega	  á	  misjöfnum	  stað.	  

4.4.5 Andlegur	  stuðningur	  

	  Nokkrir	  þátttakendur	  nefndu	  að	  meiri	  áhersla	  hefði	  mátt	  vera	  á	  sjálfsstyrkingu	  og	  meira	  

um	   andlegan	   stuðning.	   Einhverjir	   nefndu	   að	   einelti	   hefði	   komið	   upp	   og	   þá	   hefði	  

andlegur	   stuðningur	  mátt	   vera	  meiri.	  Margir	   sögðu	  úrræðið	  hafa	  mjög	   jákvæð	  áhrif	   á	  

sjálfstraustið	  en	  þó	  hefði	  mátt	  vera	  meiri	  áhersla	  á	  sjálfsstyrkingu	  og	  framkomu.	  

Mynd	  30.	  Ábendingar	  frá	  þátttakendum	  

Á	   mynd	   30	   má	   sjá	   hvernig	   flokkarnir	   raðast	   á	   skífuriti.	   30%	   þátttakenda	   bentu	   á	  

eftirfylgni	  að	  loknu	  námi	  í	  Kvennasmiðjunni,	  26%	  komu	  ýmislegar	  jákvæðar	  ábendingar.	  

Skipulag	   og	   utanumhald	   sögðu	   18%	   þátttakenda,	   16%	   sögðu	   andlegur	   stuðningur	   og	  

sjálfsstyrking	  og	  að	  lokum	  sögðu	  10%	  þátttakenda	  frá	  framkomu	  starfsfólks.	  

5 Umræður	  og	  lokaorð	  
Niðurstöður	   rannsóknarinnar	   gefa	   raunhæfa	   mynd	   af	   árangri	   Kvennasmiðjunnar	   á	  

tímabilinu	  2008	  til	  2012.	  Áhersla	  rannsakanda	  er	  að	  rannsóknin	  verði	  hagnýt	  með	  það	  

fyrir	   sjónum	   að	   efla	   enn	   frekar	   starfssemi	   Kvennasmiðjunnar	   hvað	   varðar	   skipulag	   og	  

áherslupunkta	  námsins.	  	  

	   Kvennasmiðjan	  er	  ætluð	  konum	  sem	  meðal	  annars	  hefur	  gengið	  illa	  að	  fóta	  sig	  á	  

vinnumarkaði	  en	  á	  vef	  Vinnumálastofnunar	  kemur	  fram	  að	  konur	  eru	  í	  hærra	  hlutfalli	  en	  

karlar	   í	   hópi	   atvinnulausra	   á	   Íslandi.	   Stærstur	   er	   hópurinn	   á	   Reykjavíkursvæðinu	   og	   á	  

Suðurnesjum	   (Vinnumálastofnun,	   e.d.-‐b).	   Þátttakendur	   rannsóknarinnar	   voru	   að	  

stærstum	   hluta	   á	   aldursbilinu	   30-‐39	   ára	   eða	   um	   rúm	   70%	   eins	   og	   sást	   í	   mynd	   1.	  

Töluverður	  aldursmunur	  var	  á	  yngsta	  og	  elsta	  þátttakenda	  eða	  alls	  28	  ár.	  	  

	   Flestir	  þátttakendur	  rannsóknarinnar	  eru	  einhleypir	  með	  börn	  og	  eins	  og	  sést	  á	  

mynd	  4	  þá	  býr	  tæpur	  helmingur	  í	   íbúð	  á	  vegum	  félagsbústaða.	  Samkvæmt	  mynd	  7	  eru	  

tæp	   40%	   öryrkjar	   í	   dag	   og	   20%	   eru	   atvinnulausir	   og	   með	   fjárhagsaðstoð.	   Þessi	  

niðurstaða	   kemur	  heim	  og	   saman	  við	   rannsókn	   sem	  gerð	   var	   á	   íslenskum	   fjölskyldum	  

fyrir	  nokkrum	  árum.	  Þar	  kom	  meðal	  annars	  fram	  að	  hagur	  einstæðra	  foreldra	  væri	  oft	  á	  

tíðum	   bágur	   þar	   sem	   þeir	   glíma	   mun	   frekar	   við	   ýmis	   heilsufarsvandamál	   og	  

fjárhagserfiðleika	   en	   þeir	   foreldrar	   sem	   eru	   giftir	   eða	   í	   sambúð	   (Sigrún	   Júlíusdóttir,	  

2001).	  

	   Samkvæmt	  niðurstöðum	  rannsóknar	  Rumberger	  og	  Thomas	  (2000)	  er	  ungt	   fólk	  

án	  menntunar	  mun	  verr	  statt	  í	  dag	  en	  áður,	  þar	  sem	  nútíminn	  gerir	  síauknar	  kröfur	  um	  

menntun.	  Einstaklingar	  án	  menntunar	  geta	  átt	  í	  erfiðleikum	  með	  að	  fá	  atvinnu	  og	  kljást	  

gjarnan	   einnig	   við	   ýmis	   heilsufarsvandamál.	  Út	   frá	   þessum	  upplýsingum	  má	   álykta	   að	  

þátttakendur	  Kvennasmiðjunnar	  glími	  við	  ýmis	  vandamál.	  Þegar	  menntunarbreytan	  var	  

skoðuð	  hjá	  þátttakendum	  kom	  fram	  að	  hér	  um	  bil	  helmingur	  þátttakenda	  hefur	  einungis	  

lokið	  grunnskólapróf.	  Lítill	  hluti	  hafði	  lokið	  stúdentsprófi	  og	  enginn	  háskólaprófi.	  

	   Þátttakendur	   Kvennasmiðjunnar	   eru	   allir	   á	   endurhæfingarlífeyri,	   eins	   og	   áður	  

hefur	  komið	  fram.	  Í	  rannsókn	  Sigurðar	  Thorlacius	  og	  Stefáns	  Ólafssonar	  (2008)	  sem	  gerð	  

var	   á	   Íslandi	   fyrir	   nokkrum	   árum,	   komu	   fram	   tengsl	   á	   milli	   atvinnuleysis	   og	   nýgengi	  

örorku.	  Atvinnuleysi	   getur	  augljóslega	   leitt	   til	   slakari	  heilsu,	   félagslegri	  útskúfun,	   kvíða	  

og	   þunglyndis.	   Atvinnuleysi	   getur	   einnig	   stuðlað	   að	   óhollari	   lífsháttum	   Þátttakendur	  

þessarar	  rannsóknar	  sem	  hafa	  glímt	  við	  áfengis	  og/eða	  fíknivandamál	  voru	  40%	  og	  34%	  

þeirra	  eru	  edrú	  í	  dag	  þannig	  að	  einungis	  6%	  teljast	  vera	  í	  einhvers	  konar	  neyslu	  (sjá	  töflu	  

3).	  Þátttakendur	  sem	  hafa	  ekki	  þurft	  að	  glíma	  við	  áfengis	  og/eða	  fíknivandamál	  mældust	  

60%.	  Athyglisvert	  er	  að	  þegar	  breyturnar	  sjálfsmynd	  og	  fíkn	  voru	  skoðaðar	  kom	  fram	  að	  

92%	   þátttakenda	   sem	   hefur	   þurft	   að	   leita	   sér	   hjálpar	   sökum	   fíknar	   sögðu	   að	  

Kvennasmiðjan	   hefði	   bætt	   sjálfsmynd	   þeirra	   en	   73%	   sem	   ekki	   hafa	   þurft	   að	   leita	   sér	  

hjálpar	  sökum	  fíknar	  töldu	  Kvennasmiðjuna	  hafa	  haft	  jákvæð	  áhrif	  á	  sjálfsmynd	  þeirra.	  	  

	   Þegar	  skoðaðar	  voru	  tölur	  um	  brottfall	  úr	  námi	  Kvennasmiðjunnar	  kom	  í	  ljós	  að	  

meðaltal	   brottfalls	   á	   milli	   áranna	   sem	   um	   ræddi	   mældist	   samtals	   22%.	   Ljóst	   er	   af	  

þessum	  tölum	  að	  brottfall	  er	  í	  hærra	  lagi	  og	  velta	  má	  fyrir	  sér	  hvort	  að	  sporna	  megi	  við	  

brottfalli	   með	   meiri	   stuðningi	   við	   nemendur	   á	   námstímanum.	   Jafnframt	   má	   skoða	  	  

hvernig	  valið	  er	  inn	  í	  úrræðið	  og	  endurskoða	  þarf	  jafnvel	  þær	  vinnureglur	  sem	  gilda	  um	  

það.	  

	   Skýrsla	  Rauða	  kross	  Íslands	  (2006)	  um	  hvaða	  hópar	  á	  Íslandi	  standa	  verst	  að	  vígi	  

og	   hvar	   sé	   mest	   þörf	   fyrir	   aðstoð	   sýnir	   afdráttalaust	   að	   þann	   hóp	   fyllir	   einstæðir	  

foreldrar,	   öryrkjar,	   atvinnulausir,	   atvinnuleitendur	   og	   ungt	   fólk	   sem	   skortir	   tækifæri.	  

Þessir	   hópar	   standa	   langverst	   í	   samfélaginu	   okkar.	   Ekki	   verður	   um	   það	   villst	   að	   slíka	  

hópa	   er	   að	   finna	   í	   Kvennasmiðjunni	   á	   tímabilinu	   sem	   rannsóknin	   spannaði	   yfir.	  

Langflestir	   þátttakenda	   rannsóknar	   um	   lífskjör	   eftir	   Kvennasmiðju	   höfðu	   áhyggjur	   af	  

fjármálum.	  Íslendingar	  eru	  taldir	  vera	  ein	  af	  ríkustu	  þjóðum	  heims	  en	  vegna	  annmarka	  

velferðakerfisins	  eru	  hér	  hópar	  sem	  lifa	   í	   fátækt	  (Harpa	  Njálsdóttir,	  2003).	  Athyglisvert	  

er	  að	  um	  helmingur	  þátttakenda	  í	  Kvennasmiðju	  hafði	  áhyggjur	  af	   líkamlegum	  kvillum,	  

matarvenjum	   og	   svefnvenjum	   en	   í	   ljós	   kom	   að	   hluti	   þátttakenda	   töldu	   sig	   ýmist	  

sofa/borða	  of	  mikið	  eða	  of	  lítið.	  Hægt	  er	  að	  tengja	  þessa	  niðurstöðu	  við	  rannsókn	  Hörpu	  

Njálsdóttur	  (2003)	  um	  fátækt	  á	  Íslandi	  en	  breytingar	  á	  matar-‐	  og	  svefnvenjum	  geta	  oft	  

verið	   einkenni	   þunglyndis.	   Fjöldi	   rannsókna	   hafa	   einmitt	   bent	   á	   bein	   tengsl	   bágrar	  

félagslegrar	   stöðu	  og	  heilsufars.	   Slæm	  umhverfisáhrif,	   andlegt	  álag,	   félagsleg	  útskúfun	  

og	  óheilbrigður	  lífstíll	  eru	  áhættuþættir	  til	  verra	  heilsufars.	  

	   Niðurstöður	   rannsóknar	   um	   lífskjör	   eftir	   Kvennasmiðju	   benda	   til	   þess	   að	  

þátttakendur	   séu	   afar	   jákvæðir	   gagnvart	   Kvennasmiðjunni	   þar	   sem	   langflestir	   telja	  

námið	  í	  Kvennasmiðjunni	  hafa	  aukið	  lífskjör	  sín	  (sjá	  mynd	  9)	  og	  rúmlega	  helmingur	  telja	  

að	  félagsleg	  staða	  eftir	  námið	  hafi	  batnað	  (sjá	  mynd	  10).	  Yfirgnæfandi	  meirihluti	  taldi	  að	  

námið	  í	  Kvennasmiðjunni	  hefði	  haft	  jákvæð	  áhrif	  á	  andlega	  vellíðan	  (sjá	  mynd	  12)	  og	  að	  

það	  hefði	  haft	  jákvæð	  áhrif	  á	  sjálfsmyndina	  (sjá	  mynd	  13).	  Niðurstöðurnar	  eru	  að	  hluta	  

til	   í	  samræmi	  við	  fyrrnefnda	  rannsókn	  Lipman	  og	  Boyle	  (2006)	  en	  þeir	  komumst	  að	  því	  

að	   félagslegur	   stuðningur	   samfélagsins,	   ásamt	   menntun,	   hefði	   jákvæð	   áhrif	   á	   líf	  

einstæðra	  mæðra	  sem	  búa	  við	  bágar	  félagslegar	  aðstæður.	  Rannsókn	  Lipman	  og	  Boyle	  

leiddi	  hins	  vegar	  einnig	   fram	  að	   jákvæðu	  áhrifin	  voru	  einungis	   tímabundin	  og	  dvínuðu	  

eftir	  því	  sem	  frá	  leið.	  

Þegar	  breyturnar	  tvær	  einhleypar	  og	  gift/í	  sambúð/í	  sambandi	  eru	  skoðaðar	  með	  

tilliti	   til	   félagslegrar	   stöðu	   kom	   í	   ljós	   að	   þeir	   þátttakendur	   sem	   eru	   giftir/í	   sambúð/í	  

sambandi	  telja	  frekar	  að	  félagsleg	  staða	  hafi	  batnað	  eftir	  Kvennasmiðju	  eða	  um	  71%	  á	  

móti	   um	   63%	   einhleypra	   (sjá	  mynd	   11).	   Áhugavert	   er,	   að	   fleiri	   þátttakendur	   sem	   eru	  

giftir/í	  sambúð/í	  sambandi	  voru	  sammála	  að	  Kvennasmiðjan	  hafi	  aukið	  tækifæri	  þeirra	  á	  

vinnumarkaðnum	  eða	  tæp	  72%	  á	  móti	  54%	  einhleypra	  þátttakenda	  (eins	  og	  sést	  á	  mynd	  

16).	  Mismunurinn	  á	  milli	  breytanna	  gefur	  tilefni	  til	  að	  skoða	  af	  hverju	  þessi	  munur	  er	  og	  

hvað	   liggi	   þar	   að	   baki.	   Eru	   þátttakendur	   sem	   eru	   giftir/í	   sambúð/í	   sambandi	   í	   betri	  

félagslegri	  stöðu	  í	  dag	  en	  fyrir	  námi	  sitt	  í	  Kvennasmiðjunni?	  Hefur	  hjúskaparstaða	  áhrif	  á	  

hvernig	   þátttakendur	   meta	   félagslega	   stöðu	   sína	   og	   aukin	   tækifæri	   á	   vinnumarkaði?	  

Fjölmargar	   rannsóknir	   sýna	   fram	   á	   tengsl	   bágrar	   félagslegrar	   stöðu	   við	   einstæðar	  

mæður	  og	  er	  vitnað	  í	  þær	  hér	  að	  framan.	  Það	  má	  gefa	  því	  gaum	  hvort	  að	  þátttakendur	  

telja	   sig	   vera	   í	   betri	   félagslegri	   stöðu	   séu	   þær	   giftar/í	   sambúð/í	   sambandi	   og	   hafi	   þar	  

með	   frekari	   tækifæri	   á	   vinnumarkaði.	   Í	   rannsókn	   Zabkiewicz	   (2010)	   um	   andlegt	  

heilbrigði	   einstæðra	   mæðra	   og	   atvinnu	   komu	   fram	   skýr	   tengsl	   á	   milli	   bættrar	  

félagslegrar	  stöðu	  eins	  og	  til	  dæmis	  andlegri	  heilsu	  og	  atvinnutækifæra.	  Sýnt	  var	  fram	  á	  í	  

rannsókninni	  að	  konur	  sem	  voru	  líklegastar	  til	  að	  sýna	  framfarir	  voru	  þær	  sem	  komnar	  

voru	  með	  fasta	  atvinnu.	  

	   Rannsókn	   Salinas-‐Jiménez,	   Jiménez	   og	   Salinas	   Jiménez	   (2010)	   sýnir	   fram	   á	  

augljós	  tengsl	  á	  milli	  aukinnar	  menntunar	  og	  betri	  lífskjara.	  Þegar	  aukin	  tækifæri	  til	  náms	  

eru	   skoðuð	   kemur	   í	   ljós	   að	   fleiri	   telja	   að	   Kvennasmiðjan	  hafi	   veitt	   tækifæri	   til	   frekara	  

náms	  en	  aukið	   tækifæri	   á	   vinnumarkaði.	   Yfir	   80%	  eru	   sammála	  því	   að	  Kvennasmiðjan	  

hafi	   aukið	   tækifæri	   til	   frekari	   náms	   en	   tæp	  60%	   voru	   sammála	   um	  að	  Kvennasmiðjan	  

hafi	   aukið	   tækifæri	   á	   vinnumarkaði	   (sjá	   mynd	   15).	   Eins	   og	   sést	   í	   töflu	   4	   var	   ríflega	  

helmingur	   þátttakenda	   sem	   fóru	   í	   áframhaldandi	   nám	   eftir	   Kvennasmiðjuna	   á	  

endurhæfingarlífeyri.	   Eins	   og	   sést	   á	   mynd	   18	   þá	   fannst	   þátttakendum	   námið	  

skemmtilegt	   því	   langflestir	   eða	   um	   90%	   voru	   sammála	   staðhæfingunni	   um	   að	   námið	  

hefði	  verið	  skemmtilegt	  og	  flestir	  ósammála	  því	  að	  námið	  hefði	  verið	  metnaðarlaust	  eða	  

að	  Kvennasmiðjan	  væri	  tímasóun,	  eins	  og	  sést	  á	  mynd	  21.	  	  

	  	   Sá	   félagsauður	   sem	   myndast	   getur	   í	   Kvennasmiðjunni	   er	   afar	   dýrmætur.	   Þar	  

gefast	  tækifæri	  til	  að	  sá	  fræjum	  í	  jarðveg	  sem	  getur	  byggt	  upp	  félagsleg	  net	  og	  sambönd.	  

Félagsauður	   eflir	   félagsleg	   sambönd	   og	   félagslegt	   net	   einstaklingsins,	   honum	   til	  

framdráttar.	  Félagsauður	  eflir	  og	  styrkir	  sambönd	  og	  hvetur	  til	  samfélagslegrar	  dyggðar	  

(Putnam,	  2000).	  

Krafist	   er	   100%	   mætingaskyldu	   í	   Kvennasmiðjunni	   og	   sýndu	   niðurstöður	  

rannsóknarinnar	   að	   þátttakendur	   voru	   langflestir	   ánægðir	   með	  mætingaskylduna	   (sjá	  

mynd	  20).	  Nokkrir	  þátttakendur	  nefndu	  það	  við	  rannsakanda	  að	  það	  hefði	  verið	  gott	  að	  

fá	  ,,spark	  í	  rassinn”	  annars	  hefði	  verið	  freistandi	  að	  skrópa.	  	  

Eins	  og	  sést	  á	  mynd	  22	  þá	  er	  stór	  hluti	  þátttakenda	  sem	  telur	  sig	  vera	  í	  góðu	  sambandi	  

við	   fjölskyldu	  sína	   í	  dag	  og	   líta	  nú	   jákvæðum	  augum	  á	   lífið.	   Í	   ljós	  kom	  einnig	  að	   flestir	  

voru	   ánægðir	  með	   líf	   sitt	   eins	   og	   það	   er	   í	   dag	   og	   telja	   sig	   hafa	   fulla	   stjórn	   á	   því.	   En	  

rannsóknir	  hafa	  sýnt	  að	  sálfélagslegt	  heilbrigði	  einstæðra	  foreldra	  hefur	  jákvæð	  áhrif	  á	  

þá	  og	  þátttaka	  í	  virkniúrræðum	  viðhaldi	  vellíðan	  þeirra	  (Guðný	  Björk	  Eydal,	  2009).	  Þegar	  

falast	   var	   eftir	   upplýsingum	   um	   heilsu	   þátttakenda	   kom	   í	   ljós	   að	   ríflega	   helmingur	  

þátttakenda	  töldu	  andlega	  og	  líkamlega	  heilsu	  sína	  vera	  góða	  eftir	  Kvennasmiðjuna	  (sjá	  

myndir	  26	  og	  27)	  og	  enn	  fleiri	  töldu	  að	  fjárhagsleg	  staða	  sín	  hafi	  batnað	  (sjá	  mynd	  28).	  	  

	   Þátttakendur	   sem	   komu	  með	   ábendingar	   um	   úrræðið	   voru	   nokkuð	  margir	   og	  

lágu	   þeir	   ekki	   á	   skoðunum	   sínum,	   bæði	   hvað	  mætti	   betur	   fara	   í	   Kvennasmiðjunni	   en	  

jafnframt	   vildu	   sumir	   koma	   á	   framfæri	   þakklæti	   og	   tjá	   ánægju	   sína	   með	  

Kvennasmiðjuna.	  	  

	   Í	   niðurstöðukaflanum	   kemur	   fram	   að	   rannsakandi	   flokkar	   ábendingar	  

þátttakenda	   niður	   í	   5	   megin	   þemu	   til	   aðgreiningar.	   Flestir	   þátttakendur	   nefndu	   að	  

eftirfylgni	   þyrfti	   að	   vera	   að	   lokinni	   Kvennasmiðjunni.	   Þó	   nokkrir	   þátttakenda	   sögðust	  

hafa	  gefist	  upp	  á	  námi	  sem	  þeir	  höfðu	  farið	  í	  beint	  á	  eftir	  náminu	  í	  Kvennasmiðjunni	  og	  

bentu	  á	  vöntun	  á	  eftirfylgni	  máli	  sínu	  til	  stuðnings.	  En	  eins	  og	  kemur	  fram	  í	  niðurstöðum	  

þá	   fóru	   55%	   þátttakenda	   beint	   í	   nám	   að	   Kvennasmiðju	   lokinni.	   Ólafur	   Páll	   Jónsson	  

(2012)	  bendir	  á	  í	  grein	  sinni	  þar	  sem	  hann	  fjallar	  um	  lífskjör	  og	  réttindi	  að	  þegar	  lífskjör	  

fólks	   eru	   metin	   eigi	   ekki	   eingöngu	   að	   hafa	   í	   huga	   efnislega	   þætti	   heldur	   hvernig	  

samfélagið	  er	  í	  heild.	  Ólafur	  bendir	  jafnframt	  á	  mikilvægi	  þess	  að	  fólk	  fái	  tækifæri	  til	  að	  

mennta	  sig	  og	  hafi	  sanngjarna	  möguleika	  á	  lífskjörum.	  	  

	   Fram	  kom	  einnig	  í	  rannsókninni	  að	  einhver	  hluti	  þátttakenda	  söknuðu	  þess	  að	  fá	  

ekki	   meiri	   sjálfsstyrkingu	   og	   andlegan	   stuðning	   á	   námstímanum.	   Rannsókn	   Hörpu	  

Njálsdóttur	   (2003)	  um	   fátækt	  á	   Íslandi	   leiddi	   í	   ljós	   að	  andlegur	   stuðningur	   við	  þá	   sem	  

búa	  við	  fátækt	  skiptir	  miklu	  máli.	  Einhver	  óánægja	  var	  með	  starfsfólk	  Kvennasmiðjunnar	  

þar	  sem	  kom	  fram	  að	  ekki	  giltu	  alltaf	  sömu	  reglur	  fyrir	  alla	  og	  þó	  nokkrir	  þátttakendur	  

nefndu	   fordóma	   frá	   starfsfólki	   líkamsræktarstöðvar	   sem	  Kvennasmiðjan	   er	   í	   samstarfi	  

við	  fyrir	  nemendur	  sína.	  Ljóst	  er	  að	  hóparnir	   í	  Kvennasmiðjunni	  eru	  viðkvæmir	  og	  með	  

lítið	   félagslegt	  bakland.	  Án	  vafa	  eru	  hóparnir	  viðkvæmir	   fyrir	  því	  að	  þeim	  sé	  ekki	   sýnd	  

mannleg	  virðing,	  eins	  og	  allir	  eiga	  rétt	  á	  og	  ekki	  síst	  þeir	  sem	  þurfa	  það	  mest.	  

Ýmislegt	   jákvætt	   kom	   fram	   í	   ábendingum	   þátttakenda	   þar	   sem	   margir	   töldu	  

Kvennasmiðjuna	  vera	  ákveðinn	  vendipunkt	  til	  þess	  að	  fá	  annað	  tækifæri	  í	  lífinu	  og	  byrja	  

upp	  á	  nýtt	  eins	  og	  nokkrir	  þátttakendur	  tóku	  fram.	  Þó	  nokkrir	  þátttakendur	  töluðu	  um	  

góða	  vináttu	  sem	  myndaðist	  í	  hópunum	  og	  að	  Kvennasmiðjan	  hefði	  verið	  stökkpallur	  út	  í	  

lífið	   aftur.	   Nokkrir	   þátttakendur	   nefndu	   að	   með	   Kvennasmiðju	   hefðu	   þeir	   fengið	  

tækifæri	  til	  að	  sanna	  sig	  og	  öðlast	  trú	  á	  sjálfum	  sér.	  Flestallir	  þátttakendurnir	  tóku	  fram	  

að	  það	  hefði	  verið	  gaman	  í	  Kvennasmiðjunni.	  

5.1 Svar	  við	  rannsóknarspurningum	  

Aðalrannsóknarspurningin:	  

Hver	  eru	  lífskjör	  eftir	  Kvennasmiðju?	  	  

Undirrannsóknarspurningar	  sem	  styðja	  rannsóknarspurninguna:	  

a) Hefur	  nám	  við	  Kvennasmiðju	  haft	  áhrif	  á	  andlega	  líðan	  og	  sjálfsmynd?	  	  

b) Hefur	   Kvennasmiðjan	   verið	   hvatning	   til	   frekari	   náms	   eða	   aukið	   möguleika	   á	  

vinnumarkaði?	  	  

Með	  hliðsjón	  af	  rannsóknarspurningum	  og	  niðurstöðum	  rannsóknarinnar	  er	  augljóst	  að	  

lífskjör	  hjá	  meirihluta	  þátttakenda	  sem	  stundað	  hafa	  nám	  við	  Kvennasmiðju	  á	  tímabilinu	  

2008-‐2012	   hefur	   aukist.	   Fram	   hefur	   komið	   að	   flestir	   þátttakendurnir	   telja	   lífskjör	   sín	  

hafa	  aukist	  eftir	  Kvennasmiðju	  og	  að	  félagsleg	  sem	  og	  fjárhagsleg	  staða	  hafi	  batnað	  eftir	  

Kvennasmiðju.	  	   Þegar	   sjálfsmynd	   og	   andlegir	   þættir	   eru	   skoðaðir	   út	   frá	  

niðurstöðum	   fer	   það	   ekki	   á	  milli	   mála	   að	   Kvennasmiðjan	   er	   að	   skila	   árangri	   þar	   sem	  

yfirgnæfandi	   meirihluti	   telur	   að	   námið	   í	   Kvennasmiðju	   hafi	   haft	   jákvæð	   áhrif	   á	  

sjálfsmynd	  og	  bætt	  andlega	  vellíðan	  og	  styrkt	  félagslega	  stöðu.	  Þátttakendur	  telja	  flestir	  

að	  Kvennasmiðjan	  hafi	  aukið	  tækifæri	  þeirra	  til	   frekari	  náms	  og	  á	  vinnumarkaði	  og	   líta	  

almennt	  jákvæðum	  augum	  á	  lífið	  í	  dag.	  Augljóst	  er	  að	  allir	  þessir	  þættir	  hafa	  með	  einum	  

eða	  öðrum	  hætti	  aukið	  lífskjör	  þátttakenda.	  

	   Óhætt	   er	   því	   að	   segja	   að	   yfirgnæfandi	  meirihluti	   þeirra	   er	   stundað	  hafa	   nám	   í	  

Kvennasmiðju	   á	   tímabilinu	   2008-‐2012	   eru	   ánægðir	  með	   námið	   þrátt	   fyrir	   að	   ýmislegt	  

megi	   eflaust	   bæta.	   Rannsóknin	   bendir	   ótvírætt	   á	   almenna	   ánægju	   með	   námið	   og	  

langflestir	  þátttakendur	  mæla	  með	  Kvennasmiðjunni.	  

	   Álykta	   má	   samkvæmt	   niðurstöðum	   úr	   rannsókninni	   að	   með	   þátttöku	   í	  

Kvennasmiðju	  hafi	  lífskjör	  aukist.	  Þeir	  þættir	  sem	  skipta	  þar	  mestu	  eru	  bætt	  sjálfsmynd	  

og	  andleg	  vellíðan,	  aukin	  tækifæri	  til	  frekara	  náms	  og	  á	  vinnumarkaði,	  bætt	  félagsleg	  og	  

fjárhagsleg	   staða	   og	   síðast	   en	   ekki	   síst	   að	   hjá	   þátttakendum	   í	   Kvennasmiðju	   hafa	  

myndast	  tengsl	  sem	  eru	  dýrmætur	  félagsauður.	  	  

	   Í	  eldri	  rannsókn	  um	  úrræðið,	  sem	  unnin	  var	  af,	  Kristínu	  Lilju	  Diðriksdóttur	  (2009)	  

koma	  fram	  svipaðar	  niðurstöður.	  Rannsókn	  Kristínar	  nær	  þó	  yfir	  annað	  tímabil	  en	  þessi	  

rannsókn	  einblínir	  á	  en	  niðurstöður	  Kristínar	   sýnir	  að	  þátttakendur	  þeirrar	   rannsóknar	  

voru	  almennt	  ánægðir	  með	  úrræðið	  og	  töldu	  að	   lífskjör	  sín	  hafa	  aukist	  með	  þátttöku	   í	  

Kvennasmiðju.	  

5.2 Hugleiðingar	  um	  rannsókn	  og	  aðkoma	  félagsráðgjafa	  að	  Kvennasmiðjunni	  

Ef	  tekst	  að	  draga	  markvert	  úr	  lífskjaravandanum	  sem	  enn	  er	  fyrir	  hendi	  hér	  á	  landi	  munu	  

fáar	   þjóðir	   í	   heiminum	   standast	   Íslendingum	   snúninginn	   hvað	   gæði	   lífskjara	   snertir.	  

Umbætur	  á	  almannatryggingum	  geta	  gegnt	  stóru	  hlutverki	  við	  að	  leysa	  þennan	  vanda	  og	  

þar	  með	  átt	  drjúgan	  þátt	   í	  að	  koma	   Íslandi	  efst	  á	   toppinn	   í	   lífskjarastiga	  þjóða	   (Stefán	  

Ólafsson,	  1999).	  	  

Brýnt	   verkefni	   velferðarþjónustu	   landsins	   okkar	   er	   að	   sporna	   við	   fátækt,	   félagslegri	  

einangrun	  og	  að	  veita	   jöfn	  tækifæri	   til	  náms.	  Menntun	  er	  mikilvæg	  til	  að	  auka	  réttindi	  

kvenna	  með	  því	  að	  virkja	  þær	  og	  efla.	  Réttur	  til	  menntunar	  felur	  í	  sér	  félagslegan	  rétt	  og	  

rétt	  til	  frelsis.	  Félagslegi	  rétturinn	  leggur	  þá	  skyldu	  á	  ríki	  að	  þau	  bjóði	  upp	  á	  fjölbreytta	  

gjaldfrjálsa	   menntun	   og	   að	   einstaklingar	   hafi	   góðan	   aðgang	   að	   menntakerfinu	  

(Mannréttindaskrifstofa	  Íslands,	  e.d.).	  Menntun	  er	  jafnframt	  veigamikill	  þáttur	  í	  að	  bæta	  

félagslegar	   aðstæður.	   Einstaklingur	   með	   menntun	   í	   farteskinu	   hefur	   lykil	   að	   ýmsum	  

tækifærum.	  Menntun	   er	   þannig	   eitt	   sterkasta	   vopnið	   sem	   við	   höfum	   gegn	   fátækt	   og	  

líklegast	  ein	  sú	  besta	  fjárfesting	  sem	  völ	  er	  á	  í	  nútímasamfélagi.	  	  

	   	  Ríflega	  helmingur	  þátttakenda	  héldu	  áfram	  námi	  á	  endurhæfingarlífeyri	  í	  beinu	  

framhaldi	  af	  Kvennasmiðju	  eins	  og	  áður	  hefur	  komið	  fram.	  En	  jafnframt	  gafst	  stór	  hluti	  

þátttakenda	  upp	  á	  námi	  að	  lokinni	  Kvennasmiðjunni	  og	  kenndu	  vöntun	  á	  eftirfylgni	  þar	  

um.	  Fram	  kemur	  að	  ríflega	  20%	  þátttakenda	  er	  nú	  í	  námi	  en	  sú	  tala	  væri	  jafnvel	  hærri	  ef	  

eftirfylgni	  hefði	  notið	  við	  eftir	  námið	  í	  Kvennasmiðjunni.	  	  

	   Áður	   var	   minnst	   á	   brottfall	   úr	   Kvennasmiðjunni	   ef	   litið	   er	   til	   tímabilsins	   sem	  

rannsóknin	   nær	   yfir	   og	   er	   það	   22%	   að	  meðaltali.	   Stuðningur	   á	   námstíma	   getur	   verið	  

ákjósanlegur	  til	  að	  draga	  úr	  brottfalli.	   	  

	   Kvennasmiðjan	  getur	  opnað	  óteljandi	  möguleika	  fyrir	  þátttakendur	  sína	  og	  veitt	  

tækifæri	  sem	  annars	  hefðu	  aldrei	  fengist.	  Þess	  vegna	  er	  mikilvægt	  að	  rétt	  sé	  staðið	  að	  

úrræðinu	  og	  að	  stöðugt	  sé	  verið	  að	  endurmeta	  Kvennasmiðjuna	  með	  tilliti	  til	  þess	  hvað	  

má	  betur	  fara	  og	  hvert	  skal	  stefna.	  	  

	   Í	  rannsókn	  Hörpu	  Njálsdóttur	  (2003),	  þar	  sem	  fátækt	  á	  Íslandi	  var	  í	  brennidepli,	  

kom	   fram	   að	   margir	   fátækir	   á	   Íslandi	   hafi	   ekki	   lágmarksframfærslu,	   búi	   við	  

lágmarksbætur	   og	   lág	   laun.	   Líf	   þeirra	   snýst	   um	   að	   finna	   leiðir	   til	   að	   lifa	   af	   þeim	   litlu	  

tekjum	   sem	   þeir	   hafa	   á	   milli	   handanna.	   Fólk	   upplifir	   sorg	   vegna	   aðstæðna	   sinna	   og	  

vanmætti	  vegna	  þess	  að	  það	  getur	  ekki	  veitt	  börnum	  sínum	  viðunandi	  uppeldisskilyrði.	  

Rannsóknin	   leiddi	   ennfremur	   í	   ljós	   að	   fátækt	   hefur	   ýmsa	   fylgikvilla	   eins	   og	   kvíða	   og	  

þunglyndi	  og	  er	  hætta	  á	  versnandi	  sjálfsmati	  á	  meðal	  þeirra	  sem	  lifa	  við	  fátækt.	  Öruggt	  

húsaskjól	   er	   einn	   af	   grunnþáttum	   félagslegs	   öryggis	   og	   leiddi	   rannsóknin	   í	   ljós	   að	  

breytingar	   á	   því	   veldur	   miklum	   áhyggjum.	   Yfirgnæfandi	   meirihluti	   þátttakanda	   í	  

rannsókninni	  um	  lífskjör	  eftir	  Kvennasmiðju	  hafði	  áhyggjur	  af	  fjárhagi	  sínum	  og	  tekjum.	  

En	  þó	  kom	  einnig	  fram	  í	  rannsókninni	  að	  tæp	  30%	  töldu	  að	  fjárhagur	  sinn	  hefði	  batnaði	  

eftir	  Kvennasmiðju	  (sjá	  mynd	  28).	  Sú	  niðurstaða	  færir	  okkur	  enn	  nær	  þeirra	  staðreynd	  

að	  Kvennasmiðjan	  er	  mögulega	  að	  skila	  árangri	  og	  þar	  með	  að	  bæta	   lífskjör	  hóps	  sem	  

stendur	  höllum	  fæti	  í	  samfélaginu.	  

5.2.1 Aðkoma	  félagsráðgjafa	  að	  Kvennasmiðju	  

Grundvöllur	  félagsráðgjafar	  er	  virðing	  fyrir	  manngildi	  og	  sérstöðu	  hvers	  einstaklings	  og	  

trú	   á	   getu	   hans	   til	   að	   nýta	   hæfileika	   sína	   til	   fullnustu.	  Markmið	   félagsráðgjafar	   er	   að	  

vinna	  að	  lausn	  félagslegra	  og	  persónulegra	  vandamála	  og	  sporna	  við	  félagslegu	  ranglæti	  

(Félagsráðgjafafélag	  Íslands,	  e.d.).	  	  

	   Með	   hliðsjón	   af	   niðurstöðum	   rannsóknarinnar	   eiga	   félagsráðgjafar	   fullt	   erindi	  

sem	  stuðningsaðilar	  við	  nemendur	  Kvennasmiðjunnar,	  bæði	  á	  meðan	  á	  námi	  stendur	  og	  

í	   eftirfylgni.	  Mikilvægt	   er	   að	   vinna	  með	  valdeflingu	  og	  heildarsýn	   fyrir	   þennan	  hóp	  en	  

það	   eru	   einmitt	   hornsteinar	   í	   starfi	   félagsráðgjafans.	   Frumkvöðlar	   fagsins	   mættu	  

skjólstæðingum	   sínum,	   þar	   sem	   þeir	   voru	   staddir,	   notuðu	   heildarsýnina,	   hjálp	   til	  

sjálfshjálpar	   og	   hópavinnu	   (Farley	   o.fl.,	   2012).	   Þessi	   sjónarmið	   eru	   enn	   í	   fullu	   gildi	   og	  

segja	   má	   að	   Kvennasmiðjan	   sé	   frjór	   jarðvegur	   til	   að	   vinna	   út	   frá	   þessum	   gildum.	   Í	  

Kvennasmiðjunni	   er	   unnið	   starf	   þar	   sem	   kerfum	   er	  ætlað	   að	   spila	   saman.	   Nemendur	  

hljóta	   hagnýta	  menntun	   sem	   gerir	   þeim	   kleift	   að	   finna	   sinn	   sess	   aftur,	   halda	   áfram	   í	  

námi	  eða	  öðlast	  frekari	  færni	  á	  vinnumarkaði.	  Byggðar	  eru	  brýr	  í	  Kvennasmiðjunni	  til	  að	  

tengja	   nemendur,	   sem	   hafa	   verið	   félagslega	   einangraðir,	   við	   gangvirki	   samfélagsins.	  

Félagsráðgjöf,	   hefur	   þróast	   síðustu	   áratugi,	   í	   umfangsmikið	   og	   margbreytilegt	  

þjónustukerfi	   fyrir	   einstaklinginn	   í	   samfélaginu,	   fjölskyldur	   og	   hópa	   til	   að	   mæta	  

vandamálum	   sínum	   (Farley	   o.fl.,	   2012).	   Kerfiskenningar	   beina	   sjónum	   sínum	   að	  

einstaklingnum,	   kerfunum	   í	   kringum	   um	   hann	   og	   hvernig	   samspil	   á	  milli	   þeirra	   virka.	  

Með	   þessu	   getur	   félagsráðgjafinn	   skilið	   betur	   tengsl	   einstaklingsins	   við	   aðra,	   bæði	   þá	  

sem	  eru	  nákomnir	  honum	  og	  þeirra	  sem	  eru	  það	  ekki.	  Þegar	  vandamál	  einstaklingsins	  

eru	   skoðuð	   þarf	   að	   beita	   heildarsýn	   og	   ígrunda	   kerfin	   sem	   hann	   tilheyrir	   (Beckett	   og	  

Taylor,	  2010;	  Payne,	  2005).	  	  

5.3 Styrkleikar	  og	  veikleikar	  rannsóknarinnar	  

Styrkleikar	  rannsóknarinnar	  eru	  þessir	  	  helstir:	  	  

• Kvennasmiðjan	  hefur	  ekki	  mikið	  verið	  rannsökuð,	  sér	  í	  lagi	  tímabilið	  2008-‐2012.	  

Niðurstöðurnar	   gefa	   ákveðna	   innsýn	   í	   úrræðið	   sem	   ekki	   lágu	   beinlínis	   fyrir	   og	  

það	  hlýtur	  að	  teljast	  kostur.	  

• Draga	  má	  þá	  ályktun	  að	  konur	  séu	  almennt	  ánægðar	  með	  úrræðið	  og	  að	  það	  hafi	  

aukið	   lífskjör	  þeirra	   á	  því	   tímabili	   sem	   skoðað	  var	   sem	   styður	  niðurstöður	   fyrri	  

rannsóknar	   Kristínar	   Lilju	   (2009).	   Hinsvegar	   benda	   konurnar	   á	   brýna	   þörf	   fyrir	  

stuðningi	   á	  meðan	   á	   námi	   stendur	   og	   vöntun	   á	   eftirfylgni.	   Von	  mín	   er	   sú,	   að	  

forsvarsmenn	   úrræðisins	   hafi	   niðurstöður	   rannsóknarinnar	   í	   huga	   við	  

skipulagningu	   námsins	   og	   þar	   með	   öðlist	   rannsóknin	   hagnýtt	   gildi	   sem	   var	  

markmið	  rannsakanda	  frá	  upphafi.	  	  

• Svörun	   þátttakenda	   var	   nokkuð	   góð	   sem	   eykur	   styrk	   rannsóknarinnar	   og	  

spurningalistinn	  ekki	  of	  langur.	  	  

• Ábendingar	  frá	  þátttakendum	  rannsóknarinnar	  gefa	  mikilvægar	  upplýsingar	  sem	  

vonandi	  nýtist	  þeim	  sem	  skipuleggja	  námið.	  

• Mikill	   kostur	   er	   að	   rannsóknin	   er	   unnin	   í	   samvinnu	   við	   Velferðarsvið	  

Reykjavíkurborgar.	   Að	   hafa	   slíkan	   bakhjarl	   er	   mikils	   virði	   en	   vonandi	   vekja	  

niðurstöður	   rannsóknarinnar	   áhuga	   hjá	   þeim	   sem	   fara	   með	   ráðin	   hjá	  

Reykjavíkurborg,	  við	  stefnumótun	  Kvennasmiðjunnar	  í	  komandi	  framtíð.	  

Veikleikar	  rannsóknarinnar	  eru:	  	  

• Við	  gagnaöflun	  kom	  berlega	  í	  ljós	  að	  viðmælendur	  höfðu	  áhuga	  á	  að	  tjá	  sig	  enn	  

frekar	   en	   spurningalistinn	   gaf	   færi	   á	   og	   því	   hefði	   eigindleg	   rannsókn	   verið	  

ákjósanleg	   samhliða	   megindlegu	   aðferðinni,	   til	   þess	   að	   ná	   meiri	   dýpt	   og	  

tilfinningum	  þátttakenda	  enn	  betur.	  	  

• Eftir	   gagnaöflun	   tók	   rannsakandi	   eftir	   því	   að	   tvær	   staðhæfingar	   voru	   of	  

gildishlaðnar,	  sem	  ekki	  hafði	  verið	  tekið	  eftir	  áður	  og	  fóru	  framhjá	  rannsakanda	  

en	   þær	   eru:	   Námið	   í	   Kvennasmiðjunni	   hafði	   jákvæð	   áhrif	   á	   sjálfsmynd	   mína/	  

Námið	   í	   Kvennasmiðjunni	   hafði	   jákvæð	   áhrif	   á	   andlega	   vellíðan	   mína.	   Orðið	  

jákvæð	  hefði	  mátt	  missa	  sín	  í	  þessum	  staðhæfingum.	  

• Sökum	  þess	   hversu	   þýðið	   var	   lítið	   er	   ekki	   hægt	   af	   fullu	   öryggi	   að	   álykta	   út	   frá	  

niðurstöðum	   en	   þó	   er	   freistandi	   að	   álykta	   sem	   svo	   að	   svipaðar	   niðurstöður	  

myndu	  fást	  við	  endurtekningu	  þessarar	  rannsóknar	  síðar.	  

Niðurstöður	  rannsóknarinnar	  komu	  í	  stórum	  dráttum	  ekki	  á	  óvart	  með	  hliðsjón	  af	  fyrri	  

rannsókn.	  Þó	  voru	  ábendingar	   frá	  þátttakendum	  margar	   forvitnilegar,	   sérstaklega	  þær	  

sem	  snéru	  að	  stuðningi,	  eftirfylgni,	  skipulagi	  námsins	  og	  utanumhaldi	  á	  meðan	  á	  náminu	  

stóð.	  	  

	   Ég	   tel	   aðkomu	   félagsráðgjafa	   við	   úrræðið	   afar	   brýnt,	   bæði	   sem	   stuðningur	   við	  

nemendur	   á	   námstíma,	   við	   skipulag	   námsins,	   áherslupunkta	   og	   eftirfylgni.	   Með	  

eftirfylgni	   framlengist	   námið	   og	   verður	   mun	   fastara	   í	   sessi.	   Það	   gerir	   nemendum	  

Kvennasmiðjunnar	   enn	   auðveldara	   fyrir	   að	   feta	   sinn	   veg	   á	   nýjan	   leik,	   sem	   skilar	   sér	   í	  

betri	   árangri,	   betri	   einstaklingum	   á	   vinnumarkaðinn	   og	   betri	   einstaklingum	   út	   í	  

samfélagið.	  

Viðauki	  A	  -‐	  Bréf	  til	  þátttakenda	  
	  

	  

Ágæti	  viðtakandi	  

Undirrituð,	  er	  meistaranemi	  á	  fimmta	  ári	  við	  félagsráðgjafardeild	  Háskóla	  Íslands.	  Hluti	  námsins	  

er	  rannsóknarverkefni	  sem	  undirrituð	  er	  að	  vinna	  á	  vegum	  Velferðarsviðs	  Reykjavíkurborgar	  og	  

er	  rannsakandi	  vinnsluaðili	  á	  þeirra	  vegum.	  Heiti	  rannsóknarinnar	  er	  ,,Hver	  eru	  lífskjör	  eftir	  nám	  

í	  Kvennasmiðju?”	  Sigurveig	  H.	  Sigurðardóttir	  dósent	  við	   félagsráðgjafardeild	  Háskóla	   Íslands	  er	  

leiðbeinandi	  og	  ábyrgðarmaður	  rannsóknarinnar.	  

	   Markmið	  og	  tilgangur	  rannsóknarinnar	  er	  að	  kanna	  hvort	  að	  lífskjör	  eftir	  Kvennasmiðju	  

hafi	  aukist	  að	  námi	  loknu	  og	  ef	  svo	  er	  hvernig	  sú	  birtingarmynd	  komi	  fram.	  Auk	  þess	  hef	  ég	  hug	  

á	  að	  kanna	  hvort	  námið	  sem	  Kvennasmiðjan	  býður	  upp	  á,	  hafi	  aukið	  sjálfstraust	  þátttakenda	  og	  

hvort	   námið	   hafi	   bætt	   andlega	   líðan	   námskvenna	   þegar	   til	   lengri	   tíma	   er	   litið.	   Niðurstöður	  

rannsóknarinnar	   geta	   gefið	   Velferðarsviði	   Reykjavíkurborgar	   tækifæri	   til	   að	   gera	   viðeigandi	  

úrbætur	  á	  Kvennasmiðjunni	  í	  takt	  við	  þær	  niðurstöður	  sem	  rannsóknin	  sýnir	  fram	  á	  og	  þar	  með	  

stuðlað	  að	  betri	  þjónustu	  í	  framtíðinni.	  

Undirrituð,	  mun	  hafa	  samband	  við	  þig	  símleiðis	  innan	  tveggja	  vikna	  eftir	  að	  bréfið	  berst	  

þér	   í	   hendur	   þar	   sem	   ég	   mun	   leggja	   fyrir	   þig	   spurningalista	   varðandi	   þátttöku	   þína	   í	  

Kvennasmiðjunni	  og	  áhrif	  sem	  námið	  hefur	  haft	  á	  lífskjör	  þín.	  Gera	  má	  ráð	  fyrir	  að	  samtalið	  taki	  

ekki	  meira	  en	   tíu	  mínútur.	   Ef,	  hins	   vegar	  að	  þú	  vilt	   ekki	   taka	  þátt	   í	   rannsókninni	   geturðu	   sent	  

netpóst	  á	  Erlu	  Björg	  Sigurðardóttur	  erla.bjorg.sigurdardottir@reykjavik.is	  og	  þá	  munt	  þú	  ekki	  fá	  

símtal	   varðandi	   rannsókn	  mína.	   Einnig	   er	   þér	   frjálst	   að	  hafa	   samband	   við	  mig	   suo1@hi.is	   eða	  

ábyrgðarmann	  og	   leiðbeinanda	   rannsóknar	  minnar,	  Sigurveigu	  H.	  Sigurðardóttur,	   sighsig@hi.is	  

ef	  frekari	  upplýsinga	  er	  óskað	  varðandi	  rannsóknina.	  

	   Ítreka	   skal,	   að	   fyllsta	   trúnaðar	  verður	  gætt	  varðandi	  allar	  upplýsingar	  er	  verður	  aflað	   í	  

rannsókninni.	   Farið	   verður	  með	  persónuupplýsingar	  og	   skráningu	  þeirra	   í	   samræmi	  við	   lög	  nr.	  

77/2000	  um	  persónuvernd	  og	  meðferð	  persónuupplýsinga.	  Öllum	  gögnum	  mun	  verða	  eytt	   að	  

rannsókn	  lokinni.	  

	  

Virðingafyllst,	  

Sunna	  Ólafsdóttir	   	   	   	   	   Sigurveig	  H.	  Sigurðardóttir	  

MA	  nemi	  í	  félagsráðgjöf	  	   	   	   	  	  	  	  	  	  	  	  	  	  	  	  	  Dósent	  í	  félagsráðgjöf	  

Viðauki	  B	  –	  Spurningalistinn	  
	  

	  

Hvað	  ertu	  gömul?	  

	  

Hvenær	  laukst	  þú	  námi	  úr	  Kvennasmiðjunni?	  

	   	  

Í	  dag	  er	  ég:	  

	   Í	  námi	  

	   Í	  vinnu	  

	   Í	  sjálfstæðum	  atvinnurekstri	  

	   Atvinnulaus	  

	   Öryrki	  

	   Á	  fjárhagsaðstoð	  

	   Annað	  

	  

Hjúskaparstaða:	  	  

	   Einhleyp	  

	   Í	  sambandi	  

	   Í	  sambúð	  

	   Í	  fjarbúð	  

	   Gift	  

	   Fráskilin	  

	   Ekkja	  

	   Annað	  

	  

Hvað	  áttu	  mörg	  börn?	  

	  

Hve	  mörg	  börn	  búa	  hjá	  þér?	  

Hvar	  býrðu	  í	  dag?	  

	   Í	  foreldrahúsum	  

	   Hjá	  ættingjum	  

	   Í	  eigin	  húsnæði	  

	   Í	  leiguhúsnæði	  á	  almennum	  markaði	  

	   Í	  íbúð	  á	  vegum	  félagsbústaða	  

	   Annað	  

	  

Hvar	  bjóstu	  þegar	  þú	  hófst	  nám	  í	  Kvennasmiðju?	  

	   Í	  foreldrahúsum	  

	   Hjá	  ættingjum	  

	   Í	  eigin	  húsnæði	  

	   Í	  leiguhúsnæði	  á	  almennum	  markaði	  

	   Í	  íbúð	  á	  vegum	  félagsbústaða	  

	   Annað	  

	  

Hvaða	  menntun	  hefur	  þú	  (hæsta	  menntunarstig)?	  

	  

Fórstu	  í	  áframhaldandi	  nám	  eftir	  Kvennasmiðjuna,	  og	  þá	  á	  endurhæfingarlífeyri?	  

	  

Hefur	  þú	  glímt	  við	  áfengis-‐	  og/eða	  fíkniefnavanda?	  

	   Ef	  já;	  hvernig	  er	  staðan	  hjá	  þér	  í	  dag?	  Ert	  þú:	  

	   Edrú	  

	   Í	  neyslu	  

	  

Hefur	  þú	  áhyggjur	  af	  eftirfarandi	  þáttum?	  	  

Húsnæðismálum	  

Barnaverndarmálum	  

Fjármálum	  

Tekjum	  

Fjölskyldumálum	  

Skilnaði/sambúðarslitum	  

Líkamlegum	  þáttum	  

Andlegum	  þáttum	  

Hegðun	  sem	  átti	  sér	  stað	  í	  neyslu	  

Svefnvenjum	  

Matarvenjum	  

Annað	  

	  

Staðhæfingar	  er	  innihalda	  valmöguleikana:	  

Mjög	  sammála,	  frekar	  sammála,	  hvorki	  né,	  frekar	  ósammála	  og	  mjög	  ósammála	  

Námið	  í	  Kvennasmiðjunni	  hefur	  nýst	  mér.	  

Námið	  í	  Kvennasmiðjunni	  jók	  lífskjör	  mín.	  

Námið	  í	  Kvennasmiðjunni	  stóð	  undir	  væntingum	  mínum.	  

Námið	  í	  Kvennasmiðjunni	  var	  fjölbreytt.	  

Námið	  í	  Kvennasmiðjunni	  var	  skemmtilegt.	  

Námið	  í	  Kvennasmiðjunni	  var	  of	  krefjandi.	  

Námið	  í	  Kvennasmiðjunni	  var	  metnaðarlaust.	  

Námið	  í	  Kvennasmiðjunni	  hafði	  jákvæð	  áhrif	  á	  sjálfsmynd	  mína.	  

Námið	  í	  Kvennasmiðjunni	  hafði	  jákvæð	  áhrif	  á	  andlega	  vellíðan	  mína.	  

Kröfur	  um	  mætingaskyldu	  voru	  sanngjarnar	  

Ég	  tel	  að	  Kvennasmiðjan	  hafi	  aukið	  tækifæri	  mín	  á	  vinnumarkaði.	  

Ég	  tel	  að	  Kvennasmiðjan	  hafi	  aukið	  tækifæri	  mín	  til	  frekara	  náms.	  

Fjárhagur	  minn	  hefur	  batnað	  eftir	  Kvennasmiðju.	  

Mér	  fannst	  námið	  í	  Kvennasmiðjunni	  tímasóun.	  

Ég	  er	  ánægð	  með	  félagslega	  stöðu	  mína	  eins	  og	  hún	  er	  í	  dag.	  

Félagsleg	  staða	  mín	  batnaði	  eftir	  námið	  í	  Kvennasmiðju.	  

Ég	  er	  ánægð	  með	  líf	  mitt	  eins	  og	  það	  er	  í	  dag.	  

Mér	  finnst	  ég	  hafa	  fulla	  stjórn	  á	  lífi	  mínu.	  

Mér	  finnst	  andlega	  heilsa	  mín	  góð.	  

Mér	  finnst	  líkamleg	  heilsa	  mín	  góð.	  

Ég	  hef	  þurft	  að	  leita	  mér	  aðstoðar	  vegna	  fíknar	  fyrir	  Kvennasmiðju.	  

Ég	  hef	  þurft	  að	  leita	  mér	  aðstoðar	  vegna	  fíknar	  eftir	  Kvennasmiðju.	  

Ég	  er	  í	  góðu	  sambandi	  við	  fjölskyldu	  mína.	  

Ég	  lít	  jákvæðum	  augum	  á	  lífið	  í	  dag.	  

Ég	  mæli	  með	  náminu	  í	  Kvennasmiðjunni.	  

	  

Finnst	  þér	  að	  eitthvað	  mætti	  betur	  fara	  í	  Kvennasmiðjunni	  og	  þá	  hvað?	  

Viðauki	  C	  –	  Samningur	  við	  Velferðarsvið	  Reykjavíkur	  

